Монгол Улсын Их Хурлын 2007 оны хаврын ээлжит чуулганы 2007 оны 04 дүгээр сарын 27-ны өдөр  /Баасан гараг/-ийн нэгдсэн хуралдаан 10 цаг 20  минутанд  Чуулганы нэгдсэн хуралдааны танхимд  эхлэв.
УИХ-ын дарга Ц.Нямдорж ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 76 гишүүнээс 42 гишүүн ирж, 55.2  хувийн ирцтэй байв.

Чөлөөтэй: Б.Бат-Эрдэнэ С.Баярцогт, Д.Дондог, Д.Идэвхтэн, Ц.Мөнх-Оргил, Ж.Наранцацралт, Л.Одончимэд, Ч.Раднаа, Р.Раш, К.Саираан, М.Сономпил, Ч.Содномцэрэн, Д.Туяа, Ч.Улаан, У.Хүрэлсүх, Ц.Цэнгэл, М.Энхболд, Н.Энхболд, Ө.Энхтүвшин, Б.Эрдэнэбат
Өвчтэй: Ч.Авдай, Г.Адъяа, Б.Батбаатар, Д.Бат-Эрдэнэ, Р.Буд, Т.Очирхүү, Д.Тэрбишдагва
Тасалсан: Ц.Батаа, Н.Батбаяр, Х.Баттулга, Л.Гүндалай, Б.Жаргалсайхан, М.Зоригт, С.Оюун

Хоцорсон цаг: Р.Бадамдамдин 0.25, Б.Батбаяр 0.55, Сүх.Батболд 0.25, Ж.Батхуяг 1.00, Н.Баяртсайхан 0.50, Л.Гантөмөр 1.10, Р.Гончигдорж 0.35, Ц.Жаргал 0.25, Г.Занданшатар 0.30, Б.Мөнхтуяа 0.30, С.Отгонбаяр 0.30, Ц.Сүхбаатар 0.25, Р.Эрдэнэбүрэн 0.55 цаг
Нэг.Нийгмийн хөгжилд хүүхэд, өсвөр үеийнхний оролцоог дэмжих талаар Монгол Улсын төрөөс баримтлах бодлогыг батлах тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Монгол Улсын Шадар сайдын зөвлөх Б.Жавзанхүү, Хүүхдийн төлөө үндэсний төвийн дарга М.Тогтохням, дэд дарга С.Нарантуяа, ЮНИСЕФ-ийн ажилтан Б.Энхсайхан, УИХ-ын Тамгын газрын зөвлөх Н.Тунгалаг, Нийгмийн бодлого, боловсрол, соёл шинжлэх ухааны байнгын хорооны референт Ц.Цолмон нарын бүрэлдэхүүнтэй ажлын хэсэг байлцав.

Хэлэлцэх эсэх асуудлаархи төсөл санаачлагчийн илтгэлийг Монгол Улсын Шадар сайд М.Энхсайхан танилцуулав.

Танилцуулгатай холбогдуулан УИХ-ын гишүүн Д.Одхүү, Ц.Дамиран, Р.Амаржаргал, А.Бакей, Э.Бат-Үүл нарын асуусан асуултанд Шадар сайд М.Энхсайхан, ажлын хэсгээс М.Тогтохням нар хариулж тайлбар хийв.

Хэлэлцэх эсэх асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Т.Ганди уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүн Д.Ганхуяг, Р.Гончигдорж нар асуулт асууж, Байнгын хорооны дарга УИХ-ын гишүүн Т.Ганди хариулж тайлбар хийв. 

УИХ-ын тогтоолын төслийн хэлэлцэх эсэх асуудалтай холбогдуулан УИХ-ын гишүүн Р.Амаржаргал, А.Бакей, Т.Ганди, Г.Занданшатар, Р.Нямсүрэн, Б.Батбаяр, Д.Ганхуяг, Ц.Баярсайхан, Д.Дэмбэрэл, Э.Бат-Үүл, Ц.Сүхбаатар, С.Ламбаа, Р.Гончигдорж, Р.Бадамдамдин, Л.Пүрэвдорж, Л.Гантөмөр, Д.Одхүү нар санал хэлэв.

Нийгмийн хөгжилд хүүхэд, өсвөр үеийнхний оролцоог дэмжих талаар Монгол Улсын төрөөс баримтлах бодлогыг батлах тухай УИХ-ын тогтоолын төслийг хэлэлцэх эсэх асуудлаар санал хураалт явуулах гэсэн боловч санал хураалтын программ гацсан тул оройн нэгдсэн хуралдаанаар үргэлжлүүлэн хэлэлцэхээр хойшлуулав.

Өглөөний нэгдсэн хуралдаан 12 цаг 40 минутанд завсарлаж, оройн нэгдсэн хуралдаан 15 цаг 50 минутанд эхлэв.

Оройн нэгдсэн хуралдаанд ирвэл зохих 76 гишүүнээс 44 гишүүн ирж, 57.8  хувийн ирцтэй байв.

Чөлөөтэй: Б.Бат-Эрдэнэ С.Баярцогт, Д.Дондог, Д.Идэвхтэн, Ц.Мөнх-Оргил, Ж.Наранцацралт, Л.Одончимэд, Л.Пүрэвдорж, Ч.Раднаа, Р.Раш, К.Саираан, М.Сономпил, Ч.Содномцэрэн, Д.Туяа, Ч.Улаан, У.Хүрэлсүх, Ц.Цэнгэл, М.Энхболд, Н.Энхболд, Ө.Энхтүвшин, Б.Эрдэнэсүрэн
Өвчтэй: Г.Адъяа, Б.Батбаатар, Д.Бат-Эрдэнэ, Р.Буд, Т.Очирхүү, Д.Тэрбишдагва
Тасалсан: Ц.Батаа, Х.Баттулга, Л.Гүндалай, М.Зоригт, С.Оюун
Хоцорсон цаг: Р.Бадамдамдин 1.10, Б.Батбаяр 0.30, Г.Батхүү 0.50, Э.Бат-Үүл 0.50, Т.Ганди 0.20, Д.Ганхуяг 0.30, Ц.Жаргал 0.30, Б.Жаргалсайхан 1.45, Б.Мөнхтуяа 1.05, Р.Нямсүрэн 0.30, Д.Одхүү 1.40, Б.Цэрэнбалжир 0.20, Б.Эрдэнэбат 1.20 цаг

УИХ-ын гишүүн Д.Арвин энэ өдрийн “Монголын мэдээ” сонинд гарсан мэдээлэлтэй холбогдуулан парламентын сэтгүүлчдэд хандан үнэн зөв мэдээлэл гаргаж байхыг анхааруулав.

Нийгмийн хөгжилд хүүхэд, өсвөр үеийнхний оролцоог дэмжих талаар Монгол Улсын төрөөс баримтлах бодлогыг батлах тухай УИХ-ын тогтоолын төслийг үргэлжлүүлэн хэлэлцэв.

Ц.Нямдорж: Нийгмийн хөгжилд хүүхэд, өсвөр үеийнхний оролцоог дэмжих талаар Монгол Улсын төрөөс баримтлах бодлогыг батлах тухай УИХ-ын тогтоолын төслийг хэлэлцье.

Зөвшөөрсөн

24

Татгалзсан

16

Бүгд


40

60.0 хувийн саналаар УИХ-ын тогтоолын төслийг хэлэлцэхээр шийдвэрлэж Нийгмийн бодлого, боловсрол, соёл, шинжлэх ухааны байнгын хороонд анхны хэлэлцүүлэгт бэлтгүүлэхээр шилжүүлэв.

УИХ-ын дарга Ц.Нямдорж УИХ-ын тогтоолын төсөлд УИХ-ын гишүүдийн гаргасан саналыг тусгах, нэр томъёо, үг үсгийн талаар сайн судлан ажиллахыг Нийгмийн бодлого, боловсрол, соёл шинжлэх ухааны байнгын хорооны дарга Т.Ганди болон ажлын хэсгийн ахлагч С.Ламбаа нарт анхааруулав.

Уг асуудлыг 15 цаг 51 минутанд хэлэлцэж дуусав.

Хоёр.Улсын нөөцийн тухай хуулийн төсөл болон уг хуулийн төсөлтэй холбогдуулан Гамшгаас хамгаалах тухай хуульд өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Онцгой байдлын ерөнхий газрын дарга П.Даш, Улсын нөөц, бүрдүүлэлтийн газрын хэлтсийн дарга П.Батаахүү, н.Ууганбаяр, УИХ-ын Тамгын газрын зөвлөх О.Баяраа нарын бүрэлдэхүүнтэй ажлын хэсэг байлцав.

Хэлэлцэх эсэх асуудлаархи төсөл санаачлагчийн илтгэлийг УИХ-ын гишүүн, Онцгой байдлын асуудал эрхэлсэн сайд С.Отгонбаяр танилцуулав.

Танилцуулгатай холбогдуулан УИХ-ын гишүүн А.Мурат, З.Энхболд, Ж.Гүррагчаа, А.Бакей, С.Ламбаа  нарын асуусан асуултанд УИХ-ын гишүүн, сайд С.Отгонбаяр, ажлын хэсгээс П.Даш нар хариулж тайлбар хийв.

Хуулийн төслийн хэлэлцэх эсэх асуудлаархи Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Р.Эрдэнэбүрэн уншиж танилцуулав.

Хуулийн төслийн хэлэлцэх эсэх асуудалтай холбогдуулан УИХ-ын гишүүн Ц.Баярсайхан, Т.Бадамжунай, С.Ламбаа, Я.Санжмятав, Ж.Гүррагчаа нар санал хэлэв.

Ц.Нямдорж: Улсын нөөцийн тухай хуулийн төсөл болон уг хуулийн төсөлтэй холбогдуулан Гамшгаас хамгаалах тухай хуульд өөрчлөлт оруулах тухай хуулийн төслийг хэлэлцье.

Зөвшөөрсөн

28

Татгалзсан

15

Бүгд


43

65.1 хувийн саналаар хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэхээр шийдвэрлэв.

УИХ-ын дарга Ц.Нямдорж хуулийн нэр томъёоны талаар судалж үзэх,  хуулийн төслийг сайн боловсруулж батлуулахыг Аюулгүй байдал, гадаад бодлогын байнгын хорооны дарга УИХ-ын гишүүн Б.Мөнхтуяа, Байгаль орчин, хүнс, хөдөө аж ахуйн байнгын хорооны дарга Я.Санжмятав нарт анхааруулав.

Уг асуудлыг 16 цаг 40 минутанд хэлэлцэж дуусав.

Гурав.УИХ-ын гишүүн А.Бакей, А.Мурат, К.Саираан нараас Асгатын мөнгөний ордын лицензийн эзэмшигч болон уг ордыг ашиглах асуудлаар Засгийн газраас төлөвлөж байгаа ажлын талаар Монгол Улсын Ерөнхий сайдад тавьсан асуулгын хариу
Хэлэлцэж буй асуудалтай холбогдуулан Үйлдвэр, худалдааны сайд Ц.Даваадорж, Геологи, уул уурхай, хүнд үйлдвэрийн газрын орлогч дарга Б.Нэргүй, Төрийн өмчийн хорооны дарга Д.Сугар, Монросцветмет нэгдлийн ерөнхий захирал О.Эрдэнэ, УИХ-ын Тамгын газрын Хяналт шалгалтын хэлтсийн референт Ц.Цэрэн нарын бүрэлдэхүүнтэй ажлын хэсэг байлцав.

УИХ-ын гишүүн А.Бакей, А.Мурат, К.Саираан нараас Асгатын мөнгөний ордын лицензийн эзэмшигч болон уг ордыг ашиглах асуудлаар Засгийн газраас төлөвлөж байгаа ажлын талаар 2006 оны 12 дугаар сарын 27-ны өдөр Монгол Улсын Ерөнхий сайдад тавьсан асуулгын хариултыг Үйлдвэр, худалдааны сайд Ц.Даваадорж танилцуулав.

Танилцуулгатай холбогдуулан УИХ-ын гишүүн А.Мурат, А.Бакей, Р.Амаржаргал, Д.Одхүү, Л.Гансүх, Б.Жаргалсайхан, Д.Ганхуяг, З.Энхболд нарын асуусан асуултанд ажлын хэсгээс Ц.Даваадорж, Д.Сугар, О.Эрдэнэ, Б.Нэргүй нар хариулж тайлбар хийв.

Дээрх асуудлаар асуулга тавьсан УИХ-ын гишүүн А.Мурат, А.Бакей нар санал хэлэв.

Уг асуудлыг 18 цаг 08 минутанд хэлэлцэж дуусав.

Дөрөв.УИХ-ын гишүүн З.Энхболдоос сүүлийн үед зуурдаар нас барсан хүний тоо эрс ихсэж байна гэсэн мэдээлэлтэй холбогдуулан Засгийн газраас ямар арга хэмжээ авч байгаа талаар Монгол Улсын Ерөнхий сайдад тавьсан асуулгын хариу
Хэлэлцэж буй асуудалтай холбогдуулан Хууль зүй, дотоод хэргийн яамны төрийн нарийн бичгийн дарга Г.Баясгалан, Эрүүл мэндийн яамны төрийн нарийн бичгийн дарга Б.Батсэрээдэнэ, Цагдаагийн ерөнхий газрын дарга М.Ганболд, Гэмт хэргээс урьдчилан сэргийлэх зөвлөлийн нарийн бичгийн дарга Г.Даштүдэв, Нийслэлийн цагдаагийн газрын дарга Ж.Бумнанжид, УИХ-ын Тамгын газрын Хяналт шалгалтын хэлтсийн референт Ц.Цэрэн нарын бүрэлдэхүүнтэй ажлын хэсэг байлцав.

УИХ-ын гишүүн З.Энхболдоос сүүлийн үед зуурдаар нас барсан хүний тоо эрс ихсэж байна гэсэн мэдээлэлтэй холбогдуулан Засгийн газраас ямар арга хэмжээ авч байгаа талаар 2007 оны 1 дүгээр сарын 12-ны өдөр Монгол Улсын Ерөнхий сайд М.Энхболдод тавьсан асуулгын хариуг УИХ-ын гишүүн, Хууль зүй, дотоод хэргийн сайд Д.Одбаяр танилцуулав.

Танилцуулгатай холбогдуулан УИХ-ын гишүүн З.Энхболд, Г.Батхүү, Б.Жаргалсайхан, С.Ламбаа нар асуулт асууж, УИХ-ын гишүүн, Хууль зүй, дотоод хэргийн сайд Д.Одбаяр, ажлын хэсгээс Г.Баясгалан, М.Ганболд, Г.Даштүдэв нар хариулж тайлбар хийв.

Дээрх асуудлаар асуулга тавьсан УИХ-ын гишүүн З.Энхболд, Б.Мөнхтуяа нар санал хэлэв.

УИХ-ын дарга Ц.Нямдорж УИХ дахь МАХН-ын бүлэг, Ардчилсан намын зөвлөл, бусад намд харъяалагдаж байгаа намын удирдлагуудад хандаж УИХ-ын гишүүдийн ирцийг хангалттай байлгах талаар анхааруулав.

УИХ-ын дэд дарга Д.Лүндээжанцан 17.15 цагаас эхлэн хуралдааныг дуустал даргалав.

16.11-16.15 цагт Баян-өлгий аймгаас Монголын багш нарын улсын анхдугаар зөвлөгөөнд оролцож байгаа төлөөлөгчид, 17.00-17.12 цагт Хэнтий аймгийн багийн засаг дарга нарын төлөөлөгчид, 17-46-17.53 цагт Баянхонгор аймгийн Багш нарын анхдугаар зөвлөгөөнд оролцож байгаа төлөөлөгчид УИХ-ын Чуулганы нэгдсэн хуралдааны үйл ажиллагаатай танилцав /нэрсийг хавсаргав/.

Хуралдаан 18 цаг 50 минутанд өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ

Тэмдэглэл хөтөлсөн

ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ

УИХ-ЫН 2007 ОНЫ ХАВРЫН ЭЭЛЖИТ ЧУУЛГАНЫ 

2007 ОНЫ 4 ДҮГЭЭР САРЫН 27-НЫ ӨДӨР /БААСАН ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 50 минутанд эхлэв.

Ц.Нямдорж: - Гишүүдийн өглөөний амгаланг айлтгаж байна, дор дурдсан асуудлыг хэлэлцэхээр төлөвлөж байна.

Нийгмийн хөгжилд хүүхэд, өсвөр үеийнхний оролцоог дэмжих талаар Монгол улсын төрөөс баримтлах бодлогыг батлах тухай УИХ-ын тогтоолын төсөл байна.

Улсын нөөцийн тухай хуулийн төсөл. Уг төсөлтэй холбогдуулан Гамшгаас хамгаалах тухай хуульд өөрчлөлт оруулах тухай хуулийн төсөл байна.

Үдээс хойш Бакей, Мурат, Саираан гишүүдээс Асгатын мөнгөний ордны асуудлаар тавьсан асуулгын хариуг Ерөнхий сайд сонсгоно.

З.Энхболд гишүүнээс зуурдаар нас барсан хүний тоо эрс ихсэж байгаатай холбогдуулан Засгийн газраас авч байгаа арга хэмжээний талаар Ерөнхий сайдад асуулга тавьсан, хариу сонсоно.

Ламбаа гишүүн Хүн амын шилжих хөдөлгөөний асуудлаархи үндэсний дээд хэмжээний уулзалтанд оролцогчдоос Засгийн газарт ирүүлсэн зөвлөмжийн хэрэгжилтийн талаар Ерөнхий сайдад асуулга тавьсан, энэ асуулгын хариуг сонсоно.

Хэлэлцэх асуудалтай холбогдуулж өөр саналтай гишүүн байгаа юу? 

39 гишүүн болж байна, эхний асуудлыг хэлэлцэж эхэлье.

Нэг.Нийгмийн хөгжилд хүүхэд, өсвөр үеийнхний оролцоог дэмжих талаар Монгол Улсын төрөөс баримтлах бодлогыг батлах тухай 

УИХ-ын тогтоолын төсөл /хэлэлцэх эсэх/

Ц.Нямдорж: - Шадар сайдыг индэрт урьж байна, танилцуулга хийнэ. Нийгмийн хөгжилд хүүхэд, өсвөр үеийнхний талаар төрөөс баримтлах бодлогыг баримт бичиг
М.Энхсайхан: - УИХ-ын гишүүдийн өглөөний амгаланг айлтгая. Өнөөдөр та бүгдэд хэлэлцүүлэх гэж оруулж байгаа ийгмийн хөгжилд хүүхэд, өсвөр үеийнхний оролцоог дэмжих талаар Монгол улсын төрөөс баримтлах бодлого гэсэн ийм баримт бичиг бол Монголын хүүхдийн байдлын талаар 2004 онд сонгогдсон УИХ өргөн хэмжээнд бас авч үзэх сайхан бололцоо олгож байгаа гэж бид нар ингэж бодож байна.

Ямарч байсан УИХ, Засгийн газраас өнгөрсөн хугацаанд хүүхэд, гэр бүлийн хөгжлийг дэмжсэн, дэмжих талаар олон арга хэмжээнүүд авсан, энэний үр дүнд төрийн бодлогод хүүхэд, гэр бүлийн хөгжлийг дэмжих талаар бодитой ахиц дэвшил, эргэлт гарч чадлаа гэж бид нар үзэж байгаа юм. Тухайлбал хүүхдэд сар бүр улсын төсвөөс 3000 төгрөг, Монгол улсыг хөгжүүлэх сангаас жилд 100000 төгрөг, шинээр гэр бүл болсон залууст 500000 төгрөг, шинээр мэндэлсэн иргэнд 100000 төгрөг төсвөөс тус тус олгож, түүнчлэн дунд сургуулийн сурагчдын үдийн цай хөтөлбөрийг хэрэгжүүлж эхлээд байгааг та бүгд мэдэж байгаа. 

Үүний үр дүнд өрх гэрийн ядуурал буурах, гэр бүлийн үнэлэмж, ялангуяа гэр бүл дэх хүүхдийн үнэлэмжийг нэмэгдүүлэх, эцэг эх, хүүхэд, сургуулийн харилцаанд шинэ эерэг төлөв үүэх зэрэгт онцгойхон ач холбогдолтой болж байна гэж бодож байгаа юм.

Хүн амын 40 хувийг эзлэх хүүхэд, өсвөр үеийнхний сайн хөгжил хамгаалал, зөв хүмүүжил, төлөвшлийн төлөө хүүхдийн байгууллагууд хичээж ажиллаж байгаа. Ялангуяа хүүхэд, өсвөр үеийнхэнд чиглэсэн төрийн бодлогыг хэрэгжүүлэхэд Монгол улсын Засгийн газарт олон улсын байгууллагууд бодитой дэмжлэг үзүүлж ирсэн. Энэ дашрамд энэ хүндэт индрийг ашиглаад энэ олон улсын байгууллагуудад бас талархал илэрхийлж байна.

Монгол улс НҮБ-ын Хүүхдийн эрхийн конвенцид 1990 онд нэгдсэн анхдагч орны нэг. Хүүхдийн үндсэн эрх эрх чөлөөг хангах наад захын стандартыг баталгаажуулсан энэхүү баримт бичгийг элхийн бараг бүх орон нэгдэн хэрэгжүүлж байгаа юм.

Хүүхдийн өнөө ирээдүйн сайн сайхны төлөө энэхүү хэм хэмжээг дэлхий дахинд ягштал хэрэгжүүлэхээр хамтран тохиролцсон энэхүү баримт бичгийг хэрхэн хэрэгжүүлж байгаа тухайгаа бид Хүүхдийн эрхийн олон улсын хороонд 2 удаа тайлагнасан.

Энэ оны 9 дүгээр сарын 1-ний өмнө бас ээлжит тайлангаа хүргүүлэхээр бэлтгэж байна. Манай өргөн барьсан тайлангуудад үндэслэн Хүүхдийн эрхийн хороо маш нарийн дүгнэлт, зөвлөмжийг манайд өгдөг юм.

Хүүхдийн эсэн мэнд амьдрах, хөгжих, хамгаалуулах, оролцох үндсэн эрхийг бодитой хангахад чиглэсэн дүгнэлт зөвлөмжүүдийг хэрэгжүүлж ажиллах нь манай үрэг юм.

Хүүхдийн эрхийн конвенцийн зарчим, заалт бүрийг ягштал хэрэгжүүлэхийн тулд ертөнцийн эзэд болсон хүүхдийн асуудлыг маш өргөн харах нь чухал байгаа юм. Тийм учраас НҮБ-ын Хүүхдийн сангийн арга зүйн дэмжлэгтэйгээр “Нийгмийн хөгжилд хүүхэд, өсвөр үеийнхний оролцоог дэмжих төрийн бодлого” баримт бичгийн төслийг боловсруулж, орон нутаг, нэгжид хэлэлцүүлсэн юм. Өөрөөр хэлбэл хүүхдийн оролцоогоор дамжуулж иргэншсэн хүнийг бэлтгэхийн төлөө өнөөдрийн нийгмийн хандлага сэтгэлгээг үндсээр нь өөрчлөх эхлэлийг тавьж байгаа юм.

Засгийн газраас өргөн барьж хэлэлцүүлэх гэж байгаа “Ниймгийн хөгжилд хүүхэд, өсвөр үеийнхний оролцоог дэмжих талаар Монгол улсын төрөөс баримтлах бодлого” баримт бичиг нь УИХ, эрхэм гишүүдээс хүүхэд, өсвөр үеийнхний талаар төрөөс баримтлах бодлогын талаар үнэтэй санал, шүүмжлэл өрнүүлж, дүгнэлт өгөх сайхан бололцоо гэж үзэж байна.

Энэхүү хэлэлцүүлгийг ирээдүй болсон хүүхдийнхээ төлөө санаа зовох, эцэг, эхчүүд, багш, сурган хүмүүжүүлэгчид, төрийн бүх шатны албан хаагчид, хүүхдийн төлөө ажилладаг төрийн болон төрийн бус байгууллагынхан анхааралтай ажиглаж цаашид хийх ажилдаа Та бүгдийн саналыг тусгаж авна гэдэгт эргэлзэхгүй байна.

Ер нь зүгээр монголын хүүхдийн байдлын талаар санаа зовох олон асуудал байгаа, хэдийгээр Улсын Их хурал, Засгийн газар энэ талаар их олон арга хэмжээ авч байгаа ч гэсэн бас байдал бол хүндхэн байгаа гэдгийг би хэлэхийг хүсч байна. Цөөхөн баримт дурдъя.

Өнөөдөр 1 сая гаруй хүүхдийн 60 гаруй хувь нь буюу 650 мянган хүүхэд нэн ядуу бага орлоготой өрхөд амьдарч байна.

5400 нь өнчин, 47000 нь хагас өнчин байна. Хөгжлийн бэрхшээлтэй 34000 хүүхэд байна. 

Тав хүртэлх насны хүүхдийн 20 орчим хувь нь өсөлтийн хоцрогдолтой, 6.4 хувь нь тураалтай байна. 1000 хүүхэд тутмын 8-9 нь оюуны хомсдолтой байна. 5 гэр бүлийн нэгд нь хүүхдийн эсрэг хүчирхийлэл гарч байна. Гэр бүл салалтын тоо арван жилийн өмнөхөөс 2.5 дахин нэмэгдсэн байна.

Дээрх баримтаас харах юм бол хэдийгээр Их Хурал, Засгийн газраас хүүхэд, өсвөр үеийнхний төлөө олон арга хэмжээ авч байгаа ч гэсэн энэ бол зөвхөн эхлэл, цаашид хийх зүйл асар их байна гэдэгтэй гишүүд санал нэг байгаа гэдэгт итгэж байна.

Хүүхэд, өсвөр үеийнхний оролцоо гэдэг нь бүх хүүхэд, өсвөр үеийнхэн өөрсдийн амьдралд шаардлагатай мэдээллийг олж авах, өөрсдийгөө хөгжүүлэн хамгаалах, өөрсдийн санаа бодлоо илэрхийлэх, дуу хоолойгоо сонсгох, гэр бүл, сургууль олон нийтийн хүрээнд болон ажил, амьдралын орчинд өөрсдөдөө хамааралтай шийдвэр гаргахад оролцох, нийгмийн хөгжилд хувь нэмрээ оруулах, өөрсдийн сайн сайхан хөгжлийг дэмжих шинэ байгууллага, хөдөлгөөн үүсгэх, бий болсон байгууллага холбоодод нэгдэн орох эрхээ эдлэхийг хэлдэг юм байна.

Хүүхдийн оролцооны талаарх Хүүхдийн эрхийн конвенцийн заалтаас үзвэл хүүхдийн оролцоог хангах хамгийн анхдагч асуудал хүүхдийг мэдээллээр хангах явдал байдаг. Гэтэл манайд энэ талаар гаргасан судалгаа санаа зовоохоор байгаа юм.

Судалгаагаар бараг бүх хүүхэд өдөр болгон телевиз үздэг. Гэтэл телевизийн нэвтрүүлгийн 2-хон хувь нь хүүхдэд зориулагдсан байдаг. Монголын радиогийн нэвтрүүлгийн 5 хувь нь, сонин хэвлэлийн 2 хувь нь хүүхдийн тухай мэдээлэл байдаг бөгөөд гарч байгаа мэдээллийн 40 хувь нь хүүхдийн эрхийг зөрчсөн өнгө аяс нь сөрөг мэдээлэл байдаг. Энэ бол үнэхээр санаа зовоож байгаа ийм асуудал байгаа юм.

Хүүхдийн оролцоо нь Хүүхдийн эрхийн конвенцийн нэр томъёо боловч энэхүү сэтгэлгээний загвар нь манай үндэсний уламжлалд илүү нийлэмжтэй санагдаж байгаа юм. Монголчууд хүүхдээ “Эрхийг сурахаар бэрхийг сур” гэж сургадаг. Энэ нь зарим барууны орныхны дан ганц эрхийн тухай сургадгаас тэс өөр агуулгатай, хэрэг дээрээ хүүхдийн оролцоог монголчууд чухалчилж ирсэнтэй холбоотой гэж үзэж болохоор байгаа юм.

Хүүхдийн оролцоог хангах асуудал нь хүүхдийг иргэншүүлэх үйл явцын үндсэн хэсэг юм. Том хүмүүс хүүхдүүдээс үргэлж л илүү эрх мэдэлтэй байдаг. Иймээс том хүмүүс том хүн хүүхэд хоёрын эрх мэдлийг хэрхэн тэнцвэржүүлэх тухай үргэлж эрэлхийлэдг байх ёстой юм.

Хүүхдийг хувиа хичээгч болгохгүй, иргэншүүлэх асуудал хүүхдийн оролцоогоор дамжин хэрэгжих учиртай гэж бид үзэж байгаа юм.

Хэлэлцүүлж байгаа асуудалтай холбогдуулан бидний өөр нэг анхаарал асуудал бол хүүхдийн төлөө том ярьдаг, хүүхдийн төлөө том тэмцдэг улс төрчдөөс илүүтэйгээр өөрөө өөрийнхөө төлөө тэмцэж байгаа хүүхдүүдтэй мөр зэрэгцэж чадах улс төрчид хэрэгтэй гэдгийг хэлмээр байна.

Эрсдэлд байгаа хүүхдийн дуу хоолойг сонсох зорилгоор 2006 оны 9 дүгээр сарын 15-нд зохион байгуулсан “Надад хэлэх үг байна” хэлэлцүүлэгт оролцсон 200 хүүхдийн хэлсэн үгнээс та бүгдэд толилуулъя.

-…Баячуудын хүүхдүүд үнэтэй сургуульд сурдаг, тэр нь юугаараа илүү байдаг вэ гэвэл сурах орчин нь сайн, багш нарынх нь цалин сайн байдаг учраас хүүхэдтэй харилцах харилцаа сайн байдаг. Багш нарын цалин, нийгмийн хангамжийг сайжруулах хэрэгтэй, тэгэхгүй бол багш нар цалин муугаас болоод хүүхэдтэй сайн ажиллаж чадахгүй байна.

-…цагдаа нар зоддог, ер нь их дээрэлхдэг. Цагдаа нар олсон мөнгийг авдаг, мөн барааг хураан авдаг. Байцаагч нар татвар нэхдэг, өгөхгүй бол барааг асгадаг, зоддог.

-…бид 5 тонн гурил  3000 төгрөгөөр ачдаг. 

Хүмүүс зах дээр хямдхан архи уудаг, үүнд хүүхдүүд уруу татагддаг. Энэ архи 700 төгрөгийн үнэтэй, маш муу архинаас болоод толгой өвддөг.

Хүүхдүүд компьютер тоглоомонд маш их донтдог. Олсон мөнгөө тоглоомонд зориулж тэндээ 3 хонодог… гэх мэтээр үгээ хэлээд хамгийн чухал 10 асуудлаар 200 хүүхэд саналаа нэгтгэхэд тэд: нэгдүгээрт иргэний баримт бичигтэй болмоор байна. Хоёрдугаарт Монгол орноо хөгжүүлэхэд оролцох хүсэлтэйгээ хэлсэн байдаг юм.

Иймд энэхүү баримт бичгийн төслийг хэлэлцэж, төрийн бодлогын хэрэглэгдэхүүн болгоход дэмжлэг үзүүлэхийг та бүхнээс эрхэмлэн хүсч байна.

Анхаарал тавьсан явдалд баярлалаа.

Ц.Нямдорж: - Шадар сайдад баярлалаа, асуулт асуух гишүүд нэрсээ өгье. Одхүү гишүүн асуултаа асууя.

Д.Одхүү: - Баярлалаа. Энэ ер нь оруулж ирж байгаа асуудал их чухал л даа, энэнтэй холбогдуулаад 2, 3 асуулт байх юм. Энэ баримт бичигт байгаа зарим нэр томъёо гэдэг юмуу, зарим үзэл баримтлал нь ойлгомжгүй байна л даа, хүүхэд, өсвөр үеийнхний оролцоог хөхүүлэн дэмжсэн улс төрийн орчин бий болгоно гэдэг нь юуг хэлээд байгаа юм бэ? Энэ дотор нийгэм, эдийн засаг, соёлын орчин гэсэн мөртлөө эрх зүйн орчин гэдгий нь орхисон байх юм, энэ эрх зүйн орчин гэж тусдаа байх ёстой зүйл үү, үгүй юу, тэр улс төрийн орчин гэдгийг тайлбарлаж өгнө үү.

4 дүгээр зүйлд байгаа хүүхэд, өсвөр үеийнхний оролцоог хангасан бүтцийг бэхжүүлэх талаар гэсэн, бэхжүүлэх гэдэг маань байгаа юмыгаа бэхжүүлнэ гэсэн үг л дээ. Миний бодлоор баримтыг боловсруулсан хүмүүс маань хүүхэд өсвөр үеийнхний оролцоог хангасан бүтэц ер нь хангалттай гэж үзэж байгаа юу? Шинээр юм бий болгох шаардлага байхгүй юу, энэ талаар ямар байр суурьтай байгаа юм. Өөрөөр хэлбэл бэхжүүлэх талаар гэдэг маань шинээр юм бий болгохгүй гэсэн ойлголт төрөөд байна л даа. Тэгэхээр байхгүй байгаа зүйлүүд байгаа гэж миний хувийн бодол байдаг учраас энэ талаар хэлж өгнө үү.

Хүүхдийн нийгмийн оролцооны талаар олон нийтийн ойлголт, хандлагыг эерэгээр өөрчилнө гэсэн байх юм. Эерэгээр өөрчилнө гэхээр одоо бол сөрөг байгаа юм байна гэж ойлгогдоод байна л даа. Юу гээч юм хүүхэд, өсвөр үеийнхний талаар идэвхтэй гишүүний хувьд нийгэм маань сөрөг ойлголттой болоод байгаа юм бэ? Тийм учраас юугий нь өөрчлөх гээд байгаа юм бэ гэдэг ойлголт.

Тэгээд хамгийн сүүлд нь энэ 3, 4 том асуудал дээр энэ бодлого, оролцоо маань бас л 2, 3 хүүхэд, өсвөр үеийнхэнтэй холбоотой 3 том асуудлыг ядахдаа нэг хэсэгт нь ч гэсэн тавьж болохгүй юу. Жишээлбэл гэр оронгүй, тэнүүлч хүүхдүүд, траншейнд амьдарч байгаа хүүхдүүдийн талаар ямар юу байх юм? Сургууль завсардалт, боловсрол гээд хоёрдахь асуудал.

Хүүхдийн хүчирхийллээс хамгаалах, өөрөөр хэлбэл гэр бүлийн болон гэр бүлийн бус газар гэсэн энэ 3 зүйл дээр ямар нэгэн бүтцийн болон ямар нэгэн бодол төлөвлөж энэ бичиг баримтад тусгах ёстой гэсэн зүйл байна уу, үгүй юу гэсэн асуулт байна, баярлалаа.

Ц.Нямдорж: - Шадар сайд хариулъя. Ажлын хэсэгт Тогтохням даргатай хүмүүс ирсэн байна.

М.Энхсайхан: - Одхүү гишүүнд баярлалаа. Тэр хүүхэд, өсвөр үеийнхний оролцоог улс төрийн орчин гэдэг дээр ер нь тал талаасаа бодох ёстой байх, хүүхдийн сангийн НҮБ-ын хүүхдийн сангийн веб сайт дээр ороод үзэх юм бол сонирхолтой юмнууд нэлээд харагдах байхаа гэж бодож байна. Жишээлбэл тэнд хүүхдийн төлөө улс төр хийхээсээ илүү өөрийнхөө эрх ашгийг хамгаалж байгаа хүүхдүүдтэй мөр зэрэгцдэг улс төрчид хэрэгтэй гэдгийг тэнд хэлсэн байдаг юм. Тэгэхээр асуудал нь хамгийн гол нь хүүхдийг зөвхөн асруулдаг, хамгаалуулдаг гэдэг ойлголтоор биш, бидэнтэй нэгэн адилхан мөр зэрэгцэн өөрийнхөө эрх ашгийг хамгаалдаг ийм хүүхдийг төлөвшүүлэх, тэдний оролцоог хангадаг ийм орчныг үүсгэхийг улс төрийн орчинг маш чухал гэж хэлээд байдаг юм билээ.

Энэ чиглэлээр нь бас та бүгдийг харж үзээд анхаарах болов уу гэж бид бодож байна. Ер нь зүгээр хүүхдийн оролцоо гэдэг асуудлыг бид жаахан явцуу байдлаар ойлгож ирсэн байдаг. Яг өөрийн чинь асууж байгаа бүтцийн асуудал дээр, жишээлбэл, манайхан голдуу хүүхдүүдийг нийгмийн идэвхтэй юманд оролцуулна гэхээр эсвэл урлаг, эсвэл спорт гэдэг ийм л холбоо байгууллагуудад татан оролцуулдаг. Гэтэл тэрнээс өөр бүтэц байж болохгүй юм шиг тийм ойлголтууд нийгэмд бас түгээмэл байх шиг байга. Тэгэхээр бид сургууль, төрийн байгууллага бүгдээрээ хичээх юм бол зөвхөн спорт, дуу хөгжмөөс гадна нийгмийн амьдралд оролцох өчнөөн олон оролцооны байгууллагуудыг тал талаасаа сэдэж хийх ёстой ийм шинэ бүтцүүдийг бий болгох ёстой гэж үзэж байгаа. Тэгэхээр энэ бол тэр оролцоог өргөжүүлэх бодлогын хүрээнд энэ ажлууд хийгдэх байхаа гэж бодож байна.

Ямар эерэг хандлага хийх гээд байгаа юм бэ гэж хэлж байна, их олон талтай асуудал, гэхдээ хүүхдийг зөвхөн асран хамгаалуулагч, идэвхгүй субъект гэж үзэхгүйгээр хүүхдийг өөрий нь оролцогч болгох, хүүхдийн дуу хоолойг сонсдог болгох гэдэг энэ чиглэлээр төрийн байгууллага болоод сурган хүмүүжүүлэгчид, улс төрчид, ер нь бүхий л хүмүүсийн сэтгэлгээг энэ чиглэлээр өөрчлөх шаардлага байна гэж хэлж байгаа. Энэ өөрчлөлтийн чиглэлийг бид нар эерэг өөрчлөлт гэж томъёолоод байгаа юм.

Ц.Нямдорж: - Одхүү гишүүн тодруулъя.

Д.Одхүү: - Баярлалаа, тэгэхээр Энхсайхан сайдаа, энэ түрүүний асуусан асуулттай холбогдуулаад тэр нөгөө эрх зүйн орчин гэж нэмээд, улс төрийн орчин гэдгээ нэмж тайлбарлах, тэгээд бүтцийн, бэхжүүлэх гэдгээс гадна бас шаардлагатай бүтцийг шинээр бий болгох гэсэн ийм юмыг оруулж болно гэж ойлгож болох уу?

М.Энхсайхан: - Болно.

Д.Одхүү: - Тэгвэл хэлэлцэх явцдаа тиймүү?

М.Энхсайхан: - Тийм, хэлэлцэх явцдаа, баярлалаа.

Ц.Нямдорж: - Шадар сайд үгийнхээ сонголтыг л их зөв хийж, улс төрийн орчин гэдэг чинь хүүхдийг улс төрийн үйл ажиллагаанд татан оролцуулах гэж ойлгогдоод байгаа юм.

Дамиран гишүүн асууя.

Ц.Дамиран: - Баярлалаа, тогтоолын төслийг хэлэлцэхэд Байнгын хороон дээр, ер нь Монгол улсын хэмжээнд хүүхдийн боловсрол, хүмүүжил, тэгээд эрх үүрэг, хүүхдийн хөгжлийг тэтгэсэн ийм төрийн бодлого байх нь зүйтэй байнаа, гэхдээ Засгийн газраас оруулж ирсэн энэ бичиг баримт шаардлагын хэмжээнд хүрээгүй байна.Олон талыг хамраагүй байна, нэгдүгээрт.

Хоёрдугаарт энэ хөтөлбөрийг хэрэгжүүлэхтэй холбогдсон эдийн засгийн тооцоо алга байна гэж олон гишүүд шүүмжилсэн байна л даа. Засгийн газар энэ дээр ямар бодлоготой байгаа юм бэ? Үнэхээр хөтөлбөрийг харахад үнэхээр мөнгө төгрөг, санхүү шаардагдах хэмжээний ийм арга хэмжээнүүд зөндөө байна, Хүүхдийн хөгжлийн төвүүд байгуулах л гэнэ. Их олон арга хэмжээнүүд байна л даа, үнэхээр мөнгө шаардахаар. Гэхдээ тогтоолын төсөл дээр болохоор энэ хөтөлбөрийг хэрэгжүүлэхтэй холбогдсон арга хэмжээг жил бүрийн нийгэм, эдийн засгийн хөгжүүлэх үндсэн чиглэлд оруулаад улсын төсөвт тэр мөнгий нь жил болгон суулгаж байя гэдгийг Засгийн газарт даалгасан ийм заалт байна л даа. Хэдий хэмжээний мөнгө шаардагдах юм бэ гэдэг нь алга байна, энэ талаар Засгийн газрын тооцоо хийсэн юм байгаа юу, энийг тодруулж өгөөчээ гэж хүсч байна, баярлалаа.

Ц.Нямдорж: - Шадар сайд, хөрөнгийн
М.Энхсайхан: - Монгол улс хүүхэд, өсвөр үеийнхний хөгжлийн асуудлаар төрийн бодлоготой гэж би ойлгож байна. Хүүхэд, хөгжил хамгааллын хөтөлбөр гэдгийг хэрэгжүүлж ирж байгаа, энэ асуудлыгаа илүү их нарийн болгож зохистой байхын тулд Ерөнхий сайдаар толгойлуулсан хүүхдийн асуудал хариуцсан бүхэл бүтэн бүтэц ажиллаж байгаа. Энэ оруулж байгаа асуудал бол хүүхдийн асуудлаар төрийн бодлогын тухай асуудал яригдаж байгаа биш, хүүхдийн асуудлаар ханддаг хандлага, сэтгэлгээнд өөрчлөлт оруулахтай холбоотой чухал баримт бичиг юмаа. Энийг бол бид Улсын Их Хуралд оруулахаас өмнө бараг жилийн хугацаатай олон газруудаар хэлэлцүүлсэн. Сэтгэлгээний өөрчлөлт рүү чиглэсэн, энэ нь ямар нэгэн юмыг асарч хамгаалах гээд байгаа юмуу, хүүхдийг асар хамгаалах гээд байгаа юмуу, эсвэл тэрэнд зориулсан хөрөнгө мөнгө гаргах гээд байгаатай холбоотой биш, сэтгэлгээний өөрчлөлтийг өөрчлөх гээд байгаатай холбоотой. Тэгээд энэ сэтгэлгээний өөрчлөлт дээрээ тулгуурлаад дараа дараачийн асуудал нь Засгийн газар, Улсын Их Хурал дээр орж ирэх юмаа гэдэг ийм ойлголттой байна.

Ц.Нямдорж: - Амаржаргал гишүүн асууя.

Р.Амаржаргал: - Баярлалаа, энэ хөндөж байгаа асуудал нь их чухал асуудал л даа. Бид нар тэгээд бас ч гэж хоосон орон зайн дээр яваагүй, урд нь бас янз янзын чиглэлээр ийм ийм юм хийж л байсан. тэгээд миний мэдэж байгаагаар Мини парламент, Мини Засгийн газар гээд ажил төрөл хийгээд бас ч гэж хүмүүсийн анхаарлыг тийш нь хандуулж, ёстой яриад байгаа сэтгэлгээний өөрчлөлт гэдгийг төлөвшүүлэх чиглэлээр саяхандаа юм хийж л байсан л даа. Тэгээд энийг одоо бас албажуулсан хэлбэрээр нэлээд албан ёсны хэлбэрт нь оруулаад явуулъя гэсэн санаагаар энэ баримт бичиг орж ирж байна гэж ойлголоо.

Тэгээд би энэ дээр нэг л асуулт асуух гэсэн юм. Сая Шадар сайд ч гэсэн хэлээд байна л даа, хүүхдийн төлөө улс төр хийхээс гээд хоёр ч удаа хэлчихлээ, чухал үг л сонсогдоод байгаа юм. Тэр санаа чинь энэ баримт бичиг дотор чинь өөрөө яваад байгаа юм биш биз. Уул нь бол тийм юм гаргахгүй гэсэн үүднээс энэ баримт бичгийг боловсруулж байна гэж ойлгоод байгаа шүү дээ, тиймээ. Хүүхдийн төлөө гэдэг нэрээр улс төр хийгээд байхгүй байя гэдэг үүднээс бас энэ баримт бичгийг боловсруулсан гэж ойлгогдож байгаа боловч үнэн хэрэг дээрээ болохоор тэр үүд хаалгы нь нээгээд өгчихсөн юм шиг энэ баримт бичиг чинь уншигдаад байх юмаа.

Тухайлбал 4-ийн 6-г аваад үз дээ, тэр бүлгийг тэр чигээр нь ингээд аваад үзэхээр хүүхдийн нэрээр албан тушаалтнуудыг дэмжчихсэн нэг тийм л юм харагдаад байгаа юм даа. Тэгээд одоо хуулиараа бид нар иргэний байгууллагуудыг гэх юмуу, иймэрхүү байгууллагуудыг албажуулж, хуульчилж өгдөг тэр системээ бас дахиад давтагдаад Хүүхдийн төлөө үндэсний газар гээд бүр нэг юмыг бүр хуулинд оруулж өгөөд аваад явах гээд байгаа ч юм шиг, энэ байгууллагуудын эрх үүргий нь тодорхой хэмжээгээр зааж өгөөд ч байгаа юм шиг, ийм л юм харагдаад байх юм. Тэгээд энэ ямар учиртай юм бэ гэдэг асуулт байх юм.

Ц.Нямдорж: - Шадар сайд хариулъя.

М.Энхсайхан: - Би зүгээр баримт бичиг дээр Байнгын хороон дээр хэлэлцэх явцад сайжруулах бололцоонууд гарах байхаа гэдэгт итгэлтэй байна. Зарим саналуудыг тэрэн дээр хэлэлцэж байгаад сайжруулахад нээлттэй, бэлэн байна гэж хэлмээр байна. Ер нь зүгээр хүүхдийн асуудалд бусад асуудалтайгаар нь хутгалгүйгээр хүүхдийн байгууллагын бүтцийг бид нар тусад нь барьж явж ирсэн, Монголын практик бас тийм. Яг ялангуяа хүүхдийн оролцооны асуудлыг ярьж байх энэ мөчид бол нийгэмд ийм сэтгэлгээг оруулах гэж байгаа энэ мөчид бол хүүхдийн асуудлыг дагнаж хариуцсан байгууллагуудын бүтэц бол илүү их үр дүнтэй байдаг тухай энэ олон улсын судлаачдын баримт материалууд гарсан байдаг юм билээ. Тэр утгаараа бид бас хүүхдийн байгууллагын чиглэлээрх бүтцүүдийг дэмжинэ гэж оруулсан. Тэгээд тэр нь буруу ойлгогдоод байна уу даа гэж би ингэж ойлгож байна.

Ц.Нямдорж: - Бакей гишүүн асууя.

А.Бакей: - Баярлалаа. Ер нь бол яах вэ хүүхдийн эрх зөрчигдөж байгаа, хүүхдийн ёс зүйн хэм хэмжээ бас байж болох хэмжээнээс зарим талаар хэцүү болж байгаа ийм үед яах вэ иймэрхүү бодлого бол байх хэрэгтэй байх л даа. Гэхдээ энэ төрөөс гаргаж байгаа хөтөлбөр бодлого гээд маш олон баримт бичиг байна л даа, янз бүрийн асуудлаар. Тэгэхээр тэр олон хөтөлбөр, бодлогын баримт бичгүүд хэрэгжихээсээ илүү хэрэгжихгүй нь их байна. Тэгээд ихэнх нь лозунгийн шинжтэй, хэрэгжих баталгаа байхгүй, тэгээд хоцорчихдог, уншаад үзэхэд их сайхан зорилт дэвшүүлсэн байдаг. Тэгээд ерөөсөө хэрэгжихгүй тийм бичиг баримтууд их байна л даа. Тэгэхээр тэрний нэг нь бас гарч ирэх гэж багйаа юм биш үү гэсэн ийм эргэлзээ байна.

Тийм учраас энэ гарах гэж байгаа баримт бичиг чинь бодлого гэсэн, ийм нэрээр байх юмуу, эсвэл өөр арай хэрэгжих баталгаатай баримт бичгийн хэлбэрээр байж болохгүй юу гэсэн ийм нэгдүгээр асуулт байна.

Хоёрдугаарт бол энэ баримт бичигт аймаг, дүүрэг болгонд хүүхэд, өсвөрийнхөнд чөлөөт цагаа зүй зохистой өнгөрүүлэхэд зориулсан хүүхэд, хөгжлийн төв байгуулна гэсэн байна. Энэ хүүхдэд хөгжлийн төв, ахмадын төв гээд бас янз бүрийн нийгмийн бүлэгт зориулсан төвүүдийг сүүлийн үед байгуулах болсон байна. Эдгээрийн статус нь ямар байх ёстой, бас л төрийн нуруун дээр л байх юмуу, эсвэл иргэдийн өөрсдийн санаачилсан санаачилгын тийм байгууллага байх юмуу? Энэ талаар бас тодорхой хариулт авмаар байна.

Ц.Нямдорж: - Хариулъя.

М.Энхсайхан: - Бакей гишүүнд баярлалаа, бид ингэж ойлгоод байгаа шүү дээ, уул уурхайн салбарыг хөгжүүлэхийн тулд эхлээд геологийн салбар нь урд хөгжих ёстой, урагшаа явах ёстой, тэгээд тэр геологийн салбар дээрээ, ололт дээрээ тулгуурлаад уул уурхайн салбар нь хөгждөг гэдэг шиг улс орон хөгжихийн тулд хүүхдийн асуудал нь жаахан урагшаа байх хэрэгтэй байна гэдэг л юм хэлэх гээд байгаа юм. Энэ утгаар нь аваад үзвэл зүгээр НҮБ, дэлхийн хэмжээнд ч гэсэн эхлээд хүүхдийг зөвхөн тэтгүүлэгч, тэжээлгэгч гэсэн ийм ойлголтоор анх Женевийн конвенци батлагдаж байсан юм билээ. 89 онд хүүхийн эрхийн конвенци батлагдаж, тэнд монгол орохдоо тэр оролцоо гэдэг ойлголт нь тэр үед орж ирсэн юм билээ. 

Энэ оролцоо гэдэг ойлголт нь монголдоо илүү тохиромжтой юм, зөвхөн эрхийн асуудал яригдаад байгаа юм биш, хүүхдийг бас өөрий нь хариуцлагатай болгоход хэрэгтэй байдаг гэдэг монгол уламжлалд илүү ойрхон юм гэж ингэж ойлгож байгаа, тэгээд энэ сэтгэлгээг илүү урагш нь явуулах гэдэг үүднээс энэ хүүхдийн байгууллага, олон нийтийн байгууллага эд нар дээр энэ асуудал яригдаж нэлээд бас газар авсан. Би төрийн хэмжээнд, төрийн, Их Хурлын хэмжээнд энэ баримт бичиг гаргах нь өөрөө нийгмийн сэтгэлгээнд бас тус болохоос гадна бас ч энэ оролцооны асуудлаар дэлхийн улс орнууд тэр болгон бүгд төрийн дээд хэмжээний баримт бичгээ гаргаж чадахгүй ийм байгаа. Энэ дээр монгол бас нэг ахиц дэвшилтэй, хүүхдийн асуудлаар бас гадаадын байгууллага, НҮБ-ын байгууллагатай улам хамтын ажиллагаа өргөжүүлэхэд бас нэг дэвшил авчрах ийм баримт бичиг болох юм ингэж ойлгоод байгаа юм.

Тийм учраас энэ баримт бичгийг хэлэлцээд Их Хурлын хэмжээнд гаргасан байх нь олон улсын хамтын ажиллагаа, ер нь дотоод ажлаа ярихад ч хэрэг болох болов уу гэж бодож байна. Тийм учраас энийг би ач холбогдолтой гэж хэлмээр байна. 

Аймаг, дүүргүүдэд юу гэдэг юм, хүүхэд хөгжлийн төв байгуулах тухай асуудал бол ерөнхий энэ хүүхдийн асуудал руу анхаарал тавигдсан, тэд нарын хүчийг нэгтгэсэн, тэд нар дээр анхаарлаа төвлөрүүлсэн ийм байгууллага, төвүүд байх ёстой гэдэг санааг хэлж байгаа болохоос биш яг энэ асуудлаар жишээлбэл юу гэдэг юм, байшин барилга барих эрхтэй, эсвэл төрийн байгууллага байгуулах хэрэгтэй гэсэн ийм ойлголтоор ярьж байгаа хэрэг биш, энэ бол хүүхдүүдийнх нь өөрсдийн санаачилга, төрийн дэмжлэг дээр, төрийн бус байгууллагуудын оролцоо дэмжлэг дээр энэ төвүүд байгуулагдаж үйл ажиллагааны байгууллага байх ёстой юм гэдэг ийм чиглэлээр л сэтгэж байгаа гэдгийг хэлмээр байна.

А.Бакей: - Статус нь юу байх вэ?

М.Энхсайхан: - Статус гэдэг нь өмчийн асуудлаас нь яриад байна уу?

А.Бакей: - Өмчийн асуудлаас нь.

М.Энхсайхан: - Өмчийн асуудал талаас шийдэх хувилбар нь өөрөө олон байх, янз янзын байх бололцоотой газар нь төрийн бус байгууллагын өмчин дээр бас дэмжлэг үзүүлж болох газар нь төрийн байгууллагын өмчин дээр гэдэг юмуу, янз янзаар хийгдэх байх, энийг шууд хэлэхэд бас хэцүү гэж хэлмээр байна.

Ц.Нямдорж: - Бат-үүл гишүүн асуултаа асууя.

Э.Бат-Үүл: - Баярлалаа. Тэгэхээр би ажлын хэсгийнхнээс асуух гэсэн юм. Энэ өрнөдийн өндөр хөгжилтэй орнуудад гэр бүлийн үнэт зүйл нуран унаж, өрнөдийн соёл иргэншил нуран унаж байгаа тухай маш их санаа зовж, нэн ялангуяа хамгийн сүүлийн үед том сэтгэгчид нь бүгд бичдэг болсон. Энэ нурж уналтын гол учир шалтгаан юу байсан бэ гэхээр төр гэр бүлийн ажилд хэтэрхий их оролцож төр эцэг эхийн хайр халамжийг оролддог болсон, төр эцэг эхийн хариуцлагыг оролдог болсон, сүүлдээ төрийн хуулийн шахалтанд автаад эхнэр, нөхрүүд эхнэр нөхөр биш түншлэлийн гэрээ байгуулдаг болсон. Одоо бүр санаа зовоосон хамгийн хурц асуудал бол эцэг эх хүүхдүүдийн хооронд түншлэлийн гэрээ байгуулах асуудал яригдаж байгаа. Одоо бие биенийгээ шүүхэд өгдөг болсон. Хүүхдүүд эцэг эхийгээ байнга шүүхэд өгдөг болсон. Тэгээд энэ бол гэр бүлийг маш айхтар нураасан, гэр бүлийг нурааснаараа нийгмийн капиталыг, би Энхсайхан шадар сайдыг телевизээр ярьж байхад тэрийг ярьж байна гэж сонссон л доо, нийгмийн капиталыг үрэн таран хийх ийм байдалд орсон.

Өнөөдөр үзэх юм бол өрнөдийн нийгмийг хамгийн их санаа зовоож байгаа зүйл энэ болсон. Одоо төрөөс гэр бүлийн ажил амьдралд оролцдог, халамж үзүүлдэг тэр улс орнуудад гэр бүлээс гадуур өсч байгаа хүүхэд гучин хэдэн хувь гарчихаад явж байгаа, нийтээрээ. Өөрөөр хэлбэл эцэг эхгүй, гэр бүлээс гадуур өсч байгаа хүүхэд гучин хэдэн хувь, бүр ноцтой хэмжээнд хүрсэн явж байгаа, энэний тухай ярьж байгаа. Жишээл нь Данийн Осло хотод гэр бүл болж амьдарч чадахаа болиод Осло хотын оршин суугчдыцн 75 хувь нь ганц бие улсууд, 75 хувь нь, тэгэхээр энэ юмнуудыг хэр судалж үзсэн юм бэ? Нэгдүгээрт энийг асуумаар байна, энийг хэр судалж үзсэн юм. Наадахь чинь соёл иргэншлийн хамгийн их тулгамдсан асуудал болсон байгаа шүү дээ. Гэр бүлийн үнэт зүйл нурлаа гэж.

Хоёрдугаарт нь яагаад би энийг асуугаад байна гэхээр энэ баримт бичиг ер нь хальт харахад түүхий, тэгээд их ноцтой үгнүүд их явж байгаа юм, улс төрийн оролцоо гээд явж байгаа юм, энэ ер нь юу рүү явах нь гэж байгаа нь ойлгомжгүй, тэгээд хүүхдийг баян хүний гээд нийгмийн ялгавартай хандаж байгаа юмуу, их олон зүйл нь ойлгомжгүй болсон, зүгээр эцсийн эцэст одоо манай хууль тогтоох практикт байдаг, нэлээд том байгууллагын дарга эрх мэдлээ лоббидож, бэхжүүлэх гэж хууль оруулж ирдэг энэ практикаар ороод ирсэн юм болов уу? Хэрвээ энэ практикаар орж ирсэн бол наадахь чинь бүр аюултай, бид нар хүүхдийн үндэсний байгууллагыг сүүлдээ гэр бүлийн амьдрал руу оролцуулдаг тийм эрх мэдлийг өгч байгаа ч юмуу, одоо бол дэлхий даяар гэр бүлийг тайван орхи гэдэг уриа лоозун дэвшээд байгаа шүү дээ. Гэр бүлийг тайван орхи гэдэг уриа лоозун дэвшээд байгаа шүү дээ. Тэгээд энэ гэр бүлээс төрж, төрийн хуулиар дамжуулан оролцоно, төрийн нэг хуулиар тогтоосон байгууллагаар дамжуулан оролцсон оролцоо хэр түвшинд нэмэгдэх вэ, тэр улс төрийн оролцоо гэдгээ тодорхой хэлж өгөхгүй бол болохгүй шүү дээ гэдгийг би зориуд асуумаар байна. Ийм 2 асуулт байна.

Ц.Нямдорж: - Шадар сайд хариулъя.

М.Энхсайхан: - Манай ажлын хэсгийнхэн нэмж хэлэх байхаа. Бат-Үүл гишүүний хэлж байгаа руу энэ баримт бичиг чиглээд байгаа шүү дээ. Бид нар төрөөс хүүхдийг халамжилдаг, тэтгэдэг, тэжээдэг гэдэг сэтгэлгээгээр ханддаг энэ хандлагаа больё, ер нь тэрүүгээр бас цаашаагаа хүүхдийн асуудлыг шийдээд байж чадахгүй, тэгээд гэр бүлийн асуудлыг шийдээд байж чадахгүй, тэднийг өөрсдий нь оролцогч болгоё гэдэг энэ л чиглэл рүү яваад байгаа шүү дээ. Тэгэхээр баримт бичиг бол яг Бат-Үүл гишүүн таны өөрийн чинь хэлж байгаа яг тэр хандлага руу чиглэж байгаа гэдгийг хэлмээр байна. Боловсронгуй болгомоор байвал ярилцаж болно гэж бодож байна. Тэгээд ажлын хэсгийнхнээс хэлье, Тогтохням.

Ц.Нямдорж: - Тогтохням дарга хариулаад, дараа нь Бат-Үүл гишүүн тодруулъя.

Тогтохням: - Баярлалаа. Энэ дээр би 2 зүйлийг нэмье, өнөөдөр Бат-Үүл гишүүний саяын санал, түрүүчийн гишүүдийн хэлсэн саналтай нэг байна. Өнөөдөр бүгдээрээ одоогийн яг байгаа хүүхдүүдээ эргээд харах юм бол нэлээд түрүүн 2, 3 жилийн өмнөөс барууны шинж төрх, хэв маягийг амьдралын хэв маягийг хуулаад, дуурайгаад эхэлсэн байгаа. Тийм учраас л бид нар энэнд бодлоготойгоор хандахгүй бол энэ байдлыг, энэ амьдралын хэв маягийг бид зогсоож чадахгүй, үндэстэн сүйрэхэд хүрэх юм гэсэн агуулгаар энэхүү бодлогын баримт бичгийг боловсруулж олон улсын байгууллагуудын арга зүйн дэмжлэгийг авсан юм.

Улс төрийн оролцоо гэдгийг юу гэж тодорхойлж байгаа вэ гэхээр өнөөдөр хүүхэд аливаа шийдвэрийг гаргахад өөрийнхөө санаа бодлыг тусгахыг л улс төрийн оролцоо гэж хүүхдийн оролцоон дээр ойлгож энэ хүрээнд явж байгаа. Түүнээс биш улс төрийн бусад тэмцэл, хөдөлгөөн энэ бүхэнд өнөөдөр хүүхдийн нэрийг барих энэ магадлалууд их өндөр болж байгаа учраас энэ үүд хаалгыг хаах нь төрийн бодлогоор зохицуулах нь зүйтэй юм гэдэг ийм сэрэмжлэх үүднээс энэ санаа агуулагдсан байгаа. Тэгээд Хүүхдийн төлөө үндэсний газрыг бэхжүүлэх утгаар биш ерөөсөө энэ иргэдийн оролцоо гэдгийг нийгмээрээ дээдэлж, хүндэтгэдэг, тэр оролцоо нь өөрөө их хариуцлагатай, сахилга баттай, өөрийн гэсэн хүрээтэй байх нь тэр нөхцөлийг бүрдүүлэхийн тулд Хүүхдийн төлөө үндэсний газар өнөөдөр бүх хариуцлагыг, бүх эрх мэдлийг өөртөө шингээх биш, харин тэр шаардлагатай мэргэжил, арга зүйн дэмжлэгтэй хэсгийг идэвхжүүлэх, чиглүүлэх байдлаар илүү өөр арга хэлбэрээр ажиллах нь зүйтэй гэсэн санаагаар оруулсан юм.

Тэгээд энэ нь түрүүчийн Нийгмийн бодлогын байнгын хороон дээр ярилцахад энэ санаан дээр бас нэлээд олон зүйлүүдийг зөвлөж байсан. энэ баримт бичгээ бид нар сайжруулна гэсэн, ер нь их олон зүйлүүдийг өөр өнцгөөс нь энэ хугацаанд харж дахин боловсруулах явцдаа шийдвэрлэх ёстой юм гэсэн ойлголттой байгаа.

Ц.Нямдорж: - Бат-Үүл гишүүн тодруулъя.

Э.Бат-Үүл: - Би санал хэлэхдээ наад дээр чинь тодорхой саналаа хэнэ, дээрээс нь ахиад нэг юм асууя. Энэ саяхан бас өрнөдийн орнуудыг нэлээд өргөн хүрээтэй хамарсан судалгаа явсан, хүүхдийн хөгшрөлт маш эрт болж байна. Хүүхдийн хөгшрөлт, өөрөөр хэлбэл хөгшрөлт эрт боллоо гэж, яасан гэхээр нэн ялангуяа эрхийн ойлголттой дамжиж хэрэгжсэн байгаа л даа. Юу гэхээр хүүхэд сексийн харилцаанд их ордог болсон, эрт орсон, бүр сүүлийн үед секс төдийгүй бизнесийн харилцаанд ордог болсон. Сүүлийн үед сэтгэл түгшээж байгаа нь хүүхдийн хүрээнд ижил хүйстний эрхийн асуудал тавигдаж байгаа, энэ судалгааны дүнг дуулсан уу? Гаргаж ирсэн үү, нэлээд том өргөн судалгаа явсан шүү дээ. Одоо аягүй сэтгэл түгшээж байгаа зүйл шүү дээ.

Тогтохням: - Сонссон, тэгээд бид нар ч гэсэн практик амьдрал дээр байгаа. Энэ тохиолдлууд нэлээд байгаа шүү дээ. Тийм учраас бид нарын одоо энэ төсөөлж байгаа хүүхдүүд маань үнэхээр их өөрчлөгдсөн, 16 настай хүүхэд ээж аавтайгаа сексийн асуудлыг ярихад ерөөсөө асуудал биш, тэнд ямарч санаа зовох байдалгүй болсон. 17 настайдаа, 18 настайдаа.

Э.Бат-Үүл: - Би сексийн асуудлыг ярьж байгаа юм биш, би сексийн харилцаанд, сүүлдээ ижил хүйстэн, эрхийн хүрээний асуудал болж байна.

Ц.Нямдорж: - Та нар ч хамаагүй асууж байна даа. Ламбаа гишүүн асууя.

С.Ламбаа: - Би санал хэлье.

Ц.Нямдорж: - Байнгын хорооны дүгнэлт гарсан байна, Ганди дарга танилцуулна, индэрт урьж байна.

Т.Ганди: - Улсын Их Хурлын дарга, эрхэм гишүүд ээ,

Монгол Улсын Засгийн газраас 2007 оны 1 дүгээр сарын 4-ний өдөр Улсын Их Хуралд өргөн мэдүүлсэн “Нийгмийн хөгжилд хүүхэд, өсвөр үеийнхний оролцоог дэмжих талаар Монгол Улсын төрөөс баримтлах бодлогыг батлах тухай” Улсын Их Хурлын тогтоолын төслийг Улсын Их Хурлын нэгдсэн хуралдаанаар хэлэлцэх эсэх асуудлыг Нийгмийн бодлого, боловсрол, соёл, шинжлэх ухааны байнгын хороо 2007 оны 4 дүгээр сарын 18-ны өдрийн хуралдаанаараа хэлэлцлээ.

Байнгын хорооны хуралдаанаар Улсын Их Хурлын дээр дурдсан тогтоолын төслийг хэлэлцэх эсэх асуудлаар хэлэлцүүлэг явуулах үед Улсын Их Хурлын гишүүд Монгол Улсаас хүүхдийн боловсрол, хүмүүжил, эрх, үүрэг, хариуцлага зэрэг асуудлыг иж бүрнээр зохицуулсан бодлогын баримт бичиг шинээр боловсруулах нь зүйтэй. Гэвч Засгийн газраас санаачлан боловсруулж, өргөн мэдүүлсэн төсөл нь хүүхэд, өсвөр үеийнхний зөвхөн нийгмийн хөгжилд оролцох оролцооны асуудлыг зохицуулахаар оруулж ирсэн нь учир дутагдалтай бөгөөд хэрэгжүүлэх механизм нь тодорхой бус, эдийн засгийн тооцоо, судалгаа байхгүй байгаа талаар шүүмжилж байлаа.

Тухайлбал, Улсын Их Хурлын гишүүн Ц.Баярсайхан, Т.Ганди, Д.Дондог нар шийдвэрийн төсөл нь орчуулгын шинжтэй, гарах үр дүн ойлгомжгүй, боловсруулалтын чанар хангалтгүй болсныг тэмдэглэж, Засгийн газар төслөө татан авч хүүхдийн асуудлаархи бодлогын олон баримт бичигт мониторинг хийж хүүхдийн аж байдлын талаархи иж бүрэн баримт бичгийг шинэчлэн боловсруулж дахин өргөн мэдүүлэх талаар санал гаргаж байлаа.

Харин Улсын Их Хурлын гишүүн С.Ламбаа, Б.Мөнхтуяа нар хүүхэд, өсвөр үеийнхний нийгмийн хөгжилд оролцох оролцооны талаархи асуудал нь чухал зүйл бөгөөд энэ талаар төрөөс дагнан бодлогын баримт бичиг гарч байгаагүй, Улсын Их Хурлын гишүүн Р.Нямсүрэн хүүхдийн үүрэг, хүүхдийн хүмүүжлийн асуудлыг тусган төслийн хэлэлцүүлгийг хийх, Улсын Их Хурлын гишүүн А.Цанжид, Б.Эрдэнэсүрэн нар тухайн баримт бичгийг боловсролын стандарттай уялдуулж, оролцоо гэсэн ойлголтыг өргөн хүрээнд тодорхойлох шаардлагатай. Иймд төслийг цаашид боловсронгуй болгож нэгдсэн хуралдаанаар хэлэлцүүлэх нь зүйтэй гэсэн саналыг тус тус гаргаж байсан юм.

“Нийгмийн хөгжилд хүүхэд, өсвөр үеийнхний оролцоог дэмжих талаар Монгол Улсын төрөөс баримтлах бодлогыг батлах тухай” Улсын Их Хурлын тогтоолын төслийг хэлэлцэх эсэх асуудлаар санал хураалт явуулахад Байнгын хорооны хуралдаанд оролцсон Улсын Их Хурлын гишүүдийн олонхийн /13-аас 7/ саналаар нэгдсэн хуралдаанаар хэлэлцүүлэх нь зүйтэй гэж үзсэн болно.

Улсын Их Хурлын эрхэм гишүүд ээ, “Нийгмийн хөгжилд хүүхэд, өсвөр үеийнхний оролцоог дэмжих талаар Монгол Улсын төрөөс баримтлах бодлогыг батлах тухай” Улсын Их Хурлын тогтоолын төслийг хэлэлцэх эсэх асуудлаар Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Ц.Нямдорж: - Ганди даргад баярлалаа, хэлэлцэх эсэх асуудлаар эсрэг байр суурьтай, дэмжиж байгаа 3, 3 гишүүн үг хэлэх эрхтэй, нэрсээ өгье. 

Ямар олон гишүүн байнаа, дээрээсээ 3, 3-ыг хэлүүлье. 6-гаас илүү хүнд би үг өгөх юм бол дэг зөрчөөд Үндсэн хуулийн цэцэд очоод хууль дээдлэх зарчим зөрчөөд тэгээд дуусаа. Амаржаргал гишүүн
Р.Амаржаргал: - Баярлалаа, тэгэхээр үнэхээр асуудал байгаа нь ойлгомжтой, эрхмүүдээ, асуудал байгаа нь ойлгомжтой. Энийг ямар нэгэн байдлаар шийдэх ёстой, харин яг одоо оруулж ирээд байгаа шийдэл нь мөн үү гэдэг дээр би эргэлзээд байгаа юм. Энэ шийдэл мөн үү, биш үү, миний бодлоор бол энэ асуудлыг өөрөөр хэлбэл энэ хүүхдийн оролцооны тухай, энэ тодорхой асуудлыг бол иргэний нийгмийн чиглэлээр, иргэний нийгмийн байгууллагуудын чиглэлээр ажиллах нь зүйтэй юм шиг санагдаад байх юм.

Үндсэн хуулийн үзэл санаа ч гэсэн бас нэг иймэрхүү байгаа шүү дээ, иргэний нийгэм төлөвшүүлнэ. Иймэрхүү асуудал байдаг бол тэгээд энэ чиглэлээрээ зохион байгуулж явуулъя гэж яриад байгаа шүү дээ. Тэгээд иймэрхүү асуудалд төрийг оролцуулаад байх нь аль зэрэг үр дүнтэй байдаг юм бэ гэдгийг нэлээд бодмоор байгаа юм. Бат-Үүл гишүүний хэлээд байгаа санаа бол гарцаагүй л анхааралдаа авах ёстой санаа л даа.

Хэрвээ Улсын Их Хурлаас баримт бичиг гаргах бүрт гарцаагүй шаардлагатай гэж байгаа бол диклараци маягийн юм гаргаж болно шүү дээ. Тиймээ, өөрөөр хэлбэл энэ асуудлыг бид нар дэмжиж байна, энэ асуудалд бол одоо үнэхээр тал бүрээс нь анхаарч ажиллах нь зүйтэй юм гэсэн ийм санаагаа илэрхийлсэн баримт бичиг гаргаад яг жинхэнэ тэр нарийн ширийн гээд энэ бодлогын баримт бичиг, тэр хавсралт дотор явж байгаа юмнуудыг тэр иргэний нийгмийнх нь чиглэлээр зохион байгуулбал яасан юм бэ гэсэн ийм санаа л хэлэх гээд байгаа юм шүү дээ, баярлалаа.

Ц.Нямдорж: - Бакей гишүүн.

А.Бакей: - Баярлалаа, ер нь бол хүүхэд, залуучуудын өнөөгийн төлөвшлийн байдал бол хүн бүрийн, тэр дотроо эцэг эхийн, багш сурган хүмүүжүүлэгчдийн, иргэн болгоны санааг зовоож байгаа том асуудал л даа. Тийм учраас энд бол төрийн бодлого бол байх ёстой, гэхдээ төрийн бодлогыг яг ямар чиглэлээр байх ёстой гэдгийг бас нарийн бодох ёстой гэж бодож байгаа юм. Энэ бодлогын баримт бичиг, энэ үзэл баримтлалыг үзэхэд гол нь хүүхдийн оролцоог дэмжих, нийгмийн амьдрал дахь хүүхдийн оролцоог дэмжихэд л илүү чиглэгдсэн ийм баримт бичиг байна.

Гэтэл сүүлийн арван жилд төрөөс хүүхдийн талаар 4 ч том баримт бичгийг баталсан байна л даа, жишээлбэл Хүүхдийн хөгжил хамгааллыг сайжруулах үндэсний хөтөлбөр гээд 2010 он хүртэл, Хүүхдийн төлөө үндэсний газрын стратеги, бүтцийн өөрчлөлтийн хөтөлбөр гэж байна. Хүүхдэд ээлтэй сургуулийг дэмжих бодлогын баримт бичиг гэж байна, дээр нь Бага насны хүүхдийн хөгжлийн цогц бодлого гэж байна. Тэгээд ингээд салангид, тус тусдаа хэсэгчилсэн баахан бодлогын баримт бичиг боловсруулаад хаячихдаг, хоорондоо уялдаа байхгүй, хоорондоо зохицуулалт байхгүй, тэгээд энэ бодлогын баримт бичиг болгоноор өөр өөр янз янзын юм яриад байдаг. Нэгдмэл нэг ажиллагаанд оролцож чаддаггүй, ийм болох юм биш үү гэсэн ийм эргэлзээ байгаа гэдгийг би түрүүн асуулт асуухдаа ч гэсэн асуусан. Тийм учраас миний санал бол ялангуяа тэр Хүүхдийн хөгжил хамгааллыг сайжруулах үндэсний хөтөлбөр гэдэг дээрээ томоохон өөрчлөлт оруулаад энэ бодлогын баримт бичгийн хамгийн гол амин сүнс, санааг нь тэндээ оруулж ирж болохгүй юу гэсэн ийм саналаар санал дэвшүүлж байна л даа.

Ц.Нямдорж: - Ганди гишүүн.

Т.Ганди: - Баярлалаа, Байнгын хорооны даргын хувьд ч гэсэн, гишүүнийхээ хувиар ч гэсэн энэ хүүхдийн оролцооны асуудлаар төрөөс баримтлах шинэ үзэгдэл, шинэ хандлагын асуудлаар оруулж ирж байгаа баримт бичгийг гаргахад буруутах юм байхгүй гэж уул нь үзэж байсан юм. Гэхдээ дотор нь оруулж ирсэн баримт бичиг маань хууль санаачлагчийн өөрийнх нь тайлбарлаж яриад байгаа, асуултанд хариулж байгаа энэ зүйлүүд маань бүрэн шингэж, тусгалаа олж чадаагүйд сэтгэл дундуур байна.

Нөгөө талаас бид өнгөрсөн жил, өнгөрсөн парламентад яг энэ агуулгатай ижилхэн, гэр бүлийн, хүүхэд, гэр бүлийн эсрэг хүчирхийллийн эсрэг гэсэн бас хуулийг боловсруулж гаргаж байсан. Үзэл баримтлал нь нийгмийн сэтгэл зүйн төлөвшлийг бас төлөвшүүлэх, хандлагыг өөрчлөх, үзэл баримтлалын шинжтэй маш олон салбар байгууллагуудын уялдаа холбоог хангах ийм байдлаар ийм хууль хийгдэж байсан. Өнөөдөр харамсалтай нь тэр хууль маань бас бүрэн оновчтой сайн боловсруулалт хийж бид нар чадаагүй учраас тунхаг шинж чанартай ийм үйлчлэх механизм, санкц муутай хууль болоод ингээд үлдсэн. Энүүнтэй адилхан бид хэрэгжих явцдаа одоо бас хэрэгжилтийн тодорхой механизм байхгүйгээс тунхаг шинж чанартай ийм бичиг баримт боловсруулчихвий, гаргачихвий гэж санаа зовоод байгаа юм.

Хүүхдийн оролцооны асуудлыг ерөөсөө үгүйсгэж байгаа асуудал биш юмаа, хүүхэд ганцхан улс төрийн идэвхтэй, улс төр дээр идэвхтэй байхаас гадна нийгэмд, хамт олон, гэр бүлдээ уламжлал, ёс заншил, эх орноо хайрлан хамгаалах, уламжлалт зан заншлаа дээдлэх гэхчлэн ийм асуудал дээр яагаад үүргийн оролцоотой хандлагад байдаггүй юм бэ, ийм юман дээр яагаад цогцоор нь оруулж ирээгүй, ганцхан энэ улс төрийн оролцооны асуудлаар нь илүү товойлгож өгөөд, бусдыг нь дутуу орхичиховоо гэдэг асуудал дээр Байнгын хороон дээр бас нэлээд ярьсан. Ийм учраас боловсруулалтын түвшин хангалтгүй, явцуу, орчуулгын шинж чанартай болсон байна гэдэг ийм дүгнэлтийг хийсэн юм. 

Нөгөө талаас энэ сэтгэлгээний хандлагыг төлөвшүүлэх асуудал ганцхан төрийн бодлогоор юмуу тогтоол, хууль зүйн механизмаар хийгдэхгүй, маш олон хүчин зүйлүүдээс шалтгаалж сэтгэлгээний төлөвшлийг бий болгож байдаг. Тийм учраас энэ Засгийн газраас санаачлан оруулж ирж байгаа тогтоолын төсөл маань боловсруулалтынхаа түвшинд бас их учир дутагдалтай, цогц бодлогын хэмжээнд болж чадаагүй учраас бид нар дутуу дундуур юм Улсын Их Хурлаас батлан гаргачихвий гэдэг дээр санаа зовж, энэ дээр нухацтай хандаачээ гэдэг талаар бас байр сууриа илэрхийлье гэж бодсон юм.

Нөгөө талаас ерөнхий тогтоолын төсөл дээр ч гэсэн техникийн алдаа анзаарагдаж байсан, юу юм бэ гэхээр Үнэт зүйл гэсэн бүлэг байна гэж, гэтэл энэ үнэт зүйл гэсэн бүлэг дээр ерөөсөө нийгэм, улс төрийн хувьд, хүүхдийн өөрийнх нь оролцоонд үнэт зүйл гэдэг зүйлийг яаж тодорхойлж байгаа юм бэ гэдэг ойлголт нь байхгүй,тэр чигээрээ орхигдсон, гэхдээ үнэт зүйл гэдэг зүйл байна гээд оруулаад ирсэн. Тэгэхээр энэ мэтээс нь хараад үзэхэд Засгийн газар энэ боловсруулалтынхаа түвшин дээр алджээ, хариуцлагагүй ханджээ. Эргэж татаж аваачээ, нэлээд нухацтай боловсруулж оруулж ирээчээ л гэж хэлэх гэж байгаа юм.

Д.Лүндээжанцан: - Эсрэг саналтай 3 гишүүн ярилаа, одоо дэмжсэн саналтай гишүүд, Занданшатар гишүүн.

Г.Занданшатар: - Улсын Их Хурал дээр Барилгын тухай хууль, Хот байгуулалтын тухай хууль ороод ирэхээр боловсруулалт нь хичнээн муу ч байсан гэсэн Барилгын тухай хууль, Хот байгуулалтын тухай хуулийг ороод ирэхээр хичнээн муу ч байсан гэсэн боловсруулаад гаргачихъя гээд дэмжиж байгаа. Гэтэл хүнд хандсан, хүүхдэд хандсан, хүүхдийн оролцоог хандсан хууль ороод ирэхээр бид нар энэ муу байна, буцаачихъя гэж яриад байх юм. Хэрвээ боловсруулах шаардлагатай бол Улсын Их Хурал энэ дээр ажиллаад гарах  ёстой.

Энд хүүхдийн оролцоо гэдэг дээр бид нар хүүхдийг сонсохгүйгээр, хүүхэд өөрөө татгалзах эрхтэй байхгүйгээр хүүхдийг сонсож, бодлого шийдвэртэй тусгая гэсэн агуулгатай асуудал орж ирж байгаа болохоос биш улс төрийн зорилгоор ашиглах гэж байгаа тийм асуудал харагдахгүй байгаа юм. Өнөөдөр ерөнхий боловсролын сургуулийн 7, 8 дугаар ангийнхны дунд хийсэн судалгаагаар хүүхдийг сонсоод үзэхээр тэнд хэдэн хүүхэд нь бэлгийн амьдралд орсон байна, архи ууж үзээгүй хүүхэд тэнд цөөхөн байна гэж байгаа,  7 дугаар ангийн хүүхдүүд дотор хийсэн судалгаа. Бид нар тэднийг сонсохгүйгээр тэдний оролцоог хангахгүйгээр хүүхдүүдийн талаар бид нар дээрээс нь томчууд шийдвэр гаргаад, хууль батлаад ингээд яваад байгаа юм л даа.

Хүүхдийн хөдөлмөрийн асуудал байна, хүүхдийн үл тэвчих хөдөлмөрийн асуудал байна. Ашигт малтмалын нинжагийн орд газар дээр ажиллаж байгаа хүүхдүүдийн асуудал байна, хөдөлмөр эрхэлж байгаа хүүхдүүдийн асуудал байна. Хүүхдүүдэд архи зарж байгаа асуудал байна. Тэрнийг хүүхдээс сонсохгүйгээр хүүхдийн оролцоог хангахгүйгээр бид өнөөдөр энэ төрийн бодлогодоо тусгая, хүүхдийн оролцоог хангахгүй явъя гэсэн тийм асуудал байж таарахгүй ээ. Хүүхдийнхээ асуудлыг ороод ирэхээр, хүнд хандсан бодлого ороод ирэхээр хойш нь тавъя гээд, барилга, байшин хот байгуулалт болоод ороод ирэхээр нь шүүрч аваад байдаг энэ зарчим чинь таарахгүй байна шүү. Тийм учраас энэ хуулийн төслийг, энэ бодлогын баримт бичгийг хэлэлцье. Сайжруулах юм байвал тал талаасаа суугаад ажлын хэсэг гаргаад боловсруулъя, сайжруулъя гэсэн ийм байр суурьтай байна. Энийг дэмжиж өгөхийг нийт гишүүддээ хүсч байна.

Д.Лүндээжанцан: - Нямсүрэн гишүүн, тэгээд Батбаяр гишүүн.

Р.Нямсүрэн: - Баярлалаа, өдөр энэ нийгмийн хөгжилд хүүхэд, өсвөр үеийнхний оролцоог дэмжих талаар Монгол төрөөс баримтлах бодлогын тухай асуудлыг ярьж энэ баримт бичиг хэрэгтэй юу, үгүй юу, энэ баримт бичгийг хэлэлцэх үү, үгүй юу гэдгийг л ярьж байх шиг байна л даа. Би бол энэ баримт бичиг бол хэрэгтэйн хувьд хэрэгтэй, чухал баримт бичиг, хэлэлцэх нь зүйтэй гэсэн саналаа урьдчилж хэлье.

Байнгын хорооны хурал дээр би энэ баримт бичигт нэлээд шүүмжлэлтэй хандаж, ер нь энэ чинь орчуулгын шинж чанартай юмуу даа, монгол хүүхдэд, монгол уламжлалд, монголын ирээдүйд ямар ач холбогдолтой юм бэ гэдэг асуудал тавьж байсан л даа. Тэнд нэлээд ярилцсан. Засгийн газар энэ баримт бичгийг боловсруулсан нөхдүүд нэлээд тайлбар тавьсан, тэгээд цаашдаа болох юм болов уу гэж би ингэж бодож багйаа юм.

Тэгээд энэ баримт бичиг өөрөө ерөөсөө л нэг тийм эрхийн тухай л баримт бичиг болж харагдаад байгаа юм л даа. Ер нь хүүхдийн үүргийн тухай асуудал, хүүхдийн хүмүүжлийн тухай асуудал огт яригдахаа больчихоод байгаа юм, Монгол улсын хэмжээгээр. Энийг бид ярих ёстой. Ер нь одоо бид эрх ярьсаар байгаад хүүхэд маань эцэг эх, сургууль хамт олныхоо өмнө ямарч үүрэг хүлээдэггүй, томчууд маань эх орон, төр засаг, тэр ч байтугай гэр бүлийнхээ өмнө үүрэг хүлээдэггүй, нэг л ийм л хэв шинж рүү аажим аажмаар гулсаад байгааг бид харж байна л даа. Ийм учраас бид үүргийн асуудлыг нэлээд онцгой тавих ёстой гэж ярьж байгаа юм.

Ер нь хүмүүжлийн тухайд мэдээж хэрэг сайн хүмүүжилтэй хүн л нийгмийн хөгжилд сайн оролцоотой байна шүү дээ, тэгэхээр бид хүмүүжлийг ярихгүйгээр нийгмийн оролцооны тухай, нийгмийн сайн оролцооны тухай ярих боломжгүй шүү гэдгийг энд хэлэх нь зүйтэй байхаа гэж бодож байгаа юм. Яах вэ зүгээр одоо энэ баримт бичигт шаардлагатай хөрөнгө мөнгөний тухай асуудал яригдаж энд бас шүүмжлэлтэй хандаж байгаа, ер нь энэ баримт бичгийг боловсруулчихвал энэ дээрээ үндэслээд жил жилийн улсын төсөв, хөрөнгө мөнгөө тусгаад энэ талаар оновчтой ажил хийж болох байх гэсэн санаа байгаа юм.

Ер нь тэгээд энэ орчлонд чинь арван хуруу тэгш, төгс төгөлдөр юм угаасаа байхгүй шүү дээ, энэ баримт бичгийн төсөл муу байж болно, энийг хэлэлцэх дашрамдаа ярилцаад сайжруулаад, цааш цаашдаа цаг хугацааны эрхээр улам сайжруулаад ингээд энийг аваад явж болох  байхаа гэж бодож байгаа юм, ингээд энэ баримт бичгийг хэлэлцвэл яасан юм бэ гэсэн санал өгч байна.

Ц.Нямдорж: - Батбаяр гишүүн.

Б.Батбаяр: - Баярлалаа, тэгээд ийм л дээ. Хүүхдийн төлөө баримт бичиг байх ёстой, энэнтэй санал нэг байна. Тэгээд энэ нийгэм дэх хүүхдийн оролцоог дэмжих чухал л даа. Гэхдээ энэ тухай бол, энийг яаж дэмжих гэдэг бол хамгийн гол нь бас их чухал, хамгийн чухал нь яаж дэмжих нь чухал вэ гэдэг нь чухал гэж бодож байгаа. Одоо 10 мянган төгрөг, 500 мянган төгрөг, 100 мянган төгрөгөөр өгөөд байгаа л даа, ингээд шийдсэн гэвэл хэцүү л байх. Тэгээд намайг бага байхад ч гэсэн нэг иймэрхүү мөнгө өгдөг л байсан юм. Хүүхдийн мөнгө гээд янз бүрийн мөнгө. Иймэрхүү бас нэг тусламж сургуульд үнэгүй сургах барих гээд янз бүрийн юм байдаг л байсан л даа.

Тэгээд би нэг л зүйлийг хэлье гэж бодсон юм л даа, юу гэхээр зэрэг ер нь хүүхдийг өөрөө  өөрийгөө хүн болгох тал дээр нь анхаарах нь чухал юмуу гэж би бодож байгаа, хамгийн гол асуудал. Энэ чиглэлд л илүү их чухалчилж ажиллах нь чухал юмуу гэсэн ийм бодолтой байна. Миний хамгийн гол хэлэх гэсэн юм бол энэ. Ерөөсөө өөрөө өөрийнхөө төлөө тэмцэж чаддаг тэр хүн бусдын төлөө тэмцэж чаддаг болдог гэдэг ийм үг байдаг юм шүү, энэн дээр бас анхаараарай, тэгээд энэ баримт бичгийг би дэмжиж байна. Хүүхдүүд ядуу, зүдүү олон л хүүхэд байгаа байх, тэдэнд туслах нь зүйн хэрэг. Гэхдээ өөрөө өөрийнхөө төлөө тэмцэж хүн болдог ийм л юмыг төрөөс баримтлах нь чухал байхаа гэж бодож байна, баярлалаа.

Ц.Нямдорж: - Ингээд 6 гишүүн үг хэллээ, одоо яах вэ? Хууль дээдлэх зарчим зөрчигдлөө. Ганхуяг гишүүн.

Д.Ганхуяг: - Уг нь энэний өмнө Байнгын хорооноос асуугаад үгээ хэлдэг тийм үү? Байнгын хорооны хурал дээр чөлөөтэй байгаад орж ирэхгүй жаахан дутмаг хандсан тал байгаа юм. Тэгээд дараа нь уншиж сууж байхад энэ НҮБ-ын тунхагийг орчуулаад тэгээд тэрэн дээр нь бас тодорхой бодлого дуусгаад ингээд л хийсэн бичиг байна гэж ойлгоод байгаа юм. Тэгээд хамгийн гол нь өнөөдрийн хүүхдийн талаар, ер нь хүүхдийн орчинд байгаа, нийгэмд тулгараад байгаа асуудлыг шийдэх шийдэл энэ дотор ерөөсөө ороогүй байна гэдэгтэй Байнгын хороо санал нийлж байна уу? Одоо жишээлбэл тэрийг 200 хүүхдийн хэлсэн үгнээс та бүгдэд толилуулъя гэж байж байгаа, тэр асуудлыг шийдэх гэж байгаа, шийдэх арга хэмжээ энэ тунхаг дотор юу ч харагдахгүй байна л даа, арга ч үгүй НҮБ-ын тунхаг учраас. Тэгээд тэр НҮБ-ыг муулж байгаа биш, НҮБ-д бас хүн ажиллаж байгаа л даа, тэрийг бас тэгж ойлгох хэрэгтэй.

Тэгээд 4-ийн 1 дээр хүүхдийг дэмжих улс төрийг орчныг бий болгох гээд байгаа, улс төрийн орчин, нийгэм, эдийн засгийн орчин чинь угаасаа түрүүлээд байж байгаа шүү дээ, тэгээд энэ талаас нь сайн ойлгохгүй байна, энийг юу гэж үзэж байгаа юм бэ? Жишээлбэл хүүхдийн төлөө том том хэлдэг улс төрчдөөс хүүхэдтэй зэрэгцдэг улс төрч гэсэн үг байгаа юм, тэгээд хүүхэд, том хүн 2 чинь насны хувьд бас зөрүүтэй, хамгийн гол нь хүүхдийг ойлгодог улс төрч гэвэл бас адилхан, бид бүхэн хүүхэдтэй, хүүхдээ ойлгож л таарна, тиймээ, тэгээд хамгийн гол нь өөрөөр хэлбэл хүүхдийг дэмжих бодлогод юу хэрэгтэй байна вэ гэхээр нийгмийн суурь хүмүүжлийг дээшлүүлэх чиглэлд боловсролын тухай хуульд хамтарч орчихоод байгаа тэр зүйлийг тусад нь хууль болгож хүүхдийн хүмүүжлийн талд төрөөс цогц бодлого явуулах энэ чиглэл рүүгээ явсан нь дээр байгаа юм.

Өнөөдөр яг хүүхэд дээр хамгийн тулгамдаад байгаа асуудал юу байна гэхээр одоо бид тойрог дээр очоод ярьж байхад сургууль цэцэрлэгтээ явж байна, гэхдээ чөлөөт цагаа өнгөрүүлэх газар алгаа, заал ч алга, дулааны улиралд өөрөөр хэлбэл хөл бөмбөг тоглочихоор, бейсбол тоглочихоор ийм талбай байгууламж алга байна. Хэрэв хөл бөмбөг, бейсбол мэтийн өөрөөр хэлбэл багийн спорт энэ хүүхдийн чөлөөт цагаа өнгөрүүлэхэд нэвтрүүлэх ийм бодлогыг баримталж чадах юм бол энэ багийн спорт чинь багийн зорилтынхоо төлөө өөрийгөө золиосолж чаддаг, харилцан хүндэтгэлтэй хандаж чаддаг бодит ийм юм болж явах ёстой юм байна л даа. Тэгэхээр одоо юу гэдэг юм, манай хүүхдийн үндэсний төв, Ерөнхий сайдын байдаг энэ байгууллагын маань ажилд тулгараад байгаа асуудал нөгөө талд нь байгаа юм, энийг шийдэх асуудал нь энэ концепци, баримт бичиг дотор байхгүй болчихоод ийм л холбоо муутай юм яваад байх юм, энэнтэй Байнгын хороо санал нийлж байна уу гэж асуух гэсэн юм.

Ц.Нямдорж: - Ганди дарга хариулъя. 

Т.Ганди: - Байнгын хороо бол дэмжье гэдэг дээр санал нэгдсэн, санал хураалтын түвшинд. Ярилцлага, хэлэлцүүлгийн түвшинд боловсруулалт муутай байна, явцуу болсон байна, дахин боловсруулах шаардлагатай, энэ ойлголтуудыг ер нь тодорхой болгож байж хэрэгжих механизмыг нь нэлээд ул суурьтай судалж байж хийе гэсэн. Энэ дээр би тухайн үед Байнгын хороон дээр өөрөө гишүүнийхээ хувьд энэ асуудлаар санал бодлоо хэлж байсан болохоор Байнгын хороог төлөөлөөд шууд хэлмээргүй байна. 

Ер нь Занданшатар гишүүний үгэнд ч гарлаа, Энхсайхан гишүүний үгэнд ч гарлаа. Хүүхдийн эрхийн төлөө ярихаас дургүйцэж байгаа хүн байхгүй байна, хүүхдүүдийнхээ сайн сайхны төлөө зориулах хөрөнгө мөнгөнөөс татах тийм харамч сэтгэлгээ Монгол улсын төрд байхгүй байна, өнөөдөр. Хамгийн гол нь энэ та бүгдийн энэ хүүхдийн эрхийн оролцоог хангах асуудлаар боловсруулж оруулж ирсэн баримт бичиг чинь ажлын түвшингийн хувьд боловсруулалт муутай болсон байна. Төрийн бодлогын, өнөөдөр шууд хэрэгцээнд гараад хэрэгжүүлэх механизм султай болсон байна гэдгийг ажил хэрэгчээр яриад байгаа болохоос биш Барилгын тухай хууль ярихаараа шуурч ороод, хүүхдийн тухай асуудлыг хойш тавиад байгаа юм биш, ингэж битгий улс төр хийгээчээ. Ингэж битгий явцуу дүгнээчээ.

Тийм учраас энэ санаачлагчийн түвшинд энэ ажил хэрэгч биш хандсан, хариуцлагагүй хандсан, энэ орчуулгын шинж чанартай ийм зүйлүүд оруулж ирсэн байна, тийм учраас анх энэ хуулийн төслийн танилцуулга, тогтоолын төслийн танилцуулга дээр бичигдсэн шиг Үнэт зүйл гэсэн бүлэг чинь хаана байна, хэрэгжүүлэх механизм хаана байна, хариуцлагын санкц хаана байна, ийм зүйлүүдээ хийж оруулж ирээгүй, яагаад дутуу дундуур бичиг баримт оруулаад ирэвээ гэдгийг гишүүд яриад байгаа юм шүү дээ.

Ц.Нямдорж: - Баярсайхан гишүүн.

Ц.Баярсайхан: - Тэгэхээр би Байнгын хорооны хурал дээр бас өөрийнхөө саналыг хэлсэн л дээ. Ер нь өнөөдөр манайд энэ хүн амын бодлогын талаар бичиг баримтууд нэлээд гарсан, энэ дотроо бас хүүхэдтэй холбоотой ч нэлээд олон асуудлууд байгаа. Тэгэхээр энэ хуучин одоо бодлогын чанартай гарчихсан зүйлүүд нь хэрэгжих санхүүгийн механизм талдаа учир дутагдалтай явдаг. Тэгээд одоо энэ гарлаа ч гэсэн мөн л ялгаа байхгүй. Тэгээд дараа нь төсөв, төлөвлөгөө хэлэлцэх үед бас нэг зарим нэг саналууд хэлэлцэгддэг. Тэр нь энэ төслүүдийг арай хоосон хаячихгүй, ор нэрийн төдий хэдэн төгрөг өгдөг, тэгээд энэ нь хөтөлбөрийг хэрэгжүүлэхэд далайцтай, санхүүгийн дэмжлэг болж чадахгүй байгаа юм.

Тийм учраас ер нь цаашдаа хүн амын талаархи бодлогоо цэгц, цогц ийм болговол яасан юм бэ, ингэхгүй бол болохгүй нь ээ, өнөөдөр энэ талбайраас үзэх юм бол 0-20 насны залуучууд хүн амын 40 хэдэн хувийг эзэлж байна, гэтэл энэ чиглэл рүү одоо бид нар бодох юм бол жишээлбэл бас насжилтын түвшин нэлээд өндөр гараад явчихаж байгаа, хөдөлмөрийн ид насныхан нэлээд хэмжээнд учир дутагдалтай, хөдөлмөрийн нөөц цаашдаа дутагдах ийм хандлагатай болчихсон явж байгаа.

Хүн амын цэвэр өсөлт буурч байгаа, одоо 1.2 болсон. Тэгээд энэ нөхцөл байдалд бид нар хүүхдүүдийн талаар их тодорхой бодлогыг боловсруулж хүн амын бодлоготой нь уялдуулах хэрэгтэй юм гэж үзэж байгаа юм. Одоо бол хүн амын бодлого бол Нийгмийн хамгаалал, хөдөлмөрийн яаман дээр байж байгаа, хүүхдийн бодлого нь Шадар сайд дээр байж байгаа, хуучин бас цогц байвал яасан юм бэ гээд. Тэгээд уг нь бол Хүн ам зүйн бодлого, зохицуулалтын газар гээд байгуулсан, одоо татан буулгасан юм байна лээ. Ер нь хүн ам зүйн бодлогыг цогцоор нь явуулах ёстой гэж үзэж байгаа.

Түрүүн Бат-Үүл гишүүний хэлж байгаатай санал нэг байгаа юм л даа. Өөрөөр хэлбэл бидний энэ улс төр чинь явсаар байгаад өрх гэр бүлд хүрчихсэн, биднээс явуулж байгаа, төрөөс явуулж байгаа бодлого чинь гэр бүлийн доторхи гишүүдийг ялгаж салгаад үзэл бодлоор нь ч тэр, олж байгаа мөнгө хөрөнгөөр нь ч тэр, нийгэмд эзлэх байр суурий нь хүртэл өөр өөрөөр тавьчихсан, тэгээд нэг үе жишээлбэл боловсролын салбар дээр гэхэд багш нь сурагчдаа тангараг өргөдөг, тэрийгээ больсноо сурагчид нь багшдаа тангараг өргөдөг гээд ингээд нааш цааш нь хэтэрхий хэвийлгэдэг, дөвийлгөдөг, тэгээд улс төржүүлдэг, энэ хандлага бол нийгмийн эд эсийг нурааж байна.

Тийм учраас энэ дээр энэ хүүхдийн оролцоог нэмэгдүүлэх чиглэлийн хөтөлбөрийг нь бусад хөтөлбөрүүдтэй уялдуулсан, хэрэгжүүлэх санхүүгийн механизмтай нь уях ёстой, өшөө бас нарийвчилж үзэх юмнууд байна гэж ингэж саналаа хэлсэн. Тэгээд нэгэнт Байнгын хороон дээр олонхи болоод хэлэлцэх болсон нөхцөлд бид хэлэлцээд явах байх л даа. Ер нь одоо чанар муу байна, боловсруулалт муу байна гээд дахин дахин ярьж байгаад тэгээд Их Хурал өөр дээрээ авдаг, тэгээд аваад бас нэг их сайжруулчихаж байгаа юм би олж харахгүй байгаа, тэгээд хэлэлцсэн болоод, хэд гурван санал орвол ороод тэгээд энэ Чуулганы хуралдаан дээр хэлэлцэх асуудал, нэгдүгээр хэлэлцүүлгийн явцад гарч байгаа саналуудыг ажлын хэсэг гэж байгуулагдаж байгаа нь авахаасаа илүү өөрсдийнхөө ганц нэг саналыг оруулдаг ийм л практик тогтчихоод байна шүү дээ. Тийм учраас нэг их сайжрахгүй байх, тэгээд батлахад одоо бас бусад хөтөлбөрүүдтэйгээ уялдаа нь ямар байх болдоо гэдэг дээр санаа зовж үг хэлж байгаа юм. 

Ц.Нямдорж: - Дэмбэрэл гишүүн.

Д.Дэмбэрэл: - Баярлалаа. Тэгэхээр энэ нийгмийн хөгжилд хүүхдийн оролцоо гэсэн ийм үзэл баримтлалыг ер нь тэгээд тодорхой болгож гаргамаар байна. Багцалж байгаад бүх юмаа нэгтгээд нэг их сайхан том баримт бичиг гаргаад тэгээд нэг их далайцтай арга хэмжээ аваад хэрэгжүүлчихдэг юм гэсэн ийм нэг чиглэл байх шиг байна. Би бол тодорхой тодорхой баримт бичгүүд гаргаад тэрий нь ажил хэрэг болгодог ийм зарчмаар явбал яасан юм гэсэн зарчим хэлэх гээд байгаа юм.

Тэгээд ер нь нэг тодорхой баримт бичиг болгоод тэрийгээ багцлаад, тэгээд бүх талаас нь боловсруулаад оруулж ирээд гаргатал бидний бүрэн эрхийн чинь хугацаа чинь хэдхэн сар үлдэж байна шүү дээ. Харин тэрний оронд энэ баримт бичгийг өөр дээрээ аваад ер нь нийгмийн хөгжилд хүүхдийн оролцооны асуудал ямар байх вэ гэдгээ маш товч тодорхой томъёолоод гаргаад энэ үзэл баримтлал шүү дээ. Ингээд өгчих юм бол ач холбогдолтой болох юм биш үү. Тэгээд одоо энэ чинь бид нар нөгөө хүүхдийг 12 жилийн сургалтанд 6 наснаас нь эхлээд хүүхдийг сургуульд оруулах тухай асуудал гараад ирж байгаа шүү дээ, гэтэл 6 настай хүүхдийг эх эцгийг өөрөөс нь гаргасан, энэ нийгмийн амьдралд, нийгмийн хөгжилд бас танилцуулж оруулахаас эхлээд урд гаргасан хуулиудынхаа үзэл баримтлалтай нийцүүлбэл яг нийгмийн хөгжилд хүүхдийн оролцооны асуудлаа тодорхой сэдвээр нь авч үзэх нь ашигтай юм шиг надад харагдаад байгаа юм. 

Яах вэ дутуу боловсрогдсон байх л даа, дутуу дулимаг зүйл байгаа л даа, олон хүний нүдээр харахад. УИХ өөр дээрээ авах нь зүйтэй гэж бодож байна. Хүүхдийн төлөө, хүүхдийн сайн сайхны төлөө за гэж хэлж чаддаг байя гэдэг зарчмаараа за гээд аваад тэгээд тал бүрээс нь боловсруулбал яасан юм, саналуудаа өгвөл яасан юм. Яах вэ манай уламжлалт арга болон эх эцгийн оролцоо, багш сурган хүмүүжүүлэгчийн оролцоо, гэр бүлийн оролцооны талаас нь нийгэмд хүүхдээ төлөвшүүлэх, хөгжилд нь оролцуулах асуудлыг багаас нь эхлүүлэх асуудлыг энэ дотроо оруулаад явж би бүрэн болох байх гэж бодож байгаа юм. 

Нөгөө талаар манай хүүхдийн сая гаруй хүүхэд байгаа, бид нар материаллаг талаас нь бас дэмжиж энэ удаагийн парламент том шийдэл гаргасан гэж бодож байгаа. Тэр хүүхдийн мөнгө, тэгэхээр энэ материаллаг талтай нь, нийгмийн оролцооны талыг хамтад нь аваад явахад яагаад болдоггүй юм бэ, ер нь яагаад тодорхой асуудлыг ярих нь зөв байтал яагаад заавал том том баримт бичгүүдийг шаардах, нэгтгэхийг шаардах, цаг хойшоо хаях, ийм шаардлага бидэнд юу байнаа, тийм учраас хүүхдүүдийн бэрхшээлийн тухайд их бэрхшээл байгаа юм.

Бид нар яах вэ мөнгө олгож байгаа, гэтэл үнэн хэрэг дээрээ хүүхдүүдийн амьдралын байдал сая гаруй хүүхдийн 60 хувь нь гэж ярьдаг л даа, амьжиргааны баталгаажих доод түвшинд л амьдарч байна гээд, тэгээд тэр бэрхшээлийг мөнгөн талаас нь давж болохоос гадна тэр тийм л байх ёстой юм гэж орхичихмооргүй байна л даа. Нийгмийн амьдралыг таниулах, энэ манай парламентын дэргэд мини парламент гээд хүүхдүүд оролцдог л байсан л даа. Би тэрийг улс төр гэж ерөөсөө боддоггүй байсан, тэр хүүхдийнхээ түвшинд л нийгмийн амьдралд оролцож байгаа анхны хэлбэр нь болдог шүү дээ. Энэ мэтийн юмнаасаа бодоход бидэнд бас туршлага байгаа л даа.

Тэгээд би яг энэ үзэл баримтлалыг гаргая гэсэн бодолтой байна. Өөр ямар нэгэн том үзэл баримтлалуудыг хольж хутгаад нэг их том юм гаргая гэсэн бодолгүй байна, яг л нийгмийн хөгжилд хүүхдийн оролцоог монголчууд хэрхэн авч үзэх вэ гэдэг дээр, энийг Засгийн газарт буцаагаад ч нэмэр байхгүй, орж ирээд дахиад бид нар батлах хугацааны хувьд ойлгомжтой. Тийм учраас энийг за гээд хүлээгээд авъя, хүүхдийнхээ төлөө за гэдэг зарчмаараа явъя гэсэн саналтай байна.

Ц.Нямдорж: - За даа, хамаагүй ч за гэж болохгүй байхаа. Би энэ баримт бичгий чинь солгой гараараа гарын үсэг зурдаг юм билүү гэж нүдээ аньж байгаад гэж бодоод байна. Их төвөгтэй юм бичсэн байх юм, дотор нь. Бат-Үүл гишүүн. Ганди даргаа, Жишээ нь энэ баримт бичиг дотор ийм үг байна, Хүүхдийн асуудал эрхэлсэн шадар сайд гэдэг нэр томъёо явж байна, Засгийн газрын гишүүн л гэж явна шүү дээ. Тэгэхээр энэ үзэл баримтлал дээр Засгийн газрын гишүүний асуудал оруулна гэж байхгүй шүү дээ. Тэгээд Засгийн газрын гишүүн нь шадар сайд нь хариуцах юмуу гэдэг нь цаашдаа Засгийн газрын хуулиар зохицуулах асуудал шүү дээ, гэх мэтийн юм байна, гишүүд сайн ярина биз дээ. Бат-Үүл гишүүн.

Э.Бат-Үүл: - Түрүүн шадар сайд Энхсайхан танилцуулга хийж байхад бид нарын анхаарвал зохих ёстой нэг тоо баримтыг дурдсан. Тэр нь бол гэр бүл салалтын түвшин 2.5 дахин өссөн гэж байгаа юм. Тэр бол ёстой анхаарах ёстой зүйл, яагаад гэвэл гэр бүл нурж байгаа явдал нь угаасаа нийгэм нурж байгаа явдлын их тод илрэл гэж ингэж үзэгдэж байгаа. Өнөөдөр бол өндөр хөгжилтэй орнуудын ер нь ойрын ирээдүйд тогтворгүй байдлын гол голомт эх үүсвэр нь гэр бүл дотор өсөөгүй хүүхдүүд болох гэж байгаа. Яагаад гэвэл гэр бүл дотор өсөөгүй хүүхэд ямарч тийм анхан шатны наад захын тийм юу гэдэг юм хайр сэтгэл гэсэн, хайр халамж гэсэн үнэт зүйлгүй болж өсч байгаад л хамаг аюул байдаг. Тэгээд ч одоо нийгэм судлаачид, улс төр судлаачид ойрын үед маш их том хүчин зүйл болно гэж ингэж гаргасан байж байгаа л даа.

Манайд бол 2.5 дахин өссөн гэж хэлэхэд бид цочих ч үгүй байгаа юм л даа. Зүгээр тэр 2.5 дахин өсөхөд эцэг эхгүйгээр өсөх хүүхдийн тоо ядахдаа бас тэрэн шиг өссөн байгаа гэдгийг бид заавал анзаарах ёстой байхгүй юу. Энэ хүүхдүүд бол удахгүй ямар нэгэн үнэт зүйл гэж байхгүй тийм аюултай нийгмийн хэсэг бүлэг гарч ирж байгаа юм. 

Тэгээд энэ хүүхдийн үндэсний хөтөлбөрийг хэлэлцэх нь зөв л дөө. Гэхдээ гэр бүлийнхээ, гэр бүлийн талаархи үндэсний үзэл баримтлал, хөтөлбөр, гэр бүлээ бэхжүүлэх талаархи бодлогоо тодорхойлох явцдаа энийгээ уялдуулбал яасан юм бэ гээд байгаа байхгүй юу. Тэгэхгүй зөвхөн хүүхэд гэж салгаж авчих гээд байна л даа. Тэгээд тэр дотроо одоо бид нар бүр одоо наад захын жишээний бодох юм байна л даа. Яг угандаа монголчууд гэр бүлийн хүмүүжлийн талаар уламжлал их сайтай орон. Тэр дотроо гадна дотныхон ч их гайхдаг. Цагаан сараар тэр гэр бүлээ, тэр ураг төрлийнхөө хамгийн ахмадуудад очиж золгодог, энэ золголтын утга учир их өндөр байсан гэж гадны ажиглагчид бас бичсэн байсан л даа. Энэ бол гэр бүлийн хамгийн үнэт цэнэт зүйлийнх нь илрэл байсан гэж.

Яах вэ бид нар улс төрчид нь эрх мэдэлд их дуртай, өөрийгөө их өөд нь татуулах дуртай, тэгээд ичихгүй Энхбаяр, Багабанди, Нямдорж дарга эд нар яагаа ч үгүй байж байж очоод өөртөө хүмүүсийг золгуулаад суугаад байгаа юм, би нэг үзсэн юман дээр Өгөөдэй хаан өөрөө хаан суудлаасаа буугаад ахмадууддаа очиж золгодог байсан гэж байгаа, хамгийн улс гүрнийхээ ахмад хүнд очиж төрийн нэрийн өмнөөс очиж золгодог байсан. Би бүр хуучин Жасрай гуайг байхад очиж золгодог байсан л даа, би одоо Энхбаяртай золгоно гэхээр чадахгүй байгаа, Нямдорж даргатай золгоно гэхээр, адилхан нас чацуу байж байж би яаж золгох юм.

Золголт гэдэг чинь хамгийн улс үндэстнийхээ уг нь цагаан сараар энд 2 ахмад хүн суусан, манай монголын хамгийн сайхан урт удаан гэр бүл байсан 2 ахмад хүн суугаад бид очиж золгосон бол энэ чинь асар том үзэгдэл байхгүй юу, асар том ёс суртахууны хүмүүжил байхгүй юу, тэгээд бид төр өөрөө ингэж нурааж хаячихаад, одоо гэр бүл салсан, удахгүй, энэ бол их төвөгтэй байдал үүснэ. Тийм учраас би сая зориуд цагаан сарыг ярьдаг нь бид тал талаасаа гэр бүлээ бэхжүүлэх, нэн ялангуяа гэр бүл доторхи ахмадын байр суурийг эргэж хүчтэй болгоё, энэ талаар монгол аягүй том уламжлалтай байсан шүү, ахмадууд нь хамгийн нөлөөтэй байсан. тэгэхгүй одоо нээрээ ийм ийм юмнуудаа бодох цаг болсон. Тэгээд энэ хүрээнд хэдүүлээ хүүхдийнхээ баримт бичиг зэргийг гэр бүлтэйгээ хамт уялдуулж гаргавал яасан юм гэсэн саналтай байна, ингэж боловсруулбал яасан юм бэ.

Ц.Нямдорж: - Сүхбаатар гишүүн.

Ц.Сүхбаатар: - Баярлалаа. Би Байнгын хороогоор энэ асуудлыг хэлэлцэхэд гишүүд 2 талын ойлголтоор яриад байсан л даа. Оруулж ирсэн баримт бичиг дээр нь хэлэлцье гэсэн санал өгсөн гишүүд энэ зөвхөн хүүхдийн өсвөр үеийнхний оролцоог ямар хэмжээнд төрийн бодлогын хэмжээнд авч үзэх юм бэ гэдгийг аргын хувьд нь шийдэж байгаа ийм баримт бичиг батлах гэж байгаа юм байна, түүнээс хүүхдийн талаар төрөөс баримтлах бодлого гэвэл энэ асар өргөн хүрээтэй, боловсрол, тэгээд сургалт, хүмүүжил, тэгээд хүүхдийн сурч байгаа орчин, материаллаг бааз, сургууль руугаа орно, цэцэрлэг рүүгээ орно, ийм олон асуудлыг одоо энд тусгах юм бол энэ үндсэндээ хүүхдийн талаар төрөөс баримтлах бодлого гэсэн эдийн засгийн тооцоотой, судалгаатай, асар том баримт бичиг байх юм. 

Ер нь өмнө нь хүн амын талаар төрөөс баримтлах бодлого гээд том баримт бичиг Улсын Их Хурлаар баталсан, мөрдөгдөж байгаа. Хүүхдийг хөгжлийн талаар бие даасан том үндэсний хөтөлбөр хэрэгжиж байгаа. Тэгээд эд нараасаа үндэслээд яг энэ хүүхдийн оролцоо гэдэг ойлголтоо олон улсын байгууллагуудын өгсөн зөвлөмжийн дагуу энэ оролцоо гэдэг юмаа шинэ сэтгэлгээний түвшинд яаж авч хэрэглэж, төрийн бодлогын хэмжээнд авч зохицуулах юм бэ гэдэг энэ хүрээн дотор л хэлэлцэж байгаа учраас энэ дээр санал өгсөн гишүүд нь байгаа юм. Түүнээс энэ гишүүдийн яриад байгаа хүүхдийн талаар тулгамдсан бүх асуудлуудыг, бэрхшээлийг шийднэ гэвэл тэр л одоо олон асуудлыг авч үзэж энийг хэлэлцэх аргагүй байдалд хүрээд байгаа асуудал нь ортой юм.

Тэгээд энэ яах вэ ажлын хэсэг дээр яаж ажиллах вэ гэдэг дээр ярихад хүртэл эргээд энийг чинь хэлэлцье гэдгийг хүлээгээд авбал тэр төрөөс баримтлах бодлогын хэмжээнд авч үзнэ гэвэл энэ баримт бичиг үндсэндээ хэлэлцэгдэх боломжгүй болоод буцах шаардлагатай байгаа юм. Дахин боловсруулалт хийхээс өөр ямарч арга байхгүй. Тийм учраас санал өгөхдөө энэ хүүхдийн оролцооны аргыг төрөөс яаж шинэ хэлбэрээр тэр хүүхдийг одоо тэр юуны оролцооны аргыг яаж хэрэглэх вэ гэдгийг аргачлалын хувьд нь зааж өгч байгаа ийм баримт бичиг гэж үзэж байгаа.

Энэ дээр харин эргээд ажиллахад бол ерөнхий юмнууд их бий л дээ. Нийгмийн суурь, цогц үйлчилгээг өргөжүүлнэ гэж байгаа юм, оролцоог хангасан, тэгэхээр энэ ямар юм байх юм гээд, ийм ерөнхий тунхаглалын шинж чанартай заалтууд байна, бас тийм олон улсын бичиг баримтыг хуулбарласан тийм шинж чанартай байна гэж шүүмжлээд байгаа нь энд харж үзэх зүйлүүд байх. Ер нь яах вэ энэ хэмжээнд нь дахин сайн боловсруулалт хийгээд, саяын миний хэлсэн утга агуулгын хүрээнд хэлэлцэх юм бол нэг болмоор байгаа юм. Эсвэл зүгээр яг одоо бүхэл бүтэн тусад нь гаргаад энэ хүүхдийн асуудлаа төрөөс ер нь бүх шатанд нь том хэмжээний бодлого байна гэвэл энэ арай хэлэлцэж болохгүй ийм 2 талтай. Тэгээд Засгийн газраас тайлбар авсан. 

Тэгээд Шадар сайд зөвхөн энэ оролцооны арга гэдгийг Монголд ямар төрийн бодлогоор юу юугий нь дэмжих юм, за яах вэ тэр улс төр гэдэг нь хаашаа байдаг юм, төр нийгмийн хүрээнд, эдийн засгийн хүрээнд, тэгээд тэр албан байгууллага, иргэдийн хүрээнд, аав ээжийн хүрээнд, тэрүүгээрээ дамжуулаад хүүхдээ бусад хүмүүс нь анхаардаг, халамжилдаг, нийгмийн оролцоотой, тэгээд хүүхэд тэрэнд идэвхтэй оролцож байдаг сэтгэлгээтэй ийм байх түвшинд л энэ баримт бичгийг ойлгосон. Тэр утгаараа энийг хэлэлцэх нь зүйтэй юм болов уу гэсэн ийм л саналтай байгаа юм.

Ц.Нямдорж: - Ламбаа гишүүн.

С.Ламбаа: - Ер нь бол энэ хүүхдийн оролцоо гэдэг асуудал нь бол үнэхээр чухал асуудал л даа. Зүгээр энэ хүүхдүүдийн санал бодлыг олон жил сонсоод яваад байхад хүүхдийн оролцооны асуудал байнга л босч ирж байдаг асуудал, энэ талаасаа дандаа төрд хандаж байдаг л даа. Зүгээр яах вэ гишүүдийн яриад байгаа бол боловсруулалтын үе шатан дээрээ байгаа юм. Бид энэ асуудлаар төр баримтлах бодлогоо гаргаж тавих ёстой юу гэвэл ёстой. Үнэндээ бол боловсруулалтынхаа шатанд янз бүрийн юмыг холиод хаячихсан эд л дээ, энэ. Тэгээд одоо хасч, танаад, янзлаад, зөвхөн энэ оролцоо гэдэг асуудлаа яг үнэхээр шинжлэх ухааны үндэслэлтэй гаргаж тавиад, Улсын Их хурал батлаад гаргачихвал чухал баримт бичиг болно. Том баримт бичгийн дотор оруулаад явахад ч бас буруутахгүй асуудал юм байгаа юм л даа, уг нь.

Өөрөөр хэлэх юм бол хүүхдийн хөгжил, хамгааллын талаар гарсан хөтөлбөр рүүгээ оруулах ч гэдэг юмуу, тэгж нэг шийдэх талууд бий. Гэхдээ би энд нэг зүйлийг бас нэлээд нухсаны хувьд, Байнгын хорооноос ажлын хэсэг байгуулаад ажлын хэсгийн ахлагчаар томилсны дагуу нэлээд судалж үзэж байгаа л даа. Тэгээд би энд нэг юмыг бодоод байгаа юм. Ер нь бол нийгмийн хөгжилд хүүхдийн оролцоо гэж байх ёстой юмуу, үгүй юу. Нийгмийн хөгжилд. Харин магадгүй би энэ асуудлуудыг буцааж эргүүлээд Их Хурал хэлэлцэх явцдаа ер нь бол энэ хүүхэд гэдэг энэ амьтан чинь хүн болж төлөвшихөд хүүхдийн оролцоог нэмэгдүүлэх талаар төрөөс баримтлах бодлого болж хувирах, өөрөөр хэлбэл хүүхэд хүмүүжүүлэх, хүүхэд хүн болж өсөхөд төр яаж оролцох юм, засаг нь яаж оролцох юм, сургууль, гэр бүл яаж оролцох юм, хэвлэл мэдээллийн хэрэгсэл яаж оролцох юм, хүүхэд өөрөө яаж оролцох юм. Яг энэ чиглэлээр нь буцаагаад жаахан засаад, янзлаад энэ оруулж ирсэн юугий нь хийх талтай л даа.

Ер нь бол хүүхдийн оролцоо гэдэг бол хүүхэд мэдээллээ яаж олж авах юм, өөрийгөө хөгжүүлэх, хамгаалахад яаж оролцох юм, санаа бодлоо яаж илэрхийлэх юм, дуу хоолойгоо яаж хүргэх юм, өөртөө хамааралтай асуудлаар үгээ яаж илэрхийлэх юм, тэгээд эцэст нь тийм шинэ асуудлы нь дэмжсэн хөдөлгөөн, байгууллагуудад ямар хэлбэрээр оролцох юм, энэ бүхний нь уг нь зохицуулах харилцаа шүү дээ, уг нь бол.

Тэгэхээр би бол юу гэж бодож байгаа вэ гэхээр Их Хурал хүлээж аваад нухаад гаргая гэвэл болохгүй ч юм байхгүй юм болов уу гэж бодолтой байгаа юм л даа. Нэг их том баримт бичиг гэхээсээ илүү уг нь бол Дэмбэрэл гишүүний хэлснээр бол яг тус тусад нь ийм асуудлыг төрийн бодлогоо тодорхойлчихоод олон улсын конвенци, тэр юманд нь нийцүүлж гаргачихаад тэрэнд нь тохирсон үйл ажиллагааг нь бас тодорхой эрхэлдэг ийм тогтолцоог бүрдүүлчих юм бол энэ асуудал бол ажил болно.

Хэрвээ би энэ гишүүдийн хэлээд байгаа саналаар санал хураалт яваад буцдаг юмаа гэхэд энийг буцаая гээд санал гардаг юм гэхэд би Улсын Их Хурлын буцаах тухай тогтоолд тусгах асуудлаар бас саналаа хэлчихье гэж бодож байгаа юм л даа. Хэрвээ энэ буцдаг юм бол, ер нь цаашдаа бид нар бас хүүхдийн хөгжил хамгааллын талаар гарсан хөтөлбөрөө ерөөсөө хүүхдийн хөгжил хамгааллын талаар төрөөс баримтлах бодлого болгож өөрчлөөд, энэндээ бүх юмнуудаа оруулж ирээд, одоо тэр л ээлтэй сургууль, цогц бодлого, тэгээд оролцоо гэж юу байх юм, бүгдий нь нийлүүлээд Улсын Их Хурлаар нэгдсэн том баримт бичиг болгоод гаргах боломж бий юу гэвэл бий шүү дээ, бас. Энэ талаас нь бодож үзэх ёстой байх, хэрвээ буцаадаг юмаа гэхэд. Ийм л саналыг хэлж байгаа юм. Тэгээд ерөнхийдөө энэ боловсруулалт, Шадар сайдын сая танилцуулга хийсэн юман дээр ч гэсэн улсуудын санаа сэтгэл хоёрдоод явчихлаа л даа.

Хүүхдүүдийн саналыг илэрхийлснээс болоод, тэгээд хүүхдүүдийн санал гаргасан тэр олон юм нь цагдаа нар хүүхдийг зоддог, цагдаа нар олсон мөнгий нь авдаг ч гэх шиг энэ юм маань бид нарын ярих гэж байгаа юман дотор байхгүй асуудлууд л даа, тэгээд энэ зөрчилтэй юмнууд орж ирснээс болоод гишүүд янз бүрийн санал бодол илэрхийлээд байх шиг байна. Цаашдаа энэ бичиг баримтыг боловсронгуй болгоод батлах боломж байж болох юмаа гэж ингэж үзэж байна.

Ц.Нямдорж: - Гончигдорж гишүүн, дараа нь Бадамдамдин гишүүн, тэгээд дуусгая, гишүүдээ. Гишүүд хуралдаанд орж ирье, санал хураах гэж байна.

Р.Гончигдорж: - Баярлалаа. Байнгын хорооноос уг нь асуулттай байгаа юм, саналаа хэлье гэж бодсон юм. Нэгдүгээрт өөрөө нийгмийн хөгжилд хүүхэд, өсвөр үеийнхний оролцоог дэмжих гэсэн ийм гарчигтай юм. Ламбаа гишүүн сөхөөд хөндлөө. Нийгмийн хөгжилд хүүхдийн, өсвөр үеийнхний оролцооны тухай асуудал юмуу, хүүхдийн хөгжил дэх хүүхдийн оролцоог, хүүхдийн хөгжил дэх хүүхдийн өөрсдийн оролцоог хангах тэр харилцааны хүрээн дотор тэдгээрийн идэвхтэй оролцоог хангахтай чиглэсэн ийм бодлогын тухай асуудал юмуу гэдгийг нэгдүгээрт тодруулж өгөөч.

Бодлого хэрэгжүүлэх дараахь үндсэн зарчмыг баримтална гээд 4 зарчим байгаа юм. Энэ зарчмууд өнөөдөр Монгол улсын хууль тогтоомжоор хангагдаж чадаагүй байгаа зарчмууд байгаа юм, эрх зүйн хувьд. Гуравдугаарт нь энэ өмнө нь хүүхдийн хөгжлийн асуудлаар, хүүхдийн эрхийн асуудлаар олон хөтөлбөрүүд, түрүүн Бакей гишүүн дурдсан, энэ хөтөлбөрүүдийн хэрэгжилтийн талаар манай Байнгын хороо, Улсын Их Хурал хэр зэрэг мониторинг хийж, энэ хэрэгжилтийн байдал дээр нь ямар дүн шинжилгээ хийсэн юм бэ, тэр дүн шинжилгээ зайлшгүй ийм юм гарах шаардлагатай гэсэн дүгнэлтийг бий болгосон юмуу, үгүй юмуу? Ийм асуудлуудын үндсэн дээр бид нар өнөөдөр энэ асуудлыг, баримт бичгийг яримаар байгаа юм.

Тэгэхээр зэрэг ийм шүү дээ, өнөөдөр бол энд байгаа зарчмууд бол өнөөдөр Монгол улсын хууль тогтоомжуудаар Үндсэн хуулийн хэмжээнд  баталгаажсан энэ л зарчмууд байгаа шүү дээ, энэ зарчмыг баримтална гэхээр энэ зарчмыг баримтлаагүй байсан юмуу гэдэг ийм ойлголт гарч ирж байгаа юм. Гэхдээ энд жишээлбэл гуравдугаарт насанд хүрч буй хүүхдийн эрх тэгш хариуцлагатай ёс зүйтэй оролцоо, итгэлцэлд суурилсан хамтын ажиллагааг хөгжүүлнэ, ёс зүйн хэм хэмжээ, шударга ёсыг бэхжүүлж, хариуцлагатай бололцоог хангах, мэдлэг хандлага, ур чадварыг хөгжүүлнэ гэж. Энийг хэн нь хэнийхээ үйл ажиллагаан дахь оролцооны тухай ярьж байгаа юм, ямар ёс зүйн хэм хэмжээний тухай ярьж байгаа юм бэ гэдгийг Байнгын хороо хэр зэрэг авч үзсэн юм бэ гэдгийг тодруулмаар байна.

Ер нь тэгээд өнөөдөр бид нар хүүхдийн хөгжлийн орчин бол гэр бүлийн орчин, сургуулийн орчин, бусад орчин гэсэн ийм л 3 хүрээнд л байгаа, яг сургуулийн орчин дээр хүүхдүүдийг өөрийнхөө хөгжлийн төлөө өөрөө оролцогч байж, өөрийнхөө хөгжлийн төлөө өөрөө оролцогч байна гэдэг нь тэр хүүхдийн хөгжилд нөлөөлдөг бүх орчинд харилцах харилцааг тэр идэвхтэй үйлдлийнхээ хүрээнд аяндаа өөрсдөө олно, аяндаа өөрсдөө олсон тэр хүрээндээ оролцох оролцоогоо өөрсдөө өнөөгийн хүрээнд тодорхойлж ингэж л гарч ирнэ шүү дээ.

Бид нар ямар нэгэн байдлаар зохиомлоор хүрээ бий болгоод зохиомлоор хэм хэмжээ бий болгоод тэгээд өнөөдөр хүүхдийн оролцооны асуудлыг яана гэвэл энэ дандаа зохиомол байна. Энэ зохиомол байна гэдэг нь өөрөө бүх хүүхдийн оролцоог хангаж чадахгүй, ялангуяа өнөөдөр бид нар хүүхдийн эмзэг хэсгийн өөрийн өөрсдийн оролцооны тухай асуудал бол өөрөө энэний хүрээн дотор улам хаягдана, улам хаягдана. Ерөнхий сайдын дурдаад байсан илүү боломжтой байгаа гэр бүл, боломжтой байгаа хүүхэд гэдэг тэр ойлголтын хүрээний, тэр хүүхдүүдийн оролцоо гарч ирж байгаа юм.

Тэгэхээр зэрэг нийгмийн хөгжил дэх оролцоо гэвэл энэ хүүхдүүдийн оролцоо л гарахаас биш өнөөдөр эмзэг бүлэгт хамаарч байгаа хүүхдүүдийн нийгмийн хөгжил дэх оролцооны тухай асуудал энд өөрөө ерөөсөө гарч ирж чадахгүй. Байры нь эсрэгээр нь солих юм бол хүүхдийн хөгжил дэх хүүхдийн өөрсдийн оролцооны тухай асуудал ярих юм бол магадгүй тэр хүүхдүүдийн, эмзэг бүлгийн хүүхдүүдийн хөгжлийн асуудал бусад хүүхдүүд нь оролцох тэр оролцооны асуудал өөрөө хангагдах замаар өөрсдийн орчин дотор, адил орчин дотор, адил сэтгэл зүй, адил аргачлал, адил хүсэл тэмүүлэл, тэр нь өөрөө хүмүүжил. Энэ бодлого нь өөрөө дутаж байгаа юм. Тэрнээс томчуудын оролцолгооны тухай асуудал өнөөдөр дутаагүй байгаа. Төрийн оролцооны тухай асуудал өнөөдөр тулгараагүй.

Тийм учраас миний ойлголтоор бол энэ хөтөлбөр маань өмнөх хөтөлбөрүүдийнхээ дүгнэлт дээр тулгуурлах ёстой, тэнд хэрэгжиж чадахгүй байгаа зүйлүүдий нь юунаас болов гэдгийг анализ гаргах ёстой, тэгээд тэрнийхээ дараагаар дутагдаж байгаа тэр бодлого, тэр чиглэлүүдээ нөхөж гаргаж ирэх дээр энэ оролцоо бол гарч ирэх ёстой юм гэсэн ийм ойлголттой байгаа, энэ дээр Байнгын хороо ямар байр сууринаас авч хэлэлцсэн юм бэ гэдгийг хэлмээр байгаа юм.

Бид нар асуудлаа буруу талаас нь тавих юм бол энэ буруу талаас нь хөтөлнө, хамгийн гол нь гэр бүл дэх хүүхдийн хөгжлийн асуудал дахь хүүхдийн оролцолгооны ёс заншлын монголын өөрийн ёс заншлын хэм хэмжээ, өнөөгийн ардчилсан нийгэм дэх тэр хэм хэмжээ, энэ болгоны хоорондын уялдааг өнөөдөр бид нар яаж хангаж байна вэ, дээр нь бол эдийн засгийн бодит амьжиргааны нөхцөл байдлын оролцоог нь бид нар эндээс нь яаж дэмжиж оролцож байна вэ ийм 3 тулгуур дээр л энэ асуудал яригдах ёстой. Ингэж яригдаж чадсан уу, үгүй юу, би бол хөтөлбөрөөс ингэж яригдсан учраас ийм хөтөлбөр гарч байна гэж олж харж чадахгүй байгаа учраас энэ асуудлыг асууж байна.

Ц.Нямдорж: - Ганди гишүүн хариулъя.

Т.Ганди: - Гончигдорж гишүүний асуултанд хариулъя, ер нь Монгол улсын хууль тогтоох байгууллагын дэргэд буюу Парламентын дэргэд хүүхэд хөгжил хамгаалал, хүүхдийн эрхийг хамгаалах асуудлаар Ламбаа гишүүн тэргүүлдэг лобби бүлэг ажилладаг. Энэ нь юу вэ гэхээр үндсэндээ өнөөдөр хүүхдийн эрхийн талаар гаргасан хууль тогтоомжийн хэрэгжилтийн байдлын асуудалд үнэлгээ дүгнэлт өгөх, эргүүлээд эрх зүйн орчинг боловсронгуй болгох асуудал дээр нь бас санал санаачилга, энд хүүхдийн болон иргэний төрийн бус байгууллагуудын дуу хоолойг төрд бас оруулах ийм зорилготойгоор энэ лобби бүлэг ажилладаг юм.

Гэхдээ Нийгмийн бодлого, боловсрол, соёл шинжлэх ухааны байнгын хорооны энэ парламентын бизнес төлөвлөгөөнд үндсэндээ төрөөс гэр бүл, хүүхдийн талаар авч хэрэгжүүлэх бодлогын асуудлуудыг ер нь үзэл баримтлалынх нь хувьд, цаг хугацааных нь хувьд өөрчлөх шаардлага урган гарч байгаа. Энэ дотор хүүхдийн асуудал, хүүхдийн эрхийн асуудал, хүүхэд үрчлэх, хүүхдийн харъяаллын асуудал гэхчлэн хүүхдийн эрхтэй хамааралтай, хүүхдийг эцэг эхийнхээ аль нэгээр нь овогчлох асуудал гэх мэтчилэн шууд хамааралтай асуудлаархи энэ бас өнөөдрийн төгс төгөлдөр биш үйлчилж байгаа хууль эрх зүйн актуудыг боловсронгуй болгох чиглэлээр судалгаа хийхээр бас ажлын хэсэг байгуулагдсан байгаа. Энүүн дээр гарсан хууль эрх зүйн бүх актуудад мониторинг хийхэд тодорхой цаг хугацаа бас техникийн боломж нэлээд шаардлагатай байгаа учраас хаврын чуулганаар энэний дүгнэлт гарч чадахгүй. 

Зүгээр оруулж ирсэн бичиг, энэ бодлогын асуудал дээр бол үндсэн үзэл баримтлал, санааг ерөөсөө Нийгмийн бодлого, боловсрол, соёл шинжлэх ухааны байнгын хорооны гишүүд үгүйсгэхгүй байгаа юм. Оролцоо гэдэг шинэ ойлголт, шинэ хандлага байж болох юм, энийг хүлээн зөвшөөрч дэмжлэг үзүүлэхэд төр дэмжих ёстой, бодлогоо гаргах ёстой, гэхдээ оролцоо өөрөө яг ямар агуулгыг тодорхойлж байна вэ? Оролцоо нь ганцхан асуудлыг хамаарах уу, эсвэл оролцооны бүх хэлбэрүүд нь юу юу байж болох юм бэ? Энэ нь ямар хүчин зүйлээр илрэх юм, ямар механизмаар илрэх юм, хэрвээ оролцоог дэмжээгүй бол ямар хариуцлагын санкц хүлээх юм бэ гэхчлэн энэ цогц ойлголтуудыг энэ оруулж ирж байгаа тогтоолын төсөлд боловсронгуй байдлаар оруулж ирж чадсангүй. Итгэл үнэмшил болохоор хийж чадсангүй, хэрэгжих механизм султай байна гэдэг дээр л яриад байгаа байхгүй юу.

Тийм учраас энэ асуудал дээр дутуу дулимаг юм оруулж ирээд гишүүдийг хоёр талцуулаад, ерөөсөө Монгол улсын төр хүүхдийн төлөөх асуудал дээрээ хойш тавиад байгаа юм шиг, итгэл үнэмшилгүй хандаж байгаа юм шиг, өөр хөрөнгө оруулалтын шинжтэй, өөр асуудал руу илүү их шунахайраад байгаа юм шиг ийм хандлага төрүүлэхээр ярьж байгааг би бол хүлээн зөвшөөрч чадахгүй байгаа юм. Хамгийн гол нь энэ бичиг баримт, бодлогын асуудлыг боловсруулах ажлын түвшингийн хувьд хариуцлагагүй хандсан байна. Бусад хууль эрх зүйн актуудтайгаа уялдуулах тал дээр нь хариуцлагагүй ханджээ. Ерөөсөө явцуу хүрээнд, эргээд бид нар энэ бодлогын баримт бичгийг гаргаад өгдөг, хэн хэрэгжүүлэх юм, хэрэгжүүлэлтийн бодит үр дүн нь хаана байгаа юм, яаж илрэх юм, ийм зүйл нь тодорхойгүй байгаа учраас л бид ийм сул сул зүйлүүдийг байнга гаргаж байх ёстой юмуу? Энэ Улсын Их Хурал маань бас өөртөө хариуцлага хүлээж байх ёстой шүү дээ, энэ зүйл дээр нь би хэлээд байгаа юм.

Ц.Нямдорж: - Одоо болноо, гишүүдээ яг үнэнийг хэлэх юм бол дэг хэтэрхий зөрчигдөж байна шүү, эсэргүүцсэн 3, дэмжсэн 3 гишүүн үг хэлээд дуусах ёстой, гэтэл одоо арван хэд болчихоод байна. Асуулт чинь аль хэдийн дуусчихсан. Гончигдорж гишүүн.

Р.Гончигдорж: - Ганцхан асуулт, энэ тогтоолоос нь асууя, бодлогыг хэрэгжүүлэх арга хэмжээг жил бүрийн эдийн засаг, нийгмийг хөгжүүлэх үндсэн чиглэл, төсөвт тусган тодорхой төлөвлөгөө гаргаж ажиллахыг Засгийн газарт даалгасугай гэж байна, энэ ер нь ямар зардал, санхүүжилт, ямар арга хэмжээнд юу гэж орно гэж ер нь бодож байгаа вэ? Жишээлбэл ирэх жилийн төсөв дотор яг энийг хэрэгжүүллээ гэхэд ямар төсөөллөөр, бодлогыг хэрэгжүүлэх арга хэмжээ гэж юуг гаргаж ирэх юм? Юуг зардлыг санхүүжүүлэх юм?

Ц.Нямдорж: - Ганди дарга.

Т.Ганди: - Энэ нь тодорхой биш байгаа юм, түрүүн хууль санаачлагч бас тайлбарлаж байсан, та бүхэн маань нэлээд анхааралтай хандсан байх. Энэ дээр юу юм бэ гэхээр шинэ хандлага, нийгмийн сэтгэл зүйн төлөвшлийг бий болгох асуудал дээр шинэ үзэгдэл бий болгож энийг оруулж ирж байгаа юм гэж ярьж байгаа юм. Энийг үгүйсгэхгүй байна, хамгийн гол нь энэ үзэгдэл маань ямар механизмаар хэрэгжих юм, ямар механизм нь энэ хүчин зүйлүүд нь юу байх юм бэ гэдэг асуудал нь тодорхойгүй байгаа учраас эдийн засгийн эх үүсвэр, санхүүжилтийн механизм тодорхойгүй болчихоод байгаа юм л даа. 

Ер нь яах вэ, дотор нь задлаад энэ тогтоолыг хэрэгжүүлэхтэй холбогдуулж шадар сайдын ажлын албанаас удирдамж, зөвлөмж, эсвэл тодорхой субъектоос гарах энэ хэрэгжүүлэлтийн юм гарлаа гэж бодоход соён гэгээрүүлэх, мэдээлэх, мэдээллээр хангах ч гэдэг юмуу, ийм зүйлүүд дээр соён гэгээрүүлэх үүрэг нь хэн юм, хэвлэл мэдээллийн хэрэгслүүд, багш сурган хүмүүжүүлэгчид, орон нутгийн засаг захиргааны нийгмийн ажилтнууд гэхчлэн ингээд нарийн хэрэгжүүлэх субъектүүдийг энэ тогтоолыг хэрэгжүүлэхтэй холбогдож гарсан ямар нэгэн бичиг баримт, тушаал шийдвэр хэрэгжүүлэх нэг механизм бий болж байна. Тэр субъектоор дамжиж байна. Тушаал шийдвэр, удирдамж, тийм юмаар л гарах юм шиг байгаа юм. Тэрнээс биш тогтоолд тодорхой юм бол байхгүй болчихоод байгаа юм. Тэгээд энэ дээр л гишүүд яриад байгаа юм л даа.

Ц.Нямдорж: - Бадамдамдин гишүүн, дараа нь Пүрэвдорж гишүүн, дараа нь Гантөмөр гишүүн, дараа нь шадар сайд.

Р.Бадамдамдин: - Миний бодож байгаагаар бол энэ нийгмийн болон хүний амьдрал чинь материаллаг, оюун санааны гэж хуваагдаж байгаа шүү дээ, материаллаг талын амьдрал бол илүү ойлгомжтой, үр дүн нь тодорхой, бусад орнуудын туршлага, дэлхий нийтийн чиг хандлага гээд явчихдаг л даа. Ийм ч утгаараа түрүүний Занданшатар гишүүний хэлээд байдаг шиг материаллаг талын Барилгын хууль ч гэдэг юмуу, ийм талын хуулиуд бол ойлгомжтой. Бусад орны жишиг, туршлагыг хараад ингээд хурдан хурдан хийх бололцоотой, үр дүн нь ч гэсэн харагддаг хуулиуд учраас бид нар ингээд хийгээд явдаг гэж бодож байгаа юм.

Оюун санааны энэ амьдрал бол ер нь танин мэдэж чадаагүй, хүнийхийг ч тэр, нийгмийнхийг ч тэр, цаашдаа ер нь танин мэдэх ч юмуу, үгүй ч юмуу мэдэхгүй ийм л эд шүү дээ. Тэгэхээр энэ оюун санааны энэ амьдралыг зохицуулах энэ хуулиудыг барьж аваад, шүүрч аваад хийчихнэ гэдэг бол бас хэцүү. Одоо Ганди гишүүний тавьж байгаа шиг энэ шаардлагаар яг л тодорхой боловсруулалты нь сайн хийгээд ингээд орно гэж байхгүй. Цаад объект нь өөрөө ойлгомжтой биш, танин мэдэгдсэн ийм зүйл биш шүү дээ.

Тэгэхээр бид нар ямарч байсан дутуу ч байсан энэ талаар ажиллаж л байхаас өөр арга байхгүй гэж бодож байгаа юм. Жишээлбэл коммунист ёс суртахуун гэж хичнээн ойлгомжтой ийм л тодорхой хууль, дүрэм байж л байлаа шүү дээ, тэгээд энийг хийгээд баахан явчихсан, тэгсэн чинь бас л хэцүүдээд эхэлж байна. Хүний эрх гэдгийг дээдлэх ёстой гээд энэ чөлөөт ертөнцөд бас л баахан л хүүхэддээ эрх чөлөө олгоод ингээд явж байна. Гэтэл энэ бас л ямар үр дүнд хүрээд байгаа нь тодорхойгүй байна. Гэх мэтчилэнгээр ийм асуудалд бид нар яаран, сандран ингээд л гүйцэд шийдэж байгаа байдлаар хандаж болохгүй юм гэсэн ийм бодолтой байна. Гэхдээ энийг бол орхиж болохгүй, энэ бол хамгийн анхаарлыг татах зүйл.

Дээр нь ер нь нийгмийн амьдрал чинь хөгжлийнхөө түвшинд бол ёс суртахууны болон энэ бичигдсэн хуулиудаар зохицуулагдаж ирсэн байгаа шүү дээ. Одоо сүүлийн үед энэ хөгжлийн чиг хандлага бол бүх амьдралыг энэ бичигдсэн хуулиар зохицуулах гээд ингээд яваад байдаг. Гэтэл үнэн хэрэгтээ ёс суртахууны хуулиар, бичигдээгүй хуулиар, зан заншлаар, уламжлалаар, шашнаар ч юмуу, үзэл, итгэл үнэмшлээр ингэж зохицуулагддаг, маш их ийм сложный гэх юмуу, ийм төвөгтэй эд байдаг байна л даа. Тэгэхээр энэ болгоныг бид нар хуульчлаад нэг их ийм шобломд оруулаад ингээд явна гэдэг бол угаасаа эргээд их зөрчилд орох юм шиг байгаа юм. 

Тийм учраас яах вэ энэ дээр манай Бат-Үүл гишүүний хэлээд байгааг би их дэмжиж байгаа. Энэ гэр бүлд нь хүүхдийг, хүүхэд чинь анх төрөхдөө ерөөсөө цэвэр гэр бүлийн орчинд л байхаас биш нийгэмдээ харьцаж чадахгүй, тэгээд аажим аажмаар гэр бүлээсээ гарсаар гарсаар байгаад насанд хүрэхэд гэр бүлээ орхиод нийгмийн эд эс болоод явна шүү дээ. Энэ хооронд энэ нийгмийн, гэр бүлийн тэр үүрэг ролийг багаар үнэлж болохгүй. Энийг харин бид нар гэр бүлд нь төрөөс хүүхдийн амьдралыг, хүүхдийн хүмүүжлийг зохицуулах биш, туслах, тэр хүүхдийн хүмүүжил, хүүхдийн өсч бойжих энэ нөхцөл нь гэр бүлдээ явагдах энэ нөхцөлийг нь бүрдүүлж гэр бүлд нь туслах, хүүхдүүдэд туслах ийм л чиг баримжаа байх болов уу гэж ингэж бодож байгаа юм.

Дээр нь Ламбаа гишүүн бас яриад байна л даа, энийг цогцоор нь авч үзэх хэрэгтэй, одоо энэ боловсрол, бусад хуулиудад, хүүхэдтэй холбоотой бүх энэ хөтөлбөр болгож, үндэсний хөтөлбөр болгодог ч юмуу, ингэж авч үзэх хэрэгтэй гэдэгтэй санал нийлж байна. Тэгээд бид нар энэ хуулийг буцааж явуулахдаа гол нь биш хэлэлцээд, хэлэлцэхдээ аль болохоор энэ олон талаас нь бодож боловсруулаад, аль болохоор энэ их өргөн хүрээтэй бусад хуулиудтай, бусад үйл ажиллагааг зохицуулдаг энэ орчинтой нь аль болохоор зохицуулж ингэж л харж, үзэж, гэхдээ бол эцсийн шийдвэрийг яаран гаргалгүй, алхам алхмаар, энэ хууль бол байнга хэлэлцэгдэж байх мөнхийн сэдэв ч байж магадгүй, тиймээ, энэ хүүхдийн сэдэв бол. Тийм учраас энэ утгаар нь хандаж үзвэл яасан юм бэ гэсэн ийм бодолтой байна.

Ц.Нямдорж: - Пүрэвдорж гишүүн.

Л.Пүрэвдорж: - Баярлалаа. Тэгэхээр би ч нэг их сайн төлөвлөөгүй учраас жаахан замбараагүй үг хэлэх байх, тэрэндээ уучлал гуйчихъя. Манай Бат-Үүл гишүүнийг тэр хүүхдийн хүмүүжил, гэр бүл, дэлхийн нийтийн энэ хөгжлийн хандлагад гарч байгаа зүйлийг яриад унахаар нь бас хандлагын санааг хэлмээр санагдчихлаа.

Тэгэхээр одоо бол яаж байна гэхээр хүнийг материаллаг хэрэгцээг нь хангаад аз жаргалтай болгоно гэсэн ийм хөгжлийн үзэл баримтлал давамгайлж, ингэж явж байна. Ерөөсөө улс орны хөгжлийг чинь энүүгээр дэмждэг, гэр бүлийн байдлыг ч энүүгээр хэмждэг, тэгээд хүний нийгэмд эзэлж байгаа байр суурийг ч энүүгээр хэмждэг ийм юм руу явж иржээ. Тэгээд л ерөөсөө бүх зүйл нь энүүнд. Барууныхан яадаг вэ гэхээр хүүхдээ 18, 9 хүрэнгүүт нь хаядаг ийм стандарт байгаа шүү дээ. Тэгээд энэ чинь явж явж мухардаж эхэлж байгаа юм биш үү, мухардаад хүн гэдэг амьтан чинь гадна талынх нь энэ материаллаг баялгаар хангаад яаж ч хангаад аз жаргалтай байхгүй юм байнаа, нэгдүгээрт.

Хоёрдугаарт ингэж материаллаг зүйлээр хангахын төлөө өрсөлдөхөөр зэрэг чинь энэ дэлхий чинь даахаа байж байгаа юм байна, тэгээд одоо барууны ертөнцөд ухаалаг хүн төрөлхтөн хөгжлийн өөр, хүнийг жаргалтай байлгадаг, нийгмийг зохистой байлгадаг, байгаль ертөнцтэйгээ зохицож амьдардаг ийм хөгжлийн загвар, гарц хайж эхэлсэн, эхэлчихээд байна шүү дээ. Гэтэл манай уламжлалт хүмүүжил дотор чинь гэр бүл дотроо хүмүүждэг, бидний тэр уламжлалт хүмүүжил дотор манай уламжлалт шашин дотор, шашны үзэл бодол дотор энэ хүн төрөлхтөн чинь бас өөрийнхөө энэ хөгжлийн ирээдүйг харж эхэлж байгаа юм биш үү. Ийм үе эхэлчихээд байхад монголчууд бид бас уламжлалаа бүрэн эвдчихээгүй, гэр бүлийн хүмүүжил, ёс суртахууны хүмүүжлийнхээ уламжлалыг арай ч бүрэн эвдчихээгүй байгаа одоо энэ үед ингэж уулзаж тохирч байгаа нь бас завшаантай хэрэг байж магадгүй байна.

Тийм учраас хүүхдийн улс төрийн идэвхийг сэргээх гэдэг юмуу, оролцоо ч гэдэг юмуу, материаллаг хэрэгцээгээ хангах тэр идэвхий нь тэр тал руу нь хүүхдийн идэвх оролцоог гэдгийг харж үзэх нь зүйтэй л байдаг байх, гэхдээ тэр хамгийн гол нь хүнийг хүн болох талынхаа юмыг монголчууд ер нь илүү анхаарах юм биш үү. Хүн болоод хүмүүжээд төлөвшсөний дараа монгол оронд ч тэр, аль ч нийгэмд амьдарч чадна. Хүнтэй хэл үгээ олоод зөв хүмүүжсэн хүн бол хулгай хийхгүй, худал хэлэхгүй, хүн алахгүй, эцэг эхээ хүмүүжүүлнэ. Жолооч ч болов хийгээд амьдралаа аваад явна, сэтгэл ханамжтай байна. Улс орон, эх орноо гэсэн ийм үзэл бодолтой байна. Тэгэхгүй нэг баахан материаллаг хэрэглээний төлөө өрсөлдсөн юмнууд чинь ийм хүнийг чинь гаргаад ирэхээр зэрэг бид нэг талаас бас арай буруу зүйл рүү яваад байх шиг байх юм.

Тэгэхээр энэ юуны маань үзэл баримтлал явж явж хүүхдийг бид нар биеэ даасан нэг л их эрхээ хамгаалсан, багаасаа, тэгээд нэг л их биеэ дааж материаллаг хэрэгцээгээ хангахад чиглэсэн, улс төрийнхөө эрхийг хангахад чиглэсэн гэдэг юмуу, ийм юм руу хөтлөх нь хэрэг байна уу даа, үгүй юу. Хүүхэд ер нь 18 хүртлээ ч юмуу төлөвштөлөө бараг монголдоо баймаар юм байгаа шүү дээ. Яагаа ч үгүй гадагш нь гаргачихаар зэрэг нөгөөдүүл чинь гадна очоод ерөөсөө 2 соёлын зөрчилд ороод тэгээд муу юмы нь сурдаг, тэгээд сургуульд хүмүүжил олдоггүй явдал манайхан дээр бас нэлээд байх шиг байна. Энэ талаас нь бас нэлээд бодож үзэж хэрвээ хэлэлцдэг бол нэлээд өргөн агуулгаар авч үзвэл яасан юм бэ гэж хэлэх гээд байгаа юм.

Ер нь бид нар энэ гэр бүлийн асуудал, хүүхдийн хүмүүжлийн асуудал, энэ бүгдийгээ бас тодорхой хөгжлийн үзэл баримтлал гэдэг шигээ энэ орчин үеийн хандлагатай холбогдуулж, өөрийнхөө уламжлалаа бодож шинэ түвшинд гаргах талаас нь энэ Их Хурал анхаарч, эхлэлий нь тавьж, эрдэмтэн, мэргэдийг оролцуулж, саяын энэ хөгжлийн үзэл баримтлал гэдэг шиг нэг ийм ажлыг хиймээр л байх шиг байх юм. Тэгэхгүй болохоор зэрэг бид нар бараг л хүний яваад өнгөрсөн замын хойноос тууж яваад монголын ч юмгүй, дэлхийн ч юмгүй болчих гээд байгаа тал байна шүү. Бидний үнэтэй зүйл бол монгол бөгөөд монгол хүн л бий болгох хэрэгтэй. Зөв хүмүүжилтэй нийгэмд тэр лүү л бүх юм чиглэх ёстой. Дараа нь бол боловсрол байх ёстой шүү гэж надад бодогдоод байгаа юм. 

Би буруу зөрүү зүйл ярьсан бол ёстой уучлаарай, нэг их бодоогүй зүйл хэлсэн учраас. Энэ хурлын хэлэлцүүлгийн явц дунд орж ирсэн санал, санаа бодлоо хэлж байгаа учраас бас нэг их тийм оновчтой зүйл болоогүй байхаа гэж бодож байна.

Ц.Нямдорж: - Гантөмөр гишүүн.

Л.Гантөмөр: - Баярлалаа, би уг нь Нийгмийн бодлогын байнгын хорооноос асууя гэж бодож байсан юм. Тэгээд энэ бичиг баримтын хувьд байх ёстой ийм бичиг баримт байна. Гол нь энэ бичиг баримт гарснаар энэ тогтоол батлагдсанаар үр дүн нь юу болох вэ гэдэг дээр гишүүд ойлгохгүй л байх шиг байна л даа. Уг нь бол бүгдий нь нэг бүрчлэн заагаад өгсөн байна, үг үсгийн хувьд зарим нэгий нь өөрчлөөд явдаг юм байгаа биз. Зүгээр эдгээр бүх заалтыг хэрэгжүүлэхийн тулд би бол гишүүдэд нэг л юмыг санал болгомоор байна.

Энэ 4-ийн 3-ын 3-ыг аймаг, дүүрэгт хүүхэд, өсвөр үеийнхэнд чөлөөт цагаа зөв зохистой өнгөрүүлэхэд зориулсан хүүхэд хөгжлийн төв байгуулна гэдгийг аягүй тодорхой болгоод, нэр нь юу гэж томъёологдох юм, ямар ч байсан урлаг, спортын цогцолбор байгуулах хэрэгтэй, 100 сая долларын ч юмуу, 100 тэрбум төгрөгийн зээл аваад, энэ ажлыг хийх юм бол энд заасан бүх заалтууд хэрэгжинэ. Энэ ажлыг хийхгүй бол өнөөдрийнх шиг баахан тунхаг бичгүүд гараад байдаг, үр дүн байдаггүй. Энэ бичиг баримтыг боловсруулах түвшинд юу гэж ойлгож вэ гэж миний хувьд төсөөлж байгаагаар хүүхдийн нийгмийн хөгжилд оролцох оролцоо гэдэг бол бүгд л эцэг эхээр нь дамжиж бий болно, ойр тойронд бий байгаа хүмүүсээр нь дамжиж бий болно, тэр хүмүүст ямар амар амгаланг, ямар хөгжил баяслыг, ямар аз жаргалыг хүүхдэд олгодог вэ гэдгийг бид мэднэ. 

Тэрийг олгохын тулд ямарч байсан тэр хүүхдүүд чөлөөт цагаа зөв боловсон өнгөрүүлдэг, зарим гишүүд хэлж байна, хамт олноороо хичээллэдэг тэр спортоор хичээллэх тэр боломжийг л бүрдүүлэх хэрэгтэй. Тэгэхгүй бол одоо сургуулиудын даацыг, сургуулиудад байгаа заалны хэмжээг, дээр нь гадаа байгаа биеийн тамирын талбайг аваад үзэхэд яаж ч бодсон тэр хүүхдүүд тэнд, тэр сургууль дээрээ лав чөлөөт цагаа зөв боловсон өнгөрөөж, юм сурах, идэвхтэй ном унших, гол нь амарч чадахгүй байна шүү дээ. Гэртээ ирдэг телевизор, РС тоглоом, тэгэхээр энэ дүүрэг, аймаг болгон дээр ядаж энэ спорт, урлагийн цогцолборуудыг барьчих хэрэгтэй, зоригтойхон шиг. Нэг спортын цогцолбор 5-10 тэрбум төгрөг л болно биз дээ.

Тийм юм оруулах юм бол бүгдээрээ дэмжээд ганц ажлыг нь энэ дээр нь зоож өгөөд, тэгээд бусад энэ олон заалтууд чинь хэрэгжээд явчих бололцоо байгаа байхгүй юу. Тийм л саналтай байна, тэгнэ гэвэл би дэмжмээр байна. Үгүй, хөгжлийн төв гэдэг нэртэй, дүүргүүдийн дотор 2-хон өрөөтэй, 2 зааварлагчтэй нэг хөгийн юм л хийх гээд байгаа юм л даа, энэ төсөл хэрэгжүүлээд тэгдэг юм. Бид нар олон тийм хөгжлийн төв мэднэ. Тийм маягаар формальдах гэж байгаа бол үнэхээр бас сэтгэл дундуур л юм болох гээд байгаа юм л даа.

Ц.Нямдорж: - Шадар сайд.

М.Энхсайхан: - Хэлэлцүүлж байгаа баримт бичигтэй холбогдуулаад үг хэлсэн Их Хурлын гишүүдэд баярлаж байна, их олон сайхан үнэтэй саналууд гарч байна, би бас ганц, хоёр асуудалд тайлбар өгөх гэсэн юм.

Хүүхдийн оролцоо гэдэг асуудлыг их олон судлаачдын юмыг би харсан, гадны болоод дотоодын. Ер нь оролцоо гэдэг асуудал бол бараг байгалиас заяагдмал гэсэн ийм ойлголтод хүргэж байгаа юм билээ. Байгалиас заяагдмал, тэгээд байгалиас заяагдмал оролцоо гэдэг юмы нь хангахгүй байсан цагт хүүхэд бол хүн болж чадахгүй, хүүхэд бол иргэншиж чадахгүй, хүүхэд хүмүүжилтэй болж чадахгүй, тийм учраас хүүхдийн оролцоо гэдгийг хангаж байж хүүхэд хүн болдог, хүүхэд хүмүүжилтэй болдог, хүүхэд иргэншдэг гэж ингэж эрдэмтдийн судалгаанд гардаг юм. Тийм учраас энэ оролцоо гэдэг энэ сэтгэлгээний нэг ийм хэлбэр гэх юмуу, хэрэглэгдэхүүнийг Улсын Их Хурал дээрээс хэлэлцээд, батлаад гаргачих нь эцэг эхчүүдэд, сурган хүмүүжүүлэгч нарт, сургуулийн багш нарт, захирал нарт, ер нь хүүхдийн төлөө явж байгаа төрийн болоод төрийн бус байгууллагынханд бас ийм хэрэглэгдэхүүн байдаг юм шүү гэдэг энэ ойлголтыг өгөх явдал өөрөө их чухал ач холбогдолтой байгаа юм гэдгийг хэлмээр байна.

Хүүхдийн оролцооны асуудлыг бас жаахан нийгмийн хөгжилд оролцох оролцоо юу, эсвэл өөрөө өөрийгөө хөгжүүлэхэд оролцох оролцоо юу гэж бас явцууруулж Их Хурлын гишүүд асууж байна. Нийгмийн хөгжилд оролцох оролцоо гэдгээр нь эрдэмтэд хэлээд байдаг юм билээ. Энэ хүүхдийн эрхийн конвенцид ч гэсэн яг энэ утгаараа орсон байдаг юм билээ гэдгийг хэлмээр байна.

Тэрнээс гадна хүүхдийн эрхийн конвенцийг Монголын баримт бичиг гэж ойлгох хэрэгтэй юм, бид нар олон улсын баримт бичгийг өөрсдөө нэгдэж орчихоод тэгээд нэгдэж орсон баримт бичгээ өөрийн гэж үзэхгүй юм шиг ингэж орчууллаа, эсвэл тэрэнд тэнд хүмүүс алдаатай хийсэн байх гээд байдаг, нэгэнт орсон бол монголын баримт бичиг, орчуулга муу хийсэн бол тэр бол цэвэр бид нарын төрийн албан хаагчдын алдаа гэж хэлнэ үү гэхээс биш, тэгэхээр тэнд байгаа хүүхдийн эрхийн конвенцид орж байгаа энэ сэтгэлгээний хэрэглэгдэхүүнийг нийгэмд оруулж өгөх явдал бол маш чухал гэдгийг хэлмээр байна. Энийг хүлээж байгаа олон газрууд байгаа, тэгээд хэлэлцэх явцад би өшөө сайжруулах бололцоо олдоно гэж бодож байна, Их Хурлын гишүүдэд. Тэгээд дэмжиж хэлсэн нийт Их Хурлын гишүүддээ талархал илэрхийлж байна.

Ц.Нямдорж: - Гишүүд орж ирье, бүх гишүүд яаралтай орж ирье, санал хураалт явуулъя. Дээрээс нь энэ чуулганыг жаахан цаашаа явуулаад Гамшгийн хуулийн хэлэлцэх эсэхийг өнөөдөр шийдчихмээр байна. Тэгээд 3 цагаас сайд нарын мэдээлэл гээд асуулт, хариулт байгаа. 

Одхүү гишүүн.

Д.Одхүү: - Баярлалаа, би зүгээр түрүүн Пүрэвдорж гишүүний хэлсэн үг надад сонин санагдлаа л даа. Ер нь зүгээр яг зарчмын хувьд хүүхдийн хүмүүжил хаанаа байх вэ, ийм тохиолдолд оролцох оролцоогоороо юу, эсвэл гэр бүлийн хүмүүжлээрээ гэдэг дээр, ганцхан яг бодит амьдрал дээр болсон нэг жишээ хэлчихье. Намайг Америкт сурч байхад манай нэг найзын хүүхэд том хүүгээ үгэнд орохгүй болохоор нь 2 алгадсан юм байна л даа, тэгсэн нөгөөх нь гараад цагдаа дагуулаад ороод ирсэн. Тэгээд цагдаа нь болохоор шууд сануулга өгсөн байгаа юм л даа, дахиж хүүхдэдээ гар хүрэх юм бол баривчилна гээд, тэгээд манай нөхөр дараа нь яасан гэхээр надад зовлонгоо ярьж байгаа байхгүй юу, энэ нөхөр чинь заримдаа үгэнд орохгүй, юмаа хийхгүй болохоор шүд нь тачигнаад байдаг, чамайг монголд оччихоод турсгий чинь хуулнаа гээд байдаг, тэнд гар хүрчихвэл баригдчих гээд болдоггүй нэг ийм. Энэ инээдэм биш. Монгол орчинд өсч төрсөн хүүхдүүд Америкт очоод тийм байдалтай байна гэсэн үг, 2, 3 жил.

Тэгэхээр бид инээдэм биш, бид энийг бодох ёстой зүйл байхгүй юу. Монголын хөрсөн дээр тийм юм суух юмуу, үгүй юмуу? Традиоционный гэж бид ярьдаг, үндэсний тэр уламжлалт заншлаараа юу, эсвэл хөгжилтэй орнуудын хүмүүжлийн сэтгэлгээ, тэр зүйгээр нь явах уу гэдгээ бид үнэхээр бодохгүй бол болохгүй юм билээ. Энэ бол үнэхээр санаа авмаар ийм санаа, тэгээд энийг би гишүүддээ хэлж байгаа, ийм юм болоод байдаг юм шүү, та нар маань илүү ухаалаг улсууд, энэ бичиг баримтад санал оруулахдаа энийгээ бас бодож байгаарай л гэж хэлэх гэсэн юм, баярлалаа.

Ц.Нямдорж: - Энэ баримт бичгийг хэлэлцье гэсэн санал хураалт явуулъя, хэлэлцээд сайжруул гэж яриад байна. 

Гишүүд хурдан орж ирье. МАХН-ын бүлэг Лүндээ дарга гишүүдээ цуглуулъя. 

12.27 цагт санал хураалт явуулах гэсэн боловч хуралдаанд 34 гишүүн байсан тул УИХ-ын дарга Ц.Нямдорж УИХ-ын гишүүдийг хуралдаанд орохыг хүсч бүртгүүлээд гарсан УИХ-ын гишүүдийг нэрсээр нь зарлаж дуудав.

Өглөө Батхуяг гишүүн 1.05 минут, Гантөмөр гишүүн 1.15 минут хожигдсон шүү, та нар сүүлд бултаж орж ирээд миний хараанаас гарахгүй дээ, цагтаа хуралд ирж байгаарай. 

Санал хураалт явуулъя. Нийгмийн хөгжилд хүүхэд, өсвөр үеийнхний оролцоог дэмжих тухай тогтоолын төслийг хэлэлцье гэсэн санал хураалт явуулъя.

Болдоггүй, дахиад тогтоолын төслийг хэлэлцье гэсэн санал хураалт явуулъя. 37 болчихлоо. 36 боллоо, хэн будлиулаад байна вэ? Гантөмөр гишүүний карт уншигдахгүй байна, Тамгын газрынхан янзал, Тамгын газар юу болоод байна вэ?

Шалгая, бүгдээрээ зөвшөөрсөн дээр даръя, энэ орж ирэхгүй байна. Гишүүдээ үдээс хойш цуглаад 2 хуулиараа санал хураалт явуулаад дараа нь асуулгаа явъя.

Үдээс хойш 3 цагт Чуулганаа хуралдуулъя /алхаа тогшив/.

12.35 цагт санал хураалт явуулах гэсэн боловч санал хураалтын систем гацсан тул оройн нэгдсэн хуралдаан эхлэхэд санал хураалтыг явуулахаар тогтов.

Өглөөний нэгдсэн хуралдаан 12.40 цагт завсарлаж, оройн нэгдсэн хуралдаан 15.50 цагт эхлэв.

Ц.Нямдорж: - Занданшатар гишүүн яръя.

Г.Занданшатар: - 15.00 цагаас хурал, цуглаан зарлачихаад байгаа юм, тэгээд дэмжсэнээр саналаа өгөөд, миний кнопыг Сүхбаатар гишүүн дэмжсэн саналаа өгчихөөд урьдчилаад явчих зөвшөөрөл олгоочээ гэж Их Хурлын даргаас хүсч байна.

Ц.Нямдорж: - Би тэгвэл Занданшатар гишүүнийг ганцаарангаар 2 удаа санал хураалгая. Нэгдүгээрт хүүхдийн тэр баримт бичгийг дэмжиж байна гэсэн санал хураалт, хоёрдугаарт Гамшгийн хуулийг дэмжиж байна гэсэн санал хураалт өгчихье. Занданшатар гишүүн саналаа өгье.

Өглөө наана чинь эсрэг хэлдэг, дэмжиж ярьдаг 3 чинь 30 болоод Үндсэн хуулийн хууль дээдлэх зарчим зөрчигдөөд баларсан. Ирцэнд оруулаад Занданшатар гишүүнийг яачихъя, тэгээд болбол тэр татгалзсан дээр нь гарах юм байгаа биз дээ. Татгалзсан дээр. 

Гишүүд хурдан ороод ир. Ирц хэцүү байна л даа, Ерөнхий сайдтай гишүүд явчихсан, өнөөдөр бас гадаа арга хэмжээнүүд.

УИХ-ын гишүүн Д.Арвин энэ өдрийн “Монголын мэдээ” сонинд гарсан мэдээлэлд өөрийг нь доромжилж бичсэн талаар гомдол мэдүүлэв.

Ц.Нямдорж: - Арвин гишүүнээ сонслоо, явцын дунд ярилцъя, манай сэтгүүлчид соёлтой, ёс зүйтэй, тэгээд гишүүдийг доромжлохгүй байх хэрэгтэй шүү дээ. 

Гишүүд хуралдаа орж ирье. Эх орон намынхан энэ долоо хоногт жаахан сахилгатай байхгүй бол болохгүй шүү. 

Засгийн газар сайд нараа цуглуулаад 2, 3 санал хураалгах хуралдах бололцоо олгооч, Засгийн газар шаардлагатай үед 5 секундэд цуглаж байдаг ийм шуурхай газар биз дээ. 

Санал хураалт явуулъя гишүүдээ. Нийгмийн хөгжилд хүүхэд, өсвөр үеийнхний оролцоог дэмжих талаар Монгол улсын төрөөс баримтлах бодлогыг батлах тухай УИХ-ын тогтоолыг хэлэлцье гэсэн санал хураалт явуулъя /алхаа тогшив/.

Санал хураалтанд 40 гишүүн оролцож, 24 гишүүн зөвшөөрч, 16 гишүүн татгалзсан байна. 60.0 хувийн саналаар хэлэлцэхийг дэмжиж байна. Байнгын хороонд шилжүүлж байна.

Асуудлыг маш нухацтай ярьсан, Цагаан сараар золгох асуудлыг хүртэл оруулан ярьсан учраас их сайн ярьсан байх гэж бодож байна. Шадар сайд, энэ ажилласан хүмүүс, Ганди даргаа, энэ төсөл дээрээ, Байнгын хороон дээрээ маш сайн ажиллаачээ, нэр нь хүртэл болохгүй байна. Одоо ухаандаа Нийгмийн хөгжилд хүүхэд, өсвөр үеийнхний оролцоог дэмжих гэдэг нэр нь болж байгаа юмуу, үгүй юу, энэнээсээ эхлээд. Түрүүчийн гишүүдийн ярьж байсан зүйлээс харахад хүүхэд, өсвөр үеийнхний төлөвшлийг сайжруулах талаар төрөөс баримтлах бодлого гэсэн үг байнга байнга орж ирээд байна лээ, энийгээ та нар нэг бодоцгооно биз. Тэгээд дээр нь эхний энэ баримт бичгийн нийтлэг үндэслэл гэсэн 2 хуудас юм байна даа, энэ ер нь байх хэрэг байна уу даа, энэ дээрээ Байнгын хороон дээрээ авч үзэх хэрэгтэй.

Цаашдаа ерөөсөө ийм ийм юмнууд хийнэ гээд явчихвал зүйтэй юм шиг санагдаад байгаа юм. Энэхүү бодлого нь дараахь бүрэлдэхүүн хэсэгтэй байна гээд, 4-ийн 1 нь, тэгээд 6 хэсэг болгосон байгаа юм, 6 хэсэг нь байж байгаа учраас энэ бүрэлдэхүүн хэсэг гэдэг юм чинь хэрэг байна уу даа гэсэн шуухан юм яригдаад, тэгээд цаашаагаа тэр хүүхдийн хөгжил төв байгуулна гэдэг чинь нэр нь болж байна уу, үгүй юу гээд асуудал олон байна даа. Сайн яриад аятайхан баримт бичиг болгоод тэгээд хэлэлцэхийг бодоорой, ажлын хэсэг дээр Ламбаа гишүүн ахалсан гэсэн, маш сайн үг үсэг дээр нь сууж ажиллахгүй бол болохооргүй юм байна гэдгийг хэлээд Байнгын хороонд шилжүүлье.

Дараагийн асуудлаа хэлэлцье.

Уг асуудлыг 15 цаг 51 минутанд хэлэлцэж дуусав.

Хоёр.Улсын нөөцийн тухай хуулийн төсөл болон уг төсөлтэй холбогдуулан Гамшгаас хамгаалах тухай хуульд өөрчлөлт оруулах тухай хуулийн төсөл /хэлэлцэх эсэх/

Ц.Нямдорж: - Улсын нөөцийн тухай хуулийн төсөл, Гамшгаас хамгаалах тухай хуулийн төслийг хэлэлцье, Отгонбаяр сайдыг индэрт урьж байна. 

С.Отгонбаяр: - УИХ-ын дарга, эрхэм гишүүд ээ, сүүлийн жилүүдэд Монгол улсад ган зуд, хүн малын гоц халдварт өвчин хүчтэй, цасан болон шороон шуурга, гал түймэр, техникийн холбогдолтой осол, нурангид дарагдах нь байнга тохиолдож улс орны нийгэм, эдийн засгийн тогтвортой хөгжил, үндэсний аюулгүй байдалд ихээхэн хохирол учруулж байгаа бөгөөд гарсан хор уршиг, үр дагаврыг арилгахад төр засгийн шийдвэрээр улсын нөөцөөс үзүүлсэн бараа материалын тусламж багагүй үүргийг гүйцэтгэж ирлээ.

Улсын нөөцийн бараа материалын байршил, нэр төрөл, тоо хэмжээг улс орны аюулгүй байдал, үндэсний эрх ашгийг хамгаалах зорилгоор Засгийн газрын холбогдох нөөц тогтоолуудаар баталж, Засгийн газрын шийдвэрээр захиран зарцуулж нөхөн бүрдүүлж ирсэн байна.

Онцгой байдлын ерөнхий газар нь улсын нөөцийн бараа материалыг бүрдүүлэх, шинэчлэх, үйл ажиллагааг зохицуулж байгаа хэдий ч улсын нөөцтэй холбоотой бүхий л үйл ажиллагаа харилцаа, хадгалагч байгууллага байх, Онцгой байдлын ерөнхий газрын хооронд үүсэх харилцааг зохицуулах эрх зүйн орчин хангалттай бүрдээгүй байгаа гэж үзсэн байна.

Иймээс улсын нөөцтэй холбоотой хууль эрх зүйн орчинг боловсронгуй болгох үүднээс доорхи үндэслэлүүдээр энэхүү хуулийн төслийг анх удаа боловсруулж та бүхэнд танилцуулж байгаа билээ.

Үүнд нэгдүгээрт тухайн үедээ Улсын Их Хурлаас 2001 онд 44 дүгээр тогтоолоор баталсан Монгол улсын хууль тогтоомжийг 2004 оныг хүртэл боловсронгуй болгох үндсэн чиглэлд улсын нөөц бүрдүүлэх, хадгалах, шинэчлэх, захиран зарцуулахтай холбогдсон харилцааг зохицуулах, улсын нөөцийн бэлэн байдлыг дээшлүүлэх, эдийн засгийн тогтвортой байдлыг хангах, үндэсний аюулгүй байдалд дэмжлэг үзүүлэх, улсын нөөцийн эрх үүргийг тодорхойлох зорилго бүхий хуулийн төслийг боловсруулж батлуулахаар тусгагдсан.

Хоёр, Монгол улсын үндэсний аюулгүй байдлын зөвлөлийн 1999 оны 9 тоот зөвлөмжөөр Улсын нөөцийн тухай хуулийн төсөл боловсруулж, Улсын Их хуралд өргөн барихыг тухайн үедээ Хөдөө аж ахуй, үйлдвэрийн сайдад даалгаж байсан байна.

Гурав, мөн Монгол Улсын Их Хурлын Байгаль орчин, хөдөөгийн хөгжлийн байнгын хорооны 1999 оны 01 тоот тогтоолоор Улсын нөөцийн тухай хуулийн төслийг боловсруулахыг тухайн үедээ Хөдөө аж ахуй, үйлдвэрийн яаманд даалгаж байсан байна.

Дөрөв, Азийн хөгжлийн банкнаас санал болгосон Монгол улсад зайлшгүй гаргах шаардлагатай хуулийн жагсаалтад Улсын нөөцийн тухай хуулийг тусгасныг энд онцлон дурдах нь зүйтэй гэж үзэж байна.

Тав, Монгол улсын хууль тогтоомжийг 2008 он хүртэл боловсронгуй болгох үндсэн чиглэлд Улсын нөөцийн тухай хуулийн төслийг Онцгой байдлын асуудал эрхэлсэн сайдын хүрээнд боловсруулж батлуулахаар болсон байна.

Зургаа, гадаад улс орнуудын хууль зүйн практикаас үзэхэд улсын нөөцтэй холбогдолтой харилцааг ихэвчлэн өөрийн бие даасан хуулиар зохицуулж ирсэн ийм туршлага байгаа юм байна. 

Хуулийн төсөл нь 4 бүлэг 20 зүйлтэй бөгөөд батлагдсан хуулийн төслийн үзэл баримтлалд 19 зүйлтэй байсан боловч Улсын мэргэжлийн хяналтын газрын саналаар нэг зүйл нэмэгдэж 20 зүйлтэй болсон. 

Уг хуулийн төсөлд улсын нөөц нь стратегийн гамшгийн болон орон нутгийн нөөцөөс бүрдэхээр тусгасан. Тэрчлэн нөөцийн бараа материалыг хадгалах, шинэчлэх, сэлгэх гэдгийг тодорхойлж, нөөцийн бараа материалыг бүрдүүлэх, хадгалах, шинэчлэх, нөөцийн бараа материалын зориулалт, зарцуулах нөхцөл, санхүүжилттэй холбоотой асуудлыг тусгаж өгсөн. Мөн улсын нөөцийн талаархи Улсын Их Хурал, Засгийн газар, Онцгой байдлын асуудал эрхэлсэн Засгийн газрын гишүүн, Онцгой байдлын асуудал эрхэлсэн төрийн захиргааны төв байгууллагын даргын бүрэн эрхийг тодорхойлж өгсөн болно.

Хуулийн төслүүдэд Засгийн газрын гишүүдийн саналыг авч дэлгэрэнгүй тусгаж өгсөн. Улсын нөөцийн тухай хуулийн үзэл баримтлалд тусгагдсан Гамшгаас хамгаалах тухай хуульд өөрчлөлт оруулах тухай хуулийн төслийг шинээр боловсруулсан. Уг хуулийн 4-ийн 1-ийн 7 дахь Гамшгийн нөөц гэсэн тодорхойлолтыг хасч нөөцийн талаархи ойлголтыг нэгдсэн болгох зорилгоор Улсын нөөцийн тухай хуулийн төсөлд гамшгийн нөөцийг шинээр томъёолж оруулсан болно.

Иймд Улсын нөөцийн тухай хуулийг хэлэлцэн шийдвэрлэж өгөхийг УИХ-аас хүсч байна. Анхаарал тавьсан явдалд баярлалаа.

Ц.Нямдорж: - Отгонбаяр сайдад баярлалаа, асуулттай гишүүд нэрсээ өгье. Мурат гишүүн асуултаа асууя.

А.Мурат: - Баярлалаа, ерөнхийдөө энэ хуулийн үзэл баримтлалыг би дэмжиж байгаа юм. Ганц, хоёр товчхон зүйлийг сайдаас тодруулах гэсэн юм.

Нэгдүгээрт орон нутагтаа улсын нөөцийн янз бүрийн гамшиг, осол болох, байгалийн гамшиг болоход нөөцийг тэр болгон захиран зарцуулах, тэр нөөцийг бий болгох энэ эрх нь миний ойлгодгоор урьд нь Засгийн газарт байдаг л байсан л даа, өөрөөр хэлбэл гамшгийн тохиолдолд Засгийн газар оролдоно, хуралдах гэж нэлээд удааширна, 7 хоног, 10 хоног, асуудлыг оруулсаар байгаад их уддаг, Хэрэг эрхлэх газарт их уддаг, тэгээд салхи шуурга нь дууссаны дараа нэг шийдвэр гараад байдаг. Энэ асуудлыг энэ хуулин дээр сайн зохицуулагдаагүй юм шиг надад ойлгогдоод байна. Энэ дээр сайд юу хэлэх вэ гэж, нэгдүгээр зүйл.

Хоёрдугаарт улсын нөөцийг дур мэдэн захиран зарцуулсан гэдэг юман дээр 30 мянга, 50 мянган төгрөгийн торгууль гээд тавьсан байх юм, манайх энэ жишгээс хазайхгүй юм. Гол нь сая 10 сая, 100 сая төгрөгийн нөөц хөрөнгө зарцуулахад ямар санкц энэ дээр оруулж болох вэ, арай хариуцлагатай байлгах үүднээс энийгээ тоо хэмжээг нь бодит болгох энэ тал дээр сайд юу гэж бодож байгаа юм болоо гэсэн ийм 2 зүйлийг тодруулъя.

Ц.Нямдорж: - Отгонбаяр сайд хариулъя.

С.Отгонбаяр: - Мурат гишүүний асуултанд хариулъя. Орон нутагт нөөцийг захиран зарцуулах түгээн тараах энэ асуудал үндсэндээ хуучин Засгийн газраар орж шийдвэрлэгддэг байсан, ялгаа байхгүй энэ хуулийн үзэл баримтлал бол Засгийн газраар оруулж захиран зарцуулах, түгээн тараах асуудал шийдвэрлэгдэж байхаар зааж өгсөн байгаа. Энд нэг онцолж хэлэхэд Онцгой байдлын асуудал эрхэлсэн Засгийн газрын гишүүний бүрэн эрх гээд нэг зүйл заалт орсон байгаа. Энэ нь энэ хуулийн 15 дугаар зүйлд тодорхой бас заачихсан байгаа. Орон нутгийн нөөцийн тоо хэмжээ, нэр төрлийг тухайн шатны эрх бүхий албан тушаалтантай зөвшилцөн тогтоох гэсэн нэг ийм өгүүлбэр заалтууд тусгагдсан байгаа гэж ойлгож болно. Тийм учраас бас энэ хуулийн үзэл баримтлал, хуулийн заалтаар бас гамшиг тохиолдсон үед захиран зарцуулах эрх Засгийн газрын гишүүнд тодорхой энэ хуулийн 15-ын 1-ийн 3-аар олгож байна гэж ойлгож болохоор байгаа юм.

Хоёрдахь асуудал энэ Улсын нөөцийн тухай хууль тогтоомж зөрчигчдөд хүлээлгэх хариуцлага, торгууль, шийтгэл, нөөцийн бараа материалыг захиран зарцуулахдаа хууль зөрчсөн ажилтан, албан хаагчдад хүлээлгэх хариуцлага гэдэг дээр энд бас энэ хуулийн 19 дүгээр зүйлд тодорхой заагаад өгсөн байгаа юм, голдуу мөнгөн торгуулиар шийтгэх, хариуцлага тооцох бололцоо олгосон, бүрдүүлж өгсөн байгаа гэж хэлж болно.

Энэ нь юу гэхээр энэ хуулийн 19-д албан тушаалтанг зөрчил гаргасан тохиолдолд 10000-60000 төгрөгөөр торгохоор, бусад Иргэний хуулинд зохицуулсан торгуулийн хувь хэмжээтэй уялдуулж өгч тодорхойлсон байгаа. Албан үүргээ гүйцэтгэж чадаагүй, тухайн албан байгууллагыг бас ойролцоогоор 50-250 мянган төгрөгийн торгууль ногдуулж байхаар тусгаж өгсөн байгаа. Тэгээд энэ бол гол нь нийтийн жишгийг харж Иргэний хуулинд зааж өгсний дагуу энэ тоон хэмжээ, торгууль, шийтгэлийг ногдуулах ийм бололцоог түлхүү оруулж өгсөн гэж хэлж болно. Магадгүй энэ торгуулийн хэм хэмжээг хувь хүндээ ч юмуу, албан тушаалтандаа ч юмуу, эсвэл албан байгууллагадаа жаахан чамлалттай байж болох тийм байдлаар харагдаж байгаа тоо байж болохыг үгүйсгэхгүй гэж бодож байгаа.

Яах вэ зүгээр хэлэлцүүлгийн явцад бас гишүүдээс санал, гомдол гарах юм бол торгуулийн хариуцлага хүлээлгэх энэ тоог бас өөрчлөх боломж бас байгаа гэж ойлгож байна, баярлалаа.

Ц.Нямдорж: - З.Энхболд гишүүн асууя.

З.Энхболд: - 9.1.3 дээр эдийн засгийн тогтвортой байдлыг хангах зорилгоор зах зээл дэх зарим бараа материалын эргэлт нийлүүлэлтийн харьцааг тэнцвэржүүлэхэд дэмжлэг үзүүлэх гэж нэг юм байна. Гадаад зах зээлээс валютын эх үүсвэр олох зорилгоор материалыг гарган зохицуулалт хийх гээд нөөцөд нэг их холбоогүй юм бичсэн юм шиг байх юм. Энэ яг юуг гэж байгаа юм, энийг нэг тайлбарлаж өгөөч.

Хоёрдугаарт улсын нөөцийг бүрдүүлэхтэй холбогдсон, сэлгэхтэй холбогдсон бүх ажиллагаа бодвол Тендерийн хуулиар явах байх л даа. Тэгээд Тендерийн хуулийн тухай ишилсэн юмнууд ерөөсөө байхгүй байх юм. Ер нь яаж явдаг юм, энэ хууль гарснаар яаж явах болох гээд байгаа юм, тендергүй үзэмжээрээ явах юмуу, яах юм, ийм 2 асуултанд хариу авъя.

Ц.Нямдорж: - Отгонбаяр сайд хариулъя.

С.Отгонбаяр: - Энхболд гишүүний асуултанд хариулъя. Энэ хуулийн 9 дүгээр зүйлд нөөцийн бараа материалын зориулалт гэдэг агуулгаар орж ирсэн байгаа. 1.2 дээр эдийн засгийн тогтвортой байдлыг хангах зорилгоор зах зээл дэх зарим бараа материалын эргэлт нийлүүлнэ гэсэн нь үндсэндээ зах зээлд гардаг, тухайлбал манай Эрдэнэтийн юмуу, ашигт малтмалын валютаар тооцогддог бараа бүтээгдэхүүнийг бас нөөцөлж авч тухайн эдийн засгийн бууралттай холбогдуулж энд бас хамааруулж валютын нөөцийг хадгалах хэлбэрээр тогтвортой байлгах үүднээс бас тийм стратегийн ач холбогдол бүхий бараа материалуудыг хадгалж нөөцлөх ийм санаагаар оруулсан байгаа гэдгийг хэлэх нь зүйтэй байхаа.

9.2-т бол гадаадын зах зээлээс валютын эх үүсвэр олгох зорилгоор стратегийн нөөц барааг бас ялгаагүй нөөцлөх ийм бололцоо нөхцөл цаашдаа, бас ирээдүйд байж болох юм гэсэн үзэл санааг энэ хуулийн заалтад оруулж тусгасан байгаа. Ялангуяа бас Монгол улсын эдийн засгийн өсөлттэй холбогдолтой, эдийн засгийг чадваржуулахад түлхэц өгдөг, ашигт малтмалын салбарт хадгалагддаг ийм олборлодог бараа бүтээгдэхүүнүүдийг буюу зэс, алт гэсэн чиглэлийн зүйлүүдийг бас нөөцөлж болох юм гэсэн ийм ойлголтоор оруулж тусгаж өгсөн байгаа гэж хэлж болно.

З.Энхболд: - Тэгэхээр танай байгууллагын үүрэгт зах зээлтэй холбогдсон ямарч функц хаана ч байхгүй шүү дээ. Зах зээлийг тогтворжуулна гэж байхгүй шүү дээ. Интервенци хийж мөнгө үрэх тухай л асуудал байгаа шүү дээ. Монголбанкны валютын нөөц шиг юм яриад байх юм, тийм функц угаасаа байхгүй, бензин тасалдсан үед бензин нийлүүлэх юм, дотоодын зах зээлтэй холбоотой юм байна уу гэхээс биш баяжмал нөөцлөх, алт нөөцлөх тухай ерөөсөө ямарч утгагүй заалт шүү дээ, тэр бол танай ажил биш байхгүй юу, энэ 2 заалт бол илүү юм шиг санагдаад байна л даа.

С.Отгонбаяр: - Стратегийн ач холбогдол гэдэг утгаар нь стратегийн бүтээгдэхүүнийг ирээдүйд нөөцлөе гэсэн санаагаар л оруулж байгаа юм.

З.Энхболд: - Зэсийн баяжмалыг нөөцөлж яагаад ч болохгүй, үнэ хүрч байгаа цагт нь зарах л ёстой байхгүй юу, тэр чинь өөрөө валют болоод дансан дээр байх ёстой.

С.Отгонбаяр: - Үнэ унасан үед нь нөөцлөөд, үнэ өссөн үед гаргаж зарах ийм бололцоог бас бүрдүүлж болох юм гэсэн агуулгаар тусгаж өгсөн байгаа гэж хэлж болно.

З.Энхболд: - Үгүй, тэр бол компаний ажил шүү дээ. Оюутолгой танайд баяжмалаа өгөхгүй л байхгүй юу, Тендерийн хуультай холбоотой хоёрдахь асуулт.

С.Отгонбаяр: - Тэгэхээр улсын нөөцийн бараа бүтээгдэхүүнийг сэлгэх, шинэчлэхэд голдуу Засгийн газрын тогтоолуудаар хийдэг, тухайлбал өнөөдрийн байдлаар 1997 оны 171 дүгээр тогтоол, 2005 оны 226 дугаар тогтоолуудаар улсын нөөцийн бараа бүтээгдэхүүнийг шинэчлэх, сэлгэх, нийлүүлэх ийм ажиллагаанууд явагдаж байгаа. Тэгэхээр Засгийн газар өөрөө захиран зарцуулж сэлгэж шинэчлэлтээ хийж байгаа гэж байгаа, тендер байхгүй. Тендер ерөөсөө явагддаггүй. Улсын нөөц өөрөө нууцын зэрэглэлд хамаарагддаг гэдэг утгаараа тэрний бараа бүтээгдэхүүнүүдийг бэлтгэн нийлүүлэх, сэлгэх, шинэчлэх асуудал ерөөсөө нууц тогтоолуудаар шууд тоо баримт нь ил гардаггүйгээр, тендер зарлагдахгүйгээр явагдаж ирсэн ийм уламжлал байдаг юм билээ. Өнөөдрийг хүртэл ингэж явагдаж байгаа.  Хэлэлцүүлгийн явцад их тодорхой байж болно.

Ц.Нямдорж: - Гүррагчаа гишүүн асууя.

Ж.Гүррагчаа: - Энэ хуулийн төслийн үзэл баримтлал гээд 2 сайд баталсан ийм үзэл баримтлал байна. Энэ үзэл баримтлалдаа болохоор улсын нөөц гэдэг нь улсын нөөц нь стратегийн, дайчилгааны, гамшгийн болон орон нутгийн нөөцөөс бүрдэнэ гэж энэ 2 дугаар бүлэгт заасан байх юм. Гэтэл боловсруулсан төсөл нь болохоор улсын нөөц нь стратегийн, гамшгийн болон орон нутгийн нөөцөөс бүрдэнэ гээд, ингээд үзэл баримтлалаа эсэргүүцсэн ийм төсөл боловсруулжээ. Энэ ямар учиртай зүйл байна вэ?

Хоёрдугаарт нь стратегийн нөөцийн талаар энэ дээр ер нь асуудал тусгагдаагүй байх шиг байх юм. Ганцхан гамшгийн нөөцийн тухай хууль биш юмуу гэсэн асуулт байна.

Ц.Нямдорж: - Отгонбаяр сайд хариулъя.

С.Отгонбаяр: - Тэгэхээр стратегийн нөөц гэж яг ялгаа байхгүй нийгэм, эдийн засгийг бас тогтвортой байлгах тал дээр нь ялангуяа бас анхаарч, дээрээс нь үндэсний аюулгүй байдлын хэмжээнд энэ стратегийн нөөцийг бүрдүүлж зохион байгуулж авч явна гэсэн үзэл санааг энд тусгаж өгч, оруулж улсын нөөц, дээрээс нь стратегийн болон гамшгийн, тэгээд улсын нөөцийн бараа бүтээгдэхүүн гэдэг ангиллуудаар хувааж өгсөн зүйл байгаа. Саяын Энхболд гишүүний асууж байгаа, яг тэр стратегийн нөөцтэй холбогдолтой, тухайлбал энэ ашигт малтмалын чиглэлийн бараа бүтээгдэхүүнүүдийг хуримтлуулж, нөөцөлж авах асуудал дээр саяын ярьдагтай, энэ стратегийн ач холбогдол бүхий нөөц гэдгийг тусгаж ойлгож болохоор байгаа гэж ойлгоно.

Гамшгийн нөөц гэдэг нь гамшгийн аюулаас урьдчилан сэргийлэх, аврах, гамшгийн хор уршгийг хойшлуулах уу, сэргээн босгохтой холбогдсон нөөц хөрөнгийг бид бас энэ гамшгийн нөөц гэж ерөнхийдөө утга нэг санаагаар олгож ялгаж өгч байгаа гэдгийг ойлгох хэрэгтэй байхаа гэж бодож байна.

Ц.Нямдорж: - Бакей гишүүн асуултаа асууя.

А.Бакей: - Баярлалаа, ганц нэг асуулт байна. Нэгдүгээрт улсын нөөцөөр зуд турхан ч юмуу, онцгой байдал тохиолдосон үед улсын нөөцийн бараа үйлчилгээгээр хангахад шуурхай хангахад бас их цаг алддаг асуудал практик дээр их байдаг. Тэр нь янз бүрийн шалтгаантай байдаг юм байна лээ. Тэгэхээр энэ хууль гарснаар холбогдох материалаар хангах, үйлчилгээгээр шуурхай хангах энэ асуудлын түвшинд хэр зэрэг сайжрах вэ гэдэг нэгдүгээр асуулт байна.

Хоёрдугаарт улсын нөөцөд хадгалагдаж байгаа, ялангуяа өвс тэжээлийн нөөц, чанар их муу байдаг. Ингээд зуд боллоо гэхэд улсын нөөцөөс хангаж байгаа өвсний малчид бараг авахгүй гээд зугатаана, яагаад гэвэл эргээд үний нь төлнө, нөгөөхий нь малд өгөөд ямарч нэмэр байдаггүй, тэгэхээр зэрэг одоо чанартай ийм нөөцөөр хангахын тулд энэ тогтолцооны хувьд, зохицуулалтын хувьд ямар арга хэмжээ авах, ямар шинэлэг зүйл энэ хуулийн төсөлд тусгагдаж байгаа юм бэ?

Гуравдугаарт нөөцүүдийг ангилсан байгаа шүү дээ, стратегийн нөөц, гамшгийн нөөц гэж, стратегийн нөөцөд чухам ямар ямар бараа орж байна, гамшгийн нөөцөд ямар ямар бараа орж байна. Гамшгийн нөөцөд орсон бараа стратегийн нөөцөд бас давхар орох уу, үгүй юу? Тэрийг танин мэдэхүйн шинжтэй асууж байгаа юм л даа, гуравдахь асуулт бол.

Ц.Нямдорж: - Отгонбаяр сайд хариулъя.

С.Отгонбаяр: - Манай ажлын хэсгээс хариулт өгүүлье, болох уу, даргаа.

Ц.Нямдорж: - Болно, Даш генерал хариулъя.

П.Даш: - Онцгой байдлын ерөнхий газрын дарга, тэргүүн комиссар. Энэ 3 асуултанд хариулъя, энэ хууль гарснаар шуурхай байдлыг хангах нэг механизм энд явж байгаа, юу гэхээр Засгийн газраас онцгой байдлын асуудал эрхэлсэн Засгийн газрын гишүүнд улсын нөөцөөс тодорхой хэмжээний барааг гаргах, захиран зарцуулах ийм журам гаргаж өгөх, тэгэхээр зэрэг ерөөсөө гамшиг осол тохиолдсон үед энэ нэр төрлийн барааг тэр дор нь гаргаад тэгээд дараагаар нь нөхөн бүрдүүлэх асуудлыг Засгийн газарт оруулж шийдвэрлүүлэх тийм механизмыг энд хийж өгсөн байгаа юм.

Хоёрдахь асуудал нь энэ өвс тэжээлийн чанарын асуудал байгаа, энэ дээр бид нарын бодсон гол механизм юу гэхээр орон нутаг нөөцтэй болох тухай асуудал байгаа, орон нутгийн нөөц гэхээр зэрэг хаана ган зуд, юу болдог юм, тэнд нь өвс тэжээл, хаана гал түймэр гардаг юм тэрий нь унтраахад чиглэсэн тийм орон нутгийнхаа онцлогт тохирсон нөөцийг тэнд бүрдүүлье гэж байгаа юм. Тэгэхээр энэ бол орон нутагтаа бэлтгэж, орон нутагтаа ашиглах учраас энэ ган зуд, янз бүрийн юм болоход орон нутаг нөөцөөрөө хангаад тэндээс нь үнэхээр нөөц нь хүрэхгүй  болсон тохиолдол Засгийн газраас тэр нөөций нь гаргаж байхаар ингэж энэ үзэл баримтлалдаа тусгаж ийм концепциор энийгээ хийсэн юм.

Стратегийн нөөц гэж одоогоор бид нар яг албан ёсны тийм нөөц байхгүй л дээ, гэхдээ хүнсний нөөцөд стратегийн нөөц нь тийм тийм нэр төрөл байна гээд заасан байдаг юм, Хүнсний тухай хуулин дээр, манайд бол хууль байхгүй, ганц 1997 оны 57 дугаар тогтоол гээд ганц тогтоолын 2, 3-хан заалтыг мөрдөж явдаг, тэгээд энэ дээр заасан юм байдаггүй юм. Тэгээд энд бид юуг төсөөлж байгаа вэ гэхээр түрүүний сайдын хэлсэн дээрх заалт нь өвс, угаасан ноолуур байдаг юмуу, энэ мэтийн стратегийн нөөцийг бүрдүүлж болох юм гэж бид нар төсөөлж байгаа. 

Хуулиндаа болохоор зэрэг стратегийн нөөцийн нэр төрлийг Улсын Их Хурал тогтооно, тоо хэмжээг нь болохоор Засгийн газар тогтооно гээд энэ хуулийнхаа төсөлд тусгасан байгаа юм. Гамшгийн нөөцийг мөн одоогоор Засгийн газрын тогтоолоор 4 жил тутамд нэг удаа шинэчилж байгаа, энэ хоёрын нэр төрөл хоорондоо давхцах зүйл байхгүй.

Ц.Нямдорж: - Баян-Өлгий аймгаас багш нарын анхдугаар зөвлөгөөнд оролцож байгаа багш нар Бакей, Мурат, Саираан гишүүдийн урилгаар Чуулганы ажиллагаатай танилцаж байна, та бүхэнд аз жаргал, эрүүл энх сайн сайхныг хүсэн ерөөе, ард түмний үр хүүхдийг сурган хүмүүжүүлэх үйлсдээ мэрийж зүтгээрэй гэж ерөөе /УИХ-ын гишүүд алга ташиж баяр хүргэв/.

Бакей гишүүн асуултаа асууя.

А.Бакей: - Нэг тодруулах зүйл байна, тэр өвс тэжээлийн чанарын баталгааг яаж хангах гэж байна, тэр механизм чинь юу байна гэж асуугаад байгаа шүү дээ, өөрөөр хэлбэл улсын нөөцөд хадгалуулж байгаа өвс тэжээлийн чинь чанарын баталгааг яаж хангах вэ?

П.Даш: - Энэ дээр бол бид нарын бодож тооцож байгаа нь энэ бэлтгэх, хадгалах, технологий нь шинэчлэх тухай асуудал байгаа юм. Тэгээд энэ дээр өвсийг болохоор рулондож бэлтгэж хадгалах, гадуур нь целлопан уутаар бүрсэн ийм байдлаар хадгалахаар одоо ч гэсэн бид нар техникий нь олоод зах зухаас нь хийгээд байсан. ер нь энэ агуулгынхаа аж ахуйг сайжруулах чиглэлээр нэлээд арга хэмжээ төлөвлөж байгаа юм байгаа.

Ц.Нямдорж: - Ламбаа гишүүн асууя.

С.Ламбаа: - Би дараахь асуултыг асууя. Түрүүний тэр 9 дүгээр зүйлийн 2, 3-ыг сая Энхболд гишүүн асуулаа, Даш генералын хариулж байгаагаар стратегийн нөөц чинь хөгийн сонин юм болох нь л дээ, алт, зэс ноолуур нөөцлөх бодолтой байгаа гээд, тэгээд гадаадад гаргаад валютын эх үүсвэрийг авчраад тэнцвэржүүлдэг мундаг байгууллага л гарч ирэх нь л дээ. Тэгээд ийм сонин хачин юм хаанаас сэдэж оруулж байгаа юм бэ, гадаадын зах зээлээс валютын эх үүсвэр олох зорилгоор стратегийн нөөцөөс бараа материалыг гарган зохицуулалт хийнэ, энэ ёстой нэг сонсоогүй юм байна. Энэ ер нь ямар зорилготой юм бэ, улсын нөөцөөр бизнес хийнэ гэсэн үг юм байна гэж ойлгож байна, улсын нөөцөөр бизнес хийх юм байна. Энийг ер нь нэг тайлбар өгөөдөхөөч.

Хоёрдугаар асуудал улсын нөөцийн чанарт тавих хяналтын механизм ерөөсөө огт байхгүй байх юм, зүгээр нэг баахан эрх мэдэл хуваарилсан, тэгээд зарцуулах, барих санхүүжүүлэх юмаа л бичсэн, одоо өнөөдөр чинь өвс тэжээл, өнгөрсөн 2004 онд орон нутагт явж байхад ямар хачин өвс нийлүүлэгдсэнийг бид нар мэдэж байгаа шүү дээ, гахайн хоол хүртэл ирсэн гээд бөөн юм болсон, шил орсон, баахан хог новш аваачаад буулгачихдаг, авахдаа ерөөсөө тэр хяналтын механизм байхгүй, хадгалалтын механизм нь сул байснаас, хадгалалтаас болж шил орохгүй шүү дээ, угаасаа жингээ нэмэх гээд яадаг юм, тийм л хачин юм орон нутагт очсон байсан, газар дээр нь бид бас үзэж л байсан, Архангайд. Тэгэхээр энэ хяналтын механизм бүр 1, 2, 3 гээд яагаад оруулаагүй юм бэ?

Дараагаар нь би энэ торгуулийн хохирлыг 10 мянга, 20 мянган төгрөгийн тухай асуудал байж болмооргүй санагдаад байдаг юм, нөөц дээр. Яагаад гэхээр тэр нөөцийн хөрөнгөөс алдагдал гарсан тэр мөнгөнийх нь хэмжээг хувиар тооцсон их хатуу заалтууд оруулж өгч болохгүй юу, энэ чинь улсын нөөц шүү дээ. Өөрөөр хэлбэл тэр алдагдлын 100 сая төгрөгийн хохирол учирлаа гэхэд тэрэнд нь хувиар нь торгууль тавьдаг тогтолцоо руу бүрдүүлэх л юм бол 10 сая, 5 сая, 20 сая гэдэг ийм юм гарахгүй болчих болов уу гэж.

Гуравдугаар асуудал нэг сонирхолтой асуудал байгаа юм. Онцгой байдлын асуудал эрхэлсэн Засгийн газрын гишүүний бүрэн эрх гэж бүхэл бүтэн зүйл орж, энд тэнд онцгой байдлын асуудал эрхэлсэн Засгийн газрын гишүүн батална гээд орж, энэ Засгийн газрын гишүүн чинь цаашдаа байх ч юмуу, үгүй ч юмуу, мөн үү, ерөөсөө одоо яг өөрийн энэ онцгой байдлын асуудал хариуцсан тэр байгууллага дээрээ голлож бүх юмаа хийгээд баталдаг барьдаг юм нь Монгол улсын Засгийн газар байхаар хийж өгөхгүй бол дараа нь нэг юм гарч ирээд нөгөө л Засгийн газрын гишүүн нь байхгүй болчихвол яах вэ, энэ хуульд ахиад өөрчлөлт орох уу? Энийг ямар утгаар, энэ мөнхийн ийм сайдтай байна, Засгийн газрын гишүүнтэй байна гэж манай Онцгой байдлын газрынхан мэдэж хийж байгаа юмуу?

Ц.Нямдорж: - Хариулъя.

П.Даш: - Тэгэхээр стратегийн нөөцийн тухай асуудал оруулж ирсэн нь энэ бас гадаадын нэлээд хуулиудыг үзсэн л дээ, тэр дотроо ялангуяа ОХУ-ын маш их чамбай хууль байдаг юм билээ, энэ бол нөөцийн асуудлын талаар хууль болохоос ерөөсөө энэ онцгой байдлын байгууллагын тухай хууль биш юм, тийм учраас улсын хэмжээнд ийм ийм нөөц байх нь чухал юм гэдгийг гаргаж ирсэн болохоос энийг заавал онцгой байдлын байгууллага захиран зарцуулна гэдэг тийм асуудал энд байхгүй байгаа юм.

Тэгээд хоёрдахь гол асуудал нь хяналтын механизм үнэхээр байхгүй байсан юм, тэгээд энэ хуулийг боловсруулж байх явцад Улсын мэргэжлийн хяналтын газраас санал өгөөд 12 дугаар зүйл гээд бүхэл бүтэн зүйл оруулж ирсэн юм, энэ дээр учир дутагдалтай юм байж болно. Тэртэй тэргүй Байнгын хорооноос ажлын хэсэг байгуулагдсан байгаа учраас энэ дээр гишүүдээс гарсан саналыг нэмээд засч янзлая, сайжруулъя гэсэн санаа байгаа л даа.

Торгуулийн хувь хэмжээний талаар бид нар хуулийнхаа төслийг боловсруулаад бүх яамдуудаар санал авч явах явцад энэ торгуулийн хэмжээ уул нь эндээс их өндөр байсан юм, тэгээд Захиргааны хариуцлагын тухай хуультай нийцүүл гээд нийцүүлэхээр жижигхэн болчихоод байгаа юм. Энийг цааш нь хувь хэмжээ, янз бүрийн юмаар тооцож бодох вариант байгаа байх л даа, энэ бол ажлын хэсэг дээр ярилцаад хийж болох асуудал болов уу гэж бодож байгаа юм.

Онцгой байдлын асуудал эрхэлсэн Засгийн газрын гишүүний хувьд ямарч байлаа гэсэн Засгийн газарт энэ асуудлыг хариуцсан нэг хүн байж л таарна гэдэг утгаар оруулсан, заавал одоо бид нар Отгонбаяр сайд байгаа гэж Отгонбаяр сайдаар төсөөлсөн ч юм биш, ерөөсөө энэ яам байна уу, агентлаг байна уу, юу ч байлаа гэсэн ямар нэгэн Засгийн газрын гишүүний харъяалалд байх болов уу гэж бодож энийг хийсэн зүйлээ.

Ц.Нямдорж: - Өөр асуулттай гишүүн байхгүй, асуулт дууслаа. Байнгын хорооны санал дүгнэлт гарсан байна. Эрдэнэбүрэн гишүүн 

Р.Эрдэнэбүрэн: - Улсын Их Хурлын дарга, эрхэм гишүүд ээ,

Монгол Улсын Засгийн газраас 2007 оны 2 дугаар сарын 21-ний өдөр Улсын Их Хуралд өргөн мэдүүлсэн, Улсын нөөцийн тухай хуулийн төслийг  хэлэлцэх эсэх асуудлыг Аюулгүй байдал, гадаад бодлогын байнгын хороо 2007 оны 4 дүгээр сарын 18-ны өдрийн хуралдаанаараа хэлэлцээд дараахь санал, дүгнэлтийг Улсын Их Хурлын нэгдсэн хуралдаанд оруулж байна. 

Улсын нөөц бүрдүүлэх, хадгалах, шинэчлэх, захиран зарцуулахтай холбогдсон харилцааг зохицуулж, боловсронгуй болгох, улсын нөөцийн бэлэн байдлыг дээшлүүлэх, Үндэсний аюулгүй байдлыг хангах, эдийн засгийн хүндрэл бэрхшээл зэрэг онцгой байдлын үед улсын нөөцийн эрх, үүргийг тодорхойлсон хуулийн төслийг Монгол Улсын Засгийн газраас өргөн барьсан нь цаг үеэ олсон асуудал бөгөөд хуулийн төслийг Байнгын хорооны болон нэгдсэн хуралдаанаар хэлэлцүүлэх бэлтгэл ажлыг хангах ажлыг хэсгийг байгуулан, холбогдох Байнгын хороодын санал дүгнэлт, хэлэлцүүлгийн шатанд гишүүдээс гаргасан  саналыг тусгаж  ажиллах шаардлагатай гэж үзлээ.

Байнгын хорооны хуралдаанаар хуулийн төслийг хэлэлцээд, төслийг Улсын Их Хурлын нэгдсэн хуралдаанаар хэлэлцүүлэх эсэх асуудлаар санал хураалт явуулахад уг төслийг нэгдсэн хуралдаанаар хэлэлцүүлэхийг хуралдаанд оролцсон гишүүд санал нэгтэйгээр дэмжсэн болно.

Улсын Их Хурлын эрхэм гишүүд ээ, Улсын нөөцийн тухай хуулийн төслийг хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

Ц.Нямдорж: - Эрдэнэбүрэн гишүүнд баярлалаа. Байнгын хорооны дүгнэлтээс асуулт асуух хүн байна уу? Баярсайхан гишүүн саналаа хэлье.

Ц.Баярсайхан: - Улсын нөөцийн тухай ямар нэгэн хэмжээнд хуультай болох нь зөв байхаа, хуульгүй байснаас шалтгаалаад энд янз бүрийн яриа, хэл амтай явж байсан ийм зүйл. Тэгэхээр ялангуяа хөдөө орон нутагт энэ гамшгийн нөөцийн санг бүрдүүлж байгаа, ялангуяа өвс тэжээлтэй холбоотой гомдол санал маш их хэмжээнд байдаг, бэлтгэж улсын нөөцөд очуулсан өвс тэжээл бол жиндээ хүрдэггүй, ер нь баахан өргөстэй мод байдаг, 25 кило гээд очсон өвс нь үндсэндээ 10 кило хүрэх, 15, 6 килотэй, энэнээс шалтгаалаад эргэж төлөгдөх нөхцөл хүнд болдог, тэгээд явж явж эцсийн эцэст Засгийн газрын нөөц хөрөнгөөс энэ төлбөрийг нь барагдуулдаг иймэрхүү жишиг тогтоод удаж байгаа. Тийм учраас энэ нөөцийн асуудлыг тодорхой хэмжээнд зохицуулж, ялангуяа нөөцөд авсан бараа бүтээгдэхүүний чанар, тоо хэмжээний талаар их нарийвчилж хуулийн хэлэлцүүлгийн явцад ярих нь зүйтэй гэж үзэж байгаа юм.

Хоёрдугаарт нь улсын нөөцийг бүрдүүлэхэд энэ стратегийн нөөц гэдгийг хасах нь зүйтэй гэж үзэж байгаа юм. Монголын төр байгаа цагтаа энэ улсын нөөцөд тодорхой хэмжээний нөөц гаргах, эх үүсвэр гаргах бололцоо байж л таарна, тийм учраас зэсийн гэдэг юмуу, алтны гэдэг юмуу, стратегийн ач холбогдолтой бараа бүтээгдэхүүний улсын нөөц байлгах гэдэг бол шаардлагагүй зүйл, тийм учраас улсын нөөцийн зааж өгсөн 5, 5.1 дүгээр зүйл дээр гамшгийн болоод орон нутгийн нөөц гэж хийж өгөх ёстой.

Ер нь цаашдаа орон нутгийн нөөц тал руугаа анхаарах хэрэгтэй, энд баахан юм төвлөрүүлчихээд эрх мэдэл төвлөрсөн байдлаар асуудлыг шийдэж чадахгүй. Орон нутгийн засаг захиргааны эрх хэмжээг нэмэгдүүлэх чиглэлийн арга хэмжээ авч байна, цаашид орон нутгийн төсөвт нь өөрийнхөө аюулгүй болоод нөөцийг бүрдүүлэх энэ эх үүсвэрийг нь бүрдүүлж хэрэгжүүлэх хэрэгтэй.

Дараагийн дугаарт Улсын нөөц гэдэг бол тендергүйгээр явагддаг бизнесийн томоохон ийм талбар болчихоод байгаа, тийм учраас одоо төрийн болоод орон нутгийн хөрөнгөөр бараа ажил үйлчилгээ авах хуульд хамруулж тухайн жилийн нөөцийг өмнөх жилд нь бүрдүүлдэг энэ тогтолцоонд шилжих нь зүйтэй гэсэн ийм саналыг хэлмээр байна.

Дээр нь мэдээж одоо энэ нөөцийн бараа материал бүрдүүлэхтэй холбогдуулаад Засгийн газрын нөөц хөрөнгө дээр тодорхой эх үүсвэрийг нь яг энэ рүү тавьж өгдөг, ялангуяа тусламж болон эргэн төлөгдөхгүй нөхцөлөөр олгодог зүйлийнхээ хувьд улсын нөөц дээр санхүүгийн эх үүсвэр нь байдаг, орон нутгийн нөөц рүүгээ нэлээд анхаарал тавьж, тэнд нь тоо хэмжээг нь тогтоож өгдөг, орон нутгийн засаг захиргаанд эрх шилжүүлэх маягаар асуудлыг нь шийдэх нь зүйтэй болохоос биш улсын нөөц гэдгээр бүсчилсэн, эсвэл төвлөрсөн байдлаар нөөцийг үр ашиггүй хадгалах нь шаардлагагүй гэж үзэж байгаа. Энийг хуулийн хэлэлцүүлгийн явцад саналаа тодорхой хэмжээнд тавина гэж бодож байна. Түрүүн хэлсэн стратегийн нөөц шаардлагатай зүйл бишээ гэж үзэж байгаа. Дахиж хэлмээр байна, баярлалаа.

Ц.Нямдорж: -  Бадамжунай гишүүн.

Т.Бадамжунай: -  Тэгэхээр улсын нөөцийн хуулийн талаар үндсэндээ Баярсайхан гишүүний саналтай ойролцоо саналтай байна л даа. Улсын нөөц нь өөрөө орон нутгийн нөөцөөс голлож бүрдэх ёстой гэсэн агуулга байгаа хэдий ч хуулин дээрээ энэ талынхаа суулгацыг маш бага суулгаж өгсөн байна. Тийм учраас энэ орон нутгийн нөөцийг бүрдүүлэх тал дээр энэ гарах гэж байгаа хуулин дээр агуулгын хувьд бүтцийн хувьд бүх талаас нь нэмж тусгах шаардлагатай байна. Түрүүчийн хуулин дээр ч гэсэн орон нутаг нөөцтэй байж болно гэсэн ийм санаа бий. Гэвч тэр хууль өнөөдрийг хүртэл хэрэгжиж ирээгүй байгаа, яагаад гэвэл орон нутгийн нөөцөө яаж бүрдүүлэх вэ, эдийн засгийн эх үүсвэрээ хаанаас гаргах вэ зэрэг юмнууд нь дутагдалтай байсан. тэгэхээр энэ хуулин дээр энэ зүйлүүдийг тусгаж өгөх ёстой.

Ялангуяа өнөөдөр манай ихээхэн хэрэглээнүүд гаднаас хамааралтай энэ үед орон нутаг өөрийнхөө нөөцийг бий болгож чадвал үнийн өсөлт болон эдийн засгийн тогтвортой байдалд онцгой нөлөөлөх ач холбогдолтой байгаа. Бид энэ нөөцийн тухай асуудлыг зөвхөн аюул гарсан, гамшиг гарсан гэдэг агуулгаас нь илүү эдийн засгаа тогтвортой байлгах, хэрэглээний өртгийг тогтвортой байлгах гэдэг агуулга руугаа хандуулах нь зүйтэй гэж бодож байгаа юм.

Би хотод байхад бас нэг бэрхшээл тулгарч байсан юм. Элсэн саахарын үнэ 2, 3 мянга хүрээд өссөн, энэ үнийн асуудлыг барихын тулд улсын нөөцөд хандахаар зэрэг улсын нөөцөд байсан элсэн саахар нь тухайн үедээ байгаа ханшнаас хадгалалтын үнэ, бусад үнэ нэмэгдсээр байгаад тэрнээс өндөр болсон, чанарын хувьд хамгийн муудсан ийм л юм байх жишээтэй байсан. эргүүлээд эний нь харин бүрдүүлдэг, нийлүүлдэг аж ахуйн нэгжтэй нь яриад тодорхой нөхцөлд тохироод нийлүүлбэл түүнээс илүү шуурхай бөгөөд үнэ хямдтай асуудлыг шийдэж байсан. тэгэхээр энэ утгаар нь эдийн засгийн тогтвортой байдал, үнийн тогтвортой байдал, хэрэглээний өртгийг хангах тогтвортой байлгах утгаар нь энэ нөөцийн тухай хуулин дээр орон нутгийн нөөцийг бүрдүүлэх тал дээр тодорхой зүйл хийх хэрэгтэй байна.

Бид шатахууны талыг байнга шатахууны үнэ нэмэгдэж байгаа, эний нь улс өөрийн тогтвортой байдлаа барьж чадахгүй байгаа, тэгвэл өмнө нь улсын нөөцийн нэр, агуулга, санаа нь бол энэ гаднаас хамааралтай хэрэглээний үнийг тогтвортой байлгах гэдэг санаан дээр, ядаж нэг төрөл дээр болбол 2 дээр, элсэн саахар дээр, будаан дээр, шатахуун дээр байлгах хэрэгтэй байна шүү дээ. Энэ хууль гарснаар ядаж энэ 3 хэрэглээний өртөг тогтвортой, улс цаана нь нөөцтэй байх ийм зүйл бүрдэх хэмжээнд хууль хиймээр байна.

Тэгэхгүйгээр хууль хийхийн тулд хууль хийгээд тэрний дагуу тодорхой асуудал нийгэмдээ шийдэгдэхгүй байвал энэ олигтой зүйл болохгүй. Шатахууныг шийднэ гэхээр одоо савнаас авахуулаад шийдэх ёстой асуудлууд байгаа. Энэ байдлаас нь хандаж хууль руугаа нэлээд бүтээлч бөгөөд зорилго нь маш тодорхой, агуулгатай ийм байдлаар хийгээч, дахин хэлэхэд орон нутгийн нөөц гэдэг үгийг зөвхөн Засгийн газрын нийт нөөц нь ийм зүйлээс бүрдэнэ, орон нутгийн нөөцийг засаг захиргаа өөрөө шийдвэр гаргаж хийнэ гэдэг агуулгаар орхиж ерөөсөө хэрхэвч болохгүй гэдгийг хэлмээр байна.

Ц.Нямдорж: - Ламбаа гишүүн.

С.Ламбаа: - Баярлалаа. Улсын нөөцийн тухай хуулийг гаргахыг дэмжиж байна, тэгээд одоо энэ хууль шинээр гарах гэж байгаа тохиолдолд бид энэ өнгөрсөн хугацаанд улсын нөөцийн асуудлаар олсон ололт, сургамж зэргээ сайн бодолцож тэгээд улсын нөөцийн энэ бүрдүүлэлтийн асуудал дээр аль болохоор зардал хөрөнгөө бууруулах тэр боломж нөхцөлийг бүрдүүлсэн ийм хууль гармаар байгаа юм л даа. Өөрөөр хэлбэл би төвлөрлийг задлах хэрэгтэй гэж бодоод байдаг юм. Өөрөөр хэлбэл улсын нөөцийн манай Онцгой байдлын ерөнхий газар бол ерөнхий бүх тогтолцоогоо барьдаг тогтолцоонууд байх, тэрнээс гадна та бүхний салбар гээд байгаа нь зүгээр л Архангай аймгийн Түвшрүүлэх суманд салбар байгуулчихсан, тэр нь эндээсээ удирдлагаар хангагдаад явж байгаа. Гэтэл энэ шаардлага хангаж байна уу, үгүй юу гэдэг асуудал их сонин. 

Тийм учраас монгол улсынхаа бүс нутгийн хөгжлийн үзэл аримтлал, орон нутгийн одоо энэ улсы чинь хуваагаад бүсчилчихээд байна шүү дээ, тийм учраас энэ улсын нөөцийн чадамжуудыг бүсээ төвлөрүүлж, тэндээсээ бүх юмаа ирж төвлөрүүлэх, барих, онцгой байдал гарах үед нь яг тэр тэндээс нь тэр харъяалж байгаа бүс нутгаа хангаж байдаг тогтолцоо руу шилжихгүй бол өвлийн цас орсон, зуд орсон газрыг улаанбаатараас баахан ачдаг, бөөн бэрхшээл учирдаг ийм юм бол байж л байгаа шүү дээ, бид нарт. Тийм учраас энэ төвлөрлийг задлаад байршлынх нь хувьд хуулиар тогтоосон баймаар байгаа юм. Одоо энэ байршлы чинь дандаа Засгийн газрын зүгээс журмаар зохицуулахаар хийгдээд байна л даа. Уг нь бол хуульчилчихмаар байгаа юм. Тэгвэл энэ баталгаатай зүйл болж хувирна шүү дээ. Энэ хуулийн дагуу улс хөрөнгөө гаргах шаардлага гарна, нэг талаас. Нөгөө талаасаа бүтэц, зохион байгуулалтын өөрчлөлт хийхэд ч гэсэн хуулийн дагуу гэвэл амар байгаа байхгүй юу. Энийг бас цаашдаа нэг бодож үзээд хийчихээчээ гэж.

Хоёрдугаар асуудал бол түрүүн ярьсан л даа, миний тэр чанарын хяналт гээд 2 өгүүлбэр байгаа юм л даа, энийг нэлээд сайн задалж өгөөд, тэгээд энэ дандаа улсын нөөцийн мэргэжлийн хяналтын газар хяналт тавих механизм л байгаа болохоос биш өөр юм байхгүй, өөрөөр хэлбэл би Онцгой байдлын ерөнхий газар өөрийнхөө хяналтын механизмыг бүрдүүлээч гэж хэлэх гээд байгаа байхгүй юу, энэ хуулиар. Тэрнээс биш одоо нэг хяналтын газар санал тавьдаг, тэд нар нь очиж баахан зардал гаргаж шалгадаг ийм тогтолцоо биш, өөртөө тэр бүрдүүлэх, нөөцөө бүрдүүлэх явцад нь Онцгой байдлын ерөнхий газрын харъяа салбарын байгууллагууд нь ямар хяналт тавих вэ, дараа нь энэнийхээ үр дүнг яаж тооцоо хийх вэ гэдэг юмыг оруулж өгөөч гээд байгаа байхгүй юу, тэрнээс хяналтын байгууллага угаасаа хүний гаргасан гомдлын дагуу очоод шалгадаг, барьдаг байгууллага. Би бол өөрт нь хяналтынхаа механизмыг бүрдүүлээд, тэгээд энэ Стандарт хэмжил зүйн газрын хуультай ч холбож өгөөд тэр механизмуудаас өөр дээрээ авчирч хуульчилж өгөөч гэх гээд байгаа юм шүү дээ, тэгвэл энэ үр дүнд хүрнэ.

Ц.Нямдорж: - Санжмятав гишүүн.

Я.Санжмятав: - Баярлалаа, тэгэхээр энэ улсын нөөцийн тухай хууль үндсэндээ арван жил шахам боловсрогдож, Засгийн газар дээрээс хэд хэд буцсан ийм хууль л даа. Одоо улсын нөөцтэй холбогдолтой эрх зүйн актын хувьд 1997 онд гарсан 57 дугаар Засгийн газрын тогтоол гээд 2 заалттай юмнаас өөр юм байдаггүй, тийм учраас энэ хууль зайлшгүй хийгдэх ийм шаардлагатай зүйл гэж би бодож байгаа юм.

Аюулгүй байдал, гадаад бодлогын байнгын хороогоор хэлэлцэх эсэх тухай асуудал орж ирсэн, цаашдаа анхны хэлэлцүүлгий нь манай Байгаль орчин, хүнс, хөдөө аж ахуйн байнгын хороотой хамтран хэлэлцэж байж гаргах ёстой гэж үзэж байгаа юм. 

Гишүүдээс гарч байгаа үнэхээрийн чухал чухал санаанууд байгаа учраас ажиллах явцдаа бид нар нэлээд сайн авч үзүүштэй саналууд байна л даа. Энэ дотор ялангуяа хадгалалт, хамгаалалтын асуудал, технологи, ялангуяа улсын нөөцийн барааг жижиг лабораториор шалгадаг, авч байгаа бүтээгдэхүүний хувьд чанар сайтай, удаан хадгалагдахаар ийм зүйлүүдийг авах гээд тусгавал тусгачихаар нэлээд олон зүйлүүд байгаа юм.

Дараагийн асуудал улсын нөөцийн хувьд ган, зуд, гачиг, юу байдаг юм, чухал үед л хүүе, хайя гээд авчихдаг, буцааж бүрдүүлэх гээд тухайн жилийн төсөв дотор ороогүй учраас нөхөн бүрдүүлэлт байдаггүй их зовлонтой зүйл болчихоод байгаа юм. Тийм учраас хуулийн хүрээндээ оруулж өгөөд тодорхой улсын нөөцөөс онцгой байдалд гарсан бараа бүтээгдэхүүнийг ямар хөрөнгөөс байдаг юм, тухайн жилд нь бүрдүүлж байх гэсэн зүйлийг хуульчилж авч оруулж өгвөл зүгээр юмуу гэсэн ийм бодолтой байна.

Хоёрдугаарт нь Ламбаа гуай их сайхан санал хэлж байх юм, би бас 99-2000 онд Улсын нөөцийн газрын даргаар ажиллаж байхад говь руугаа ган зуд болоод өвс нь баруун талд нь гарчихдаг, буцаад нэг талаасаа нөгөө тийш нь зөөдөг ийм зовлонтой юм бидэнд учирч л байсан л даа, бензин шатахууны хувьд ч тэр, тийм учраас онцгой онцгой нөхцөл байдлаар нь бүсчлээд зайлшгүй авах бараа бараануудыг тэр хууль дотроо, тэр олон салбаруудыг тусгахгүй байлаа гэхэд гол гол нөөцүүд байж байх салбаруудаа тогтоогоод хуульчлаад авчихвал зүгээр юмуу гэсэн Ламбаа гуайн саналтай санал нэг зүйл байна.

Ялангуяа энэ улсын нөөцийн хуулийг гарснаар хардалт сэрдэлтүүд багасах юм байгаа юм, ялангуяа тэр улсын нөөцийн газрын даргаар ажиллаж байсан хүмүүс янз бүрийн хэрэг төвөгт холбогдох, хэл аманд орох юмнууд нэлээд байдаг, энэ юмнуудыг хязгаарлах боломж бүрдэх юм байгаа юм. Тийм учраас ойрын хугацаанд бид Байнгын хороодоороо ярьж байгаад энэ асуудлыг яаралтай оруулж хэлэлцүүлэх ёстой гэсэн ийм саналтай байна, баярлалаа.

Ц.Нямдорж: - Гүррагчаа гишүүн.

Ж.Гүррагчаа: - Баярлалаа, энэ ийм юм шиг байгаа юм. Улсын нөөц гэдэг энэ том ойлголт бол өөрөө улсын санхүүгийн нөөц, стратегийн нөөц, дайчилгааны нөөц, тэгээд гамшгийн нөөцөөс бүрдэх учиртай, тэгэхээр өнөөдрийн энэ оруулж ирсэн хууль бол зөвхөн гамшгийн нөөцийн тухай хууль байна. Дайчилгааны нөөцийн тухай юм энд үсэг алга, санхүүгийн нөөцийн тухай юм алга, стратегийн тухай ойлголт их муутай. Тэгэхээр би бол ингэж бодож байгаа юм, ер нь манай улс тийм их том улс орон биш, салбар салбар өөрийн нөөцтэй байгаад өөр өөрийн хуультай ингэж зохицуулж байх нь зохимж муутай юм шиг санагддаг юм. Тийм учраас нэгдсэн нэг улсын нөөцийн хууль байж, энэндээ бүх юмнуудыг тусгаж оруулмаар байгаа юм.

Санхүүгийн нөөц яаж бүрдэх вэ, стратегийн нөөц юу юу байх вэ, стратегийн нөөц гэдэг бол гол нь үр тариа, эрчим хүчний тоног төхөөрөмж, энэ юмнууд л байх ёстой, аккумуляторын батарей, гамшгийн нөөц бол тэгээд гэр орон, юу байдаг юм, өмсөх хувцас, гурил будаа, дайчилгааны нөөц ойлгомжтой юм. Тэгээд ингэж салгахгүйгээр нэгдсэн нэг хууль хиймээр санагдаж байгаа юм. Хэрэв энэ саналыг хүлээж авахгүй юм бол энэ хууль бол Улсын нөөцийн тухай хууль бишээ, энэ бол Гамшгийн нөөцийн тухай хууль байна. Тийм учраас энэ нэр, үзэл баримтлал, тэр бүх юмнуудыг өөрчлөөд гамшгийн нөөцийн тухай хууль болгож эсвэл гаргах, эсвэл улсын нөөцийн бүрэн тэр ойлголтоор нь тэрний үзүүлэлтүүдийг хамруулсан ийм хууль хийж гаргах нь зүйтэй, төсөл боловсруулах нь зүйтэй юм гэж би бодож байгаа юм.

Тийм учраас энэ дээр юу гэдэг юм энэ гишүүдийн хэлээд байгаа энэ санаанууд зөв, энэ санаануудыг тэр болгоныг ярилгүйгээр ерөөсөө энэ хоёрын нэг шийдлий нь олоочээ, эсвэл улсын нөөцийн тухай том хууль хийе, эсвэл энийгээ жижигхэн хууль болгоод гамшгийн нөөцийн хууль гэж нэрлэе, ийм санал оруулж байна. Миний санал бол энийг буцааж дахиж найруулаад, дахиж энэ дээр ажиллаад Улсын нөөцийн тухай ийм бүрэн утгаар нь хамарсан ийм хууль хийе гэсэн санал оруулж байна. Баярлалаа.

Ц.Нямдорж: - Гишүүд саналаа хэллээ, одоо санал хураая. Хэлэлцье гэсэн дүгнэлт гарсан юм байна.

Улсын нөөцийн тухай хууль, Гамшгийн тухай хуульд нэмэлт өөрчлөлт оруулах тухай хуулиудыг хэлэлцье гэсэн санал хураалт явуулъя.

Санал хураалтанд 43 гишүүн оролцож, 28 гишүүн зөвшөөрч, 15 гишүүн татгалзсан байна. 65.1 хувийн саналаар хэлэлцье гэсэн шийдэл гарч байна.

Энэ хуулийнхаа юмыг сайн үзээрэй, Отгонбаяр сайдаа, 1 дүгээр зүйл чинь 3 дугаар зүйлтэйгээ давхардсан байна, хуулийн нэр томъёо гэдэг чинь ерөөсөө огт болохгүй байна, баахан тайлбарууд хийсэн, шилжүүлсэн, сэлгүүлсэн, барьсан гэсэн баахан жижиг юмнууд байх юм, тэд нарын нэр томъёог тайлбарлаж хэрэг байна уу, үгүй юу гэдгээ Байнгын хороон дээр сайн яриарай. 

Аюулгүй хороо Мөнхтуяа гишүүн сайн үзээрэй, Санжмятав гишүүн сайн үзээрэй.

Дараагийн асуудал хэлэлцье.

Уг асуудлыг 16 цаг 40 минутанд хэлэлцэж дуусав.

Ц.Нямдорж: - 1 дэх өдрөөс МАХН-ын бүлэг ирцийнхээ байдлыг хурал дээр авч хэлэлц, тэгээд ер нь ийм шүү дээ, гишүүд ээ. Ер нь аль ч нам гэсэн хуралд ирдэггүй гишүүдийнхээ асуудлыг авч хэлэлцэх хэрэгтэй шүү дээ. Би Эх орон намыг хэлж байна, Шинэ намыг ярьж байна, Бүгд найрамдахыг ярьж байна, Иргэний зоригийг ярьж байна. Ард түмнийхийг ярьж байна. Тэгээд МАХН-ын бүлэг ирцээ хурал дээр авч хэлэлц, ирэх долоо хоногоос ирцийнхээ асуудлыг зохистой хэлбэрээр шийдээрэй. Хурал таслаад хаана байгаа нь мэдэгдэхгүй байгаа гишүүдээ дараачийн сонгуульд нэр дэвшүүлэх эсэх асуудлаа намууд аль аль нь сайн авч үзэх хэрэгтэй. УИХ-ын гишүүн жагсаал цуглаан зохион байгуулах гэж сонгогддоггүй шүү дээ, Их Хурлын ажил хийх гэж. Одоо энэ Халтмаа овогтой Баттулга гишүүн өнөөдөр Их Хурлын ажил биш, жагсаалт цуглааны ажил хийж байна шүү дээ, өчигдөр байгаагүй. Жагсаал цуглаанаар мэргэших гэж байгаа бол Их Хурлынхаа ажлыг өгчихөөд эсвэл энэ бусад гишүүд ялгаагүй шүү дээ, Хувьсгалт намынх ч ялгаагүй.

Дараагийн асуудалд оръё.
Гурав.УИХ-ын гишүүн А.Бакей, А.Мурат, К.Саираан нараас Асгатын мөнгөний ордны лицензийн эзэмшигч болон уг ордыг ашиглах асуудлаар Засгийн газраас төлөвлөж байгаа ажлын талаар Монгол Улсын Ерөнхий сайдад тавьсан асуулгын хариу
Ц.Нямдорж: - Асгатын мөнгөний ордны лицензийн эзэмшигч болон уг ордыг ашиглах асуудлаар Засгийн газраас төлөвлөж байгаа ажлын талаар Ерөнхий сайдад асуулга тавьсан, Бакей, Мурат, Саираан гишүүн, энэ асуулгад хэн хариулах вэ, Үйлдвэр худалдааны сайд Даваадорж анхныхаа мэдээллийг хийх гэж байна. Даваадорж сайдыг индэрт урья. 

Ц.Даваадорж: - Улсын Их Хурлын гишүүн А.Бакей, А.Мурат, К.Сайраан нарын Асгатын мөнгөний ордын талаар Ерөнхий сайд М.Энхболдод тавьсан асуулгад өгөх хариу
Эрхэм хүндэт Улсын Их Хурлын даргаа, эрхэм хүндэт Улсын Их Хурлын гишүүд ээ, УИХ-ын гишүүн Бакей, Мурат, Саираан нар Асгатын мөнгөний ордтой холбоотой зарим асуудлаар Монгол Улсын Ерөнхий сайд М.Энхболдод хандаж асуулга тавьсан юм.

Асуулгын дэлгэрэнгүй хариуг асуулга тавьсан УИХ-ын гишүүдэд өгсөн болно. Иймд асуулгын хариуг товч танилцуулъя.

Нэгдүгээрт, "Асгатын мөнгөний ордын лиценз эзэмшигч нь төр үү, хувьцаат компани уу, эсхүл Монросцветмет нэгдэл үү гэдгийг хууль эрх зүйн хувьд тодруулах" гэсэн асуулгад дараахь хариуг өгч болно.

Засгийн газрын өмч хувьчлалын комиссын 1992 оны 56 дугаар тогтоолын дагуу Асгатын ордод хайгуул хийж байсан Ховд аймаг дахъ Геологи, эрэл хайгуулын "Алтай" нэгдлийн Асгатын геологийн ангийг 51 хувь нь төрийн өмч бүхий "Асгат" хувьцаат компани болгон өөрчлөн байгуулж хувьчилжээ.

Хөрөнгийн биржийн 2003 оны 6 дугаар сард гаргасан судалгаагаар "Асгат" хувьцаат компаний төрийн бус 49 хувийг эзэмшигчийн дотор 1 хувиас дээш хувьцаа эзэмшигч 7 байгаа бөгөөд тэдний мэдэлд нийт хувьцааны 84.1 хувь, үүний дотор Баян-Өлгий аймгийн Үнэт цаасны компанид бүртгэлтэй 19 иргэн 11 хувийг эзэмшдэг юм байна.

"Асгат" ХК нь 1993 оноос төсвийн савхүүжилт авахгүй болж, өөрийгөө санхүүжүүлэх боломжгүй болсон тул холбогдох яаманд хүсэлтээ уламжилсны дагуу Геологи, эрдэс баялгийн яамнаас асуудал боловсруулж, "Орд ашиглуулах тухай" Засгийн газрын 1993 оны 25 дугаар тогтоол гаргаж Асгатын мөнгөний ордыг "Монголросцветмет" нэгдлийн эзэмшилд шилжүүлэн ашиглуулахаар шийдвэрлэсэн байна.

Геологи, эрдэс баялгын сайдын 1993 оны 111 дүгээр тушаал гарч "Монголросцветмет" нэгдэлд Асгатын мөнгөний ордыг эзэмшүүлж, хөрөнгийг хүлээлгэн өгсөн байна.

Асгатын мөнгөний орд газрыг эзэмших эрх "Монгопросцветмет" нэгдлийн мэдэлд шилжсэн тул "Асгат" ХК нь тус орд газрын хувьд эзэмшигч нь биш болжээ.

Асгатын мөнгөний орд газрын тусгай зөвшөөрлийн гэрчилгээнээс үзвэл Монголросцветмет нэгдлийн Америкийн талтай хамтран байгуулсан "Асгат мөнгө" ХХК "Асгатын мөнгөний орд" нэртэй газрыг ашиглах 188 тоот тусгай зөвшөөрлийг анх 1996 оны 7 дугаар сарын 6-нд Эрчим хүч, геологи, уул уурхайн сайдын 161 дугаар тушаалаар авсан байна. Ашигт малтмалын тухай 1997 оны хуулийг хэрэгжүүлэх ажлын хүрээнд дээрх тусгай зөвшөөрөл 1997 оны 9 дүгээр сарын 27-ны шинэчилсэн бүртгэлээр А-278 лиценз болсон байна.

Мөн "Асгатын хойд төв" нэртэй газарт 2004 оны 10 дугаар сарын 28-ны өдөр дээрх "Асгат мөнгө" ХХК 8645А лиценз авсан байна.

Монгол, Америкийн хамтарсан "Асгат мөнгө" ХХК-ний америкийн талын хөрөнгө оруулагч татгалзсан учир цаашид ажиллах нөхцөлгүй болж А-278, 8645А лицензийг 2006 оны 9 дүгээр сарын 28-ны өдөр "Монголросцветмет" нэгдэл өөрийн нэр дээр шилжүүлэн дангаараа эзэмших болсон байна. Мөн "Монголросцветмет" нэгдэл 4388А, 8191А лиценз авч өнөөг хүртэл тус нэгдэл эзэмшиж байна. 

Хоёрдугаарт, "Уг ордын лицензийг бусдад шилжүүлэх, хүчинтэй, хүчингүй болгох асуудалд Засгийн газар оролцох эрх зүйн үндэс байгаа эсэх" гэсэн асуулгад дараахь хариуг өгч байна.

Асгатын мөнгөний ордын ашиглалтын 278А лицензийг Ашигт малтмал, газрын тосны хэрэг эрхлэх газрын Геологи, уул уурхайн кадастрын алба хүчингүй болгосон тухай асуудлыг Үндэсний аюулгүй байдлын зөвлөлийн хуралдаан дээр ярилцаж холбогдох хууль тогтоомжийн дагуу хэлэлцэж шийдвэрлэх талаар Засгийн газарт чиглэл өгсөн юм.

Уг лицензийг хүчингүй болгосон асуудлыг судалж үзэхэд дараахь зөрчил илэрсэн байна.

А.Ашигт малтмал, газрын тосны хэрэг эрхлэх газрын Геологи, уул уурхайн кадастрын албанаас Ардын эрх сонины 2006 оны 10 дугаар сарын 13-ны өдрийн 199 дугаарт "Иргэд, аж ахуйн нэгжийн анхааралд" гэсэн мэдээлэл тавьж, энэхүү мэдэгдлийг нийтэлснээс хойш 10 хоногийн дотор “тусгай зөвшөөрлийн төлбөрийг төлөөгүй тохиолдолд тусгай зөвшөөрлийг цуцлах болсныг мэдэгдье" гэж нийтэлсэн байна. Энэ мэдээллийн дараа 3 хоногт "Монголросцветмет" нэгдэл 278А тусгай зөвшөөрлийн төлбөрийг 2006 оны 10 дугаар сарын 16-ны өдөр /төлбөрийн даалгавар №В00489/ төлсөн боловч Ашигт малтмал, газрын тосны хэрэг эрхлэх газрын Геологи, уул уурхайн кадастрын албаны даргын 2006 оны 10 дугаар сарын 31-ний өдрийн 7/5330 дугаар шийдвэрээр дээрх тусгай зөвшөөрлийг хүчингүй болгосон байна.

Б.Ашигт малтмалын тухай хуулийн 56.2-т "Төрийн захиргааны байгууллага тусгай зөвшөөрлийг цуцлах үндэслэл тогтоогдсоноос хойш ажлын 5 хоногт багтаан тусгай зөвшөөрөл эзэмшигчид энэ тухай мэдэгдэл өгөх бөгөөд түүнд тусгай зөвшөөрлийн цуцлах болсон үндэслэлийг тодорхой заана" гэж заасныг Ашигт малтмал, газрын тосны хэрэг эрхлэх газрыи Геологи, уул уурхайн кадастрын алба зөрчиж аж ахуйн нэгжид ямар нэгэн мэдэгдэл өгөөгүй байсан. Мөн хуулийн 56.3-т тусгай зөвшөөрөл эзэмшигч тусгай зөвшөөрлийг цуцлахыг хүлээн зөвшөөрөхгүй бол төрийн захнргааны байгууллагад гомдол гаргах эрхтэй байхаар заажээ. Гэвч Ашигт малтмал, газрын тосны хэрэг эрхлэх газар тусгай зөвшөөрөл эзэмшигчийн хуульд заасан дээрх эрхийг нь хязгаарлаж хуулийг зөрчсөн байв.

В.Түүнчлэн "Журам батлах тухай" Төрийн өмчийн хорооны дарга болон Ашигт малтмалын хэрэг эрхлэх газрын даргын 1999 оны 8 дугаар сарын 24-ний  өдрийн 290/159 хамтарсан тушаалаар баталсан "Лицензийн үйл ажиллагааг зохицуулах түр журам"-д "Төрийн өмчит болон 49 хувиас дээш төрийн өмчийн оролцоотой аж ахуйн нэгжид ашигт малтмалын хайгуулын болон ашигт малтмал ашиглах , лицензийг олгосон өдрөөр тасалбар болгон тооцож, уг хугацаанаас 30 хоногийн өмнө лицензийн ээлжит жилийн төлбөр хийх тухай мэдээллийг Геологи, уул уурхайн кадастрын албанаас Төрийн өмчийн хорооны Төрийн өмчийн төлөөллийн газарт бичгээр мэдэгдэнэ" гэсэн заалтыг Ашигт малтмал, газрын тосны хэрэг эрхлэх газрын Геологи, уул уурхайн кадастрын алба биелүүлээгүй байна.

Дээрх асуудлыг Улсын мэргэжлийн хяналтын газар шалгаад Ашигт малтмал, газрын тосны хэрэг эрхлэх газар хууль зөрчсөн болохыг тогтоосон байна.

Эдгээрээс үзвэл "Монголросцветмет" нэгдэл лицензийн төлбөрөө хугацаанд төлөөгүй, нөгөө талаар лицензийг хүчингүй болгох ажиллагааг Ашигт малтмал, газрын тосны хэрэг эрхлэх газрын Кадастрын алба Ашигт малтмалын тухай хуулийн холбогдох заалтын дагуу явуулаагүй байсан.

Энэ асуудлаар Монголросцветмет нэгдэл шүүхэд асуудлаа тавьсан байна. 

Үндэсний баялаг, төрийн өмчийг хамгаалах талаар Засгийн газрын тухай хуулийн 8 дугаар зүйлийн 7 дахь хэсэгт заасан бүрэн эрхийнхээ хүрээнд энэ асуудлыг Засгийн газраас шийдвэрлэсэн. Энэхүү асуудлыг Засгийн газрын хуралдаанаар 2 талыг байлцуулан харилцан зөвшилцөн хэлэлцэж лицензийг хүчингүй болгосон шийдвэрийг цуцлахыг холбогдох байгууллагад чиглэл өгч шийдвэрлэсэн.

Төрийн өмчийн хороо болон нэгдлийн гэм буруутай 5 албан тушаалтанд арга хэмжээ авсан байгаа.

Гуравдугаарт, "Асгатын мөнгөний ордыг ашиглах талаар Засгийн газраас ойрын үед хэрэгжүүлэхээр төлөвлөж буй бодит ажил юу байна вэ" гэж асуусан байна.

Асгатын мөнгөний орд нь уул геологийн нөхцлийн хувьд, үйлдвэрлэл технологийн хувьд ч ихээхэн хүндрэлтэйд тооцогддог тул тус ордыг гадаад, дотоодын хөрөнгө оруулалтыг татах замаар улсын болон орон нутгийн хөгжил ашигтайгаар ашиглах бодлогыг үе үеийн Засгийн газар баримталж, үйл ажиллагааны хөтөлбөртөө тусгаж ирсэн Үндэсний эв нэгдлийн Засгийн газар ч ийм бодлого баримталж байгаа болно.

Тус ордод хөрөнгө оруулах талаар өмнөх Засгийн газрууд, Монголросцветмет нэгдлийн зүгээс хийж байсан үйл ажиллагааны талаар асуулгад дэлгэрэнгүй хариулсан болно.

"Монголросцветмет" нэгдлийн удирдлага асгатын мөнгөний орд газрыг түшиглэн хамтарсан үйлдвэр байгуулах талаар тус нэгдэлд ирсэн бизнесийн саналуудаас ОХУ-ын бүс нутгийн шинжлэх ухаан, үйлдвэрлэлийн "Полиметалл" компанийг хамтран ажиллахаар сонгож хамтарсан ''' Асгатполиметалл" компанийг үүсгэн байгуулах гэрээг 2006 оны 12 дугаар сарын 8-ны өдөр байгуулсан байна. Энэ гэрээг Төрийн өмчийн хороо Засгийн газарт асуудал оруулж хэлэлцүүлэлгүй байгуулсан байгаа.

Иймд энэ асуудлыг судалж Засгийн газрын 2006 оны 1 дүгээр сарын 10-ны өдрийн хуралдаанаар хэлэлцээд "Монголросцветмет" нэгдэл болон ОХУ-ын бүс нутгийн шинжлэх ухаан, үйлдвэрлэлийн “Полиметалл" нэгдлийн хооронд хамтарсан хуулийн этгээд байгуулах тухай 2006 оны 12 дугаар сарын 8-ны өдрийн гэрээ нь Төрийн болон орон нутгийн өмчийн тухай, Ашигт малтмалын тухай зэрэг хууль болон холбогдох журмыг зөрчсөн, уг гэрээний зарим заалт нь монголын талын эрх ашгийг хохирооход хүргэсэн байна гэж үзсэн. Төрийн өмчит хуулийн этгээдийн зүгээс гадаадын компанитай хамтарсан хуулийн этгээд байгуулах асуудлыг Засгийн газарт танилцуулалгүйгээр шийдвэрлэж байгааг Төрийн өмчийн хорооны дарга Д.Сугарт анхааруулж, дээрх гэрээг хүчингүй болгох, эрх хэмжээгээ хэтрүүлэн хариуцлагагүй ажилласан "Монголросцветмет" нэгдлийн удирдлагад хариуцлага тооцох арга хэмжээ авч Засгийн газарт танилцуулахыг даалгасан билээ.

Засгийн газар Тодорхой ордыг стратегийн ач холбогдол бүхий ордод хамааруулах тухай зэрэг асуудлыг боловсруулж намрын чуулганаар хэлэлцүүлж шийдвэрлэсэн. Мөн Засгийн газар нь эрдэс баялгийн салбарт 2015 он хүртэл хөгжүүлэх талаар төрөөс баримтлах бодлогыг санаачлан УИХ-д өргөн мэдүүлж эдгээр төслийг Улсын Их Хурал хэлэлцэж байгаа болно. Эдгээр баримт бичиг батлагдсанаар ашигт малтмалын иж бүрэн бодлоготой болно. Засгийн газар холбогдох хууль тогтоомж, бодлогын дагуу Асгатын мөнгөний ордыг улсын болон орон нутгийн хөгжилд ашигтайгаар ашиглах бодлогыг тууштай баримтлаж ажиллах болно.

Анхаарал тавьсанд баярлалаа.

 

Ц.Нямдорж: - Даваадорж сайдад баярлалаа. Асуух асуулттай гишүүд нэрсээ өгнө үү. 

Ламбаа гишүүнийг сонсоё.

С.Ламбаа: - 3 дахь асуудал миний асуулга л даа, иргэдийн шилжилт хөдөлгөөний асуудлаархи үндэсний дээд хэмжээний уулзалтаас гаргасан зөвлөмжийн хэрэгжилт гэж, уучлаарай би бас одоо багш нарын зөвлөгөөний доорх хаалтын ажиллагаанд оролцмоор байх юм, тийм учраас өнөөдөр энэ асуудлыг хэлэлцэхээ больж, дараагийнхад шилжүүлж өгнө үү, ер нь ч багтахгүй юм байна.

Ц.Нямдорж: - Дараа болгохоор шилжүүлье. Мурат гишүүн асуултаа асууя.

А.Мурат: - Би эхний 2 асуултыг Төрийн өмчийн хороон даргаас асуух гэсэн юм. Энэ Асгат компани анх Алтайн нэгдэл гэсэн толгой компанитай байсан юм, тэгээд толгой компани нь 100 хувь хувьчлагдаад, тэгээд Асгат компаний 51 хувийг төрд авч үлдсэн л дээ, тухайн үед энэ компанийг чинь томоохон стратегийн гэдгийг тухайн үед олж хараад 51 хувь нь төрдөө байх нь зүйтэй гэсэн үүднээс хийсэн л байгаа байх. Тэгээд одоо болохоор тэр 51 хувь нь таны бодлоор бол 1992 онд Жасрай гуайн Засгийн газрын үед 51 хувийг Монголросцветметэд өгсөн байдаг л даа. Тэгээд өөрөөр хэлбэл гадны хөрөнгө оруулалттай компани төр өөрийнх нь эзэмшлийн 51 хувийг өгснөөс болж тэр төрийн өөрийнх нь эзэмшлийн хувьцааныхаа тэн хагасыг бараг үнэгүй бэлэглэж байна гэж ойлгогдохоор байгаа юм л даа, үүн дээр таны бодлыг сонсох гэж байгаа юм л даа.

Өөрөөр хэлбэл төрийн өмчийн эзэмшлийн 51 хувийг төрийн өмчийн эзэмшил дээр буцааж олгох боломж байна уу, үгүй юу, төр өөрөө мэдэж өмчөө тэр компанид гэрээ хийж хөрөнгө оруулалт хийлгэх үүднээс гэрээ хийлгэж өгсөн нь тэр компани нь тухайн үед тэр 16 жил лиценз эзэмшснээр нэг ч хөрөнгө оруулалт, янз бүрийн үйлдвэр тэндээ баригдах, ажиллах хүчээ нэмэгдэх ийм зорилгоо биелүүлээгүй учраас буцаад төр өөрийнх нь тэр эзэмшлийн 51 хувийг буцааж авах ямар боломж байна вэ гэж үүн дээр таны санаа бодлыг нэгдүгээрт сонсох гэсэн юм.

Хоёрдугаарт би энийг Үйлдвэр худалдааны яамны сайдаас асуух нь зөв байх гэж бодож байна. Тухайн үед Асгат хувьцаат компаний мөнгөний ордын хайгуулд 5.2 орчим сая долларын ашиглалтын хайгуулын зардал гаргаж байсан, энэнээсээ Монголросцветмет хэдийг төлсөн юм бэ, төлсөн юм байна уу, үгүй юу, энэ төлөх шинж байна уу? Сая хууль гарсан. Төр өөрөө хугацаа зааж өгсөн, яамнаас журам гарсан, тийм үү? Өөр олон уурхайнууд тэр тухайн төрөөс гаргасан зардлыг төлөөд явж байгаа шүү дээ. Сая Эдийн засгийн байнгын хорооноос гаргасан Ашигт малтмалын хуульд ажиллах ажлын хэсэг дээр бид байхдаа 70 хувийг барагдуулалттай, төрийн зүгээс /3 минутын хугацаа дуусч микрофон тасрав/.

Ц.Нямдорж: - Сугар дарга хариулъя.

Д.Сугар: - Төрийн эзэмшиж байгаа хувийг дээшлүүлэх боломж онолын хувьд бий л дээ. Практик дээр зохион байгуулахад 2 чухал зүйл саад болж байгаа юм. Нэгд Монголросцветмет нэгдэл бол 2 улсын Засгийн газар хоорондын байгууллага, эрх зүйн үйл ажиллагаа нь Засгийн газар хоорондын хэлэлцээр зохицуулдаг. Засгийн газрын хэлэлцээр дотор одоо энэ нэгдлийн эзэмшиж байгаа лицензүүдийг бусдад дангаараа шилжүүлж болохгүй, хувийг хэзээ ч Монголын Засгийн газар дангаараа тогтоож болохгүй, тэгэхээр энэ чиглэлээр Оросын Засгийн газартай хэлэлцээрт орно гэсэн үг. Хэрвээ одоо тийм бодлогын даалгавар, захирамж, чиглэл гарах юм бол.

Хоёрдугаарт сая бид нар Засгийн газрын шийдвэрээр хүчингүй болгочихоод байгаа Полиметаллтай хэлэлцээрт бол угаасаа энэ уурхайг ашиглах эдийн засгийн нөхцөл хүнд, уул геологийн нөхцөл хүнд, тийм учраас 50-иас доош хувийг эзэмшиж байгаа тохиолдолд эдийн засгийн хувьд нь үр ашиг байхгүй, энэнд хөрөнгө оруулах бололцоо байхгүй гэж үзэж байгаа, ийм 2 саад бий. Онолын хувьд бол хэлэлцээрийн журмаар бүх асуудлыг дахиад ярьж болно. Саяын 2 нөхцөлийг давахад бол нэлээд хэцүү байгаа.

Ц.Нямдорж: - Мурат гишүүн тодруулъя. 

А.Мурат: - Энд Эрдэнэ дарга байгаа юу, Полиметаллтай дахиад гэрээ хийчихсэн ийм юм сонссон, сая Засгийн газраар цуцалсан шүү дээ, тэрний дараа дахиад Полиметаллтай дахиад Монголросцветмет бие дааж дахиад гэрээ хийсэн юм сонсогдсон, энэ үнэн үү, буруу юу гэдгийг тодруулаад хэлчихвэл.

Ц.Нямдорж: - Гишүүдээ, Арвин гишүүн, Бат-Эрдэнэ гишүүн, Хүрэлсүх гишүүдийн урилгаар Хэнтий аймгийн багийн засаг дарга нар Чуулганы ажиллагаатай танилцаж байна, та бүхэнд амжилт хүсье, аз жаргалыг ерөөе. Ажлаа сайн хийгээрэй, хүндээ хүрч ажиллаарай гэдгийг хүсье, баяр хүргэж байна. /УИХ-ын гишүүд баяр хүргэж алга ташив/.

Хариулъя.

О.Эрдэнэ: - Эрхэм гишүүн Муратын асуултанд хариулъя. Монголросцветмет нэгдлийн ерөнхий захирал Эрдэнэ. Тэгэхээр 2006 оны 12 дугаар сарын 8-нд Монгол Улсын Ерөнхийлөгчийг ОХУ-д албан ёсны айлчлал хийх үеэр Полиметалл компанитай Монголросцветмет нэгдэл Асгат полиметалл ХХК байгуулах, Асгатын орд газрыг эзэмших ийм л хэлэлцээр байгуулсан. Түүний дараа дахиж ямар нэгэн хэлэлцээр байгуулагдаагүй. Одоо энэ хэлэлцээр байгуулагдсан хэлэлцээрээс өөр дахиж бичиг баримт одоогоор байгуулагдаагүй байгаа.

А.Мурат: - Сая дахиж гэрээ хийгээгүй юу?

О.Эрдэнэ: - Сая бол Монголросцветмет нэгдлийн үйл ажиллагааны Засгийн газар хоорондын хэлэлцээр байгуулагдсан, 2007 оны 4 сарын 25-нд.

Ц.Нямдорж: - Бакей гишүүн асууя.

А.Бакей: - Баярлалаа. 4 асуулт байна. Нэгдүгээрт энэ Асгат хувьцаат компани гэдгийн түүхийг нэлээд судалж үзлээ л дээ, анх Алтай нэгдлийн харъяа Асгатын нэгдүгээр анги 1992 онд Монгол Улсын Засгийн газрын Өмч хувьчлалын комиссын 56 дугаар тогтоолоор хувьчлагдсанаас хойш зөвхөн энэнтэй холбоотой нийтдээ 40-өөд тогтоол шийдвэр гарсан байна, янз бүрийн шатны. Энэ хугацаанд 15 жил өнгөрчээ, бүхэл бүтэн. Энэ 15 жилийн хугацаанд Монгол Улсын хөгжилд томоохон хувь нэмэр оруулах, Асгатын мөнгөний ордыг ашиглах талаар ямарч арга хэмжээ хийгдээгүй өдий хүрсэн. Харин нөгөө 40-өөд тогтоол шийдвэр нь энэний лицензийг нааш цааш болгох гээд тоглосон, бөмбөг шиг тоглосон ийм байдлаар явж иржээ. Дунд нь улс төрийн ч янз бүрийн юм орсон байна. Тийм учраас энэнтэй холбогдуулж би юу асуух гэж байна гэхээр энэ нэгдлийн 49 хувьцааны хувь нь хүмүүсийн, иргэдийн мэдэлд байгаа гэдгийг зөвшөөрч байгаа юу, нэгдүгээр асуулт.

Хоёрдугаарт Асгатын 51 хувийг Монголросцветметэд шилжүүлэхдээ чухам юуг үндэслэсэн бэ, ямар үндэслэл, юуг үндэслэж ийм шийдвэр гаргасан бэ? 51 хувийн 50 хувь нь автоматаар оросын талд шилжсэн л дээ. Энэ бол юу гэсэн үг вэ гэхээр 25.5 хувь нь шууд орос руу зарагдсан юмуу, хувьчилсан юмуу, бэлэглэсэн юмуу, өрөө төлсөн юмуу, ямар утгаар 51 хувийн 50 хувийг Орос руу шилжүүлсэн юм бэ, энэний үндэслэл байгаа юу, асуулгын хариултанд энэ тодорхой гарсангүй.

Гуравдугаарт энэ лицензийг 25 жилийн хугацаатай өгсөн байна. Монросцветметэд, монросцветмет өөрөө хамтарсан 2 улсын гэрээтэй аж ахуйн нэгж, энэний гэрээний хугацаа дууссан уу? 96 онд 25 жилийн хугацаатай олгосон байна шүү дээ, энэ бол 2020 хүртэл гэсэн үг, гэрээний хүчин төгөлдөр хугацаатайгаа нийцэж байгаа юу, үгүй юу? 

Дөрөвдүгээрт Засгийн газрын үйл ажиллагааны хөтөлбөрийн 6-гийн 3-т Асгатын мөнгөний ордыг ашиглах дэд бүтцийг бүрдүүлэх асуудлыг олон талын оролцоотойгоор шийдвэрлэнэ гэсэн тов тодорхой заалт орсон байгаа. Засгийн газрын мөрийн хөтөлбөрийн 6-гийн 3-т, энэ зорилтыг хэрэгжүүлэх талаар энэ 3 жилийн хугацаанд юу хийсэн юм бэ? Одоо юу хийх гэж байна вэ, асуулгын 3 дахь асуултанд хариулсангүй, ийм 4 асуултанд маш тодорхой хариулахыг хүсч байна.

Ц.Нямдорж: - Маш тодорхой хариулъя, Сугар дарга.

Д.Сугар: - Энд нэг нөхцөл байдлыг анхаарах ёстой байгаа юм, тухайн үед Засгийн газрын шийдвэрээр хувьцаат компани байгуулах, тэрэнд нь Засгийн газраас оролцох ийм шийдвэр гарсан. Яг амьдрал дээрээ бол Хувьцаат компани бол хууль зүйн хувьд ерөөсөө байгуулагдаагүй, энд бид нар ганцхан протокол байгаа, 93 онд хийсэн, тэр нь бол үйлдвэрийн хамт олны хурал байсан гэсэн ийм хэцүү тал бий.

Хоёрдугаарт энийг байгуулагдсан гэж үзэх юм бол 51 хувийг эзэмшиж байгаа Монголросцветмет нэгдэл нь энд 870 мянган доллар байгаа, дунд нь Америкийн компанитай хамтарч 120 мянган доллар хөрөнгө оруулалт хийж, тэрний Даваадорж сайдын илтгэлд гарсан 4 лицензийг олж авах, хадгалах, түүнтэй гарсан бүх зардлыг хариуцагчид идэвхтэй үйл ажиллагаа явуулсан байгаа. 49 хувь нь энэ хооронд 49 хувьдаа оногдох үүргээ ерөөсөө биелүүлж чадаагүй, ямар нэгэн хөрөнгө оруулалт хийгээгүй. Түрүүн ярьсан хурлаа ч номоор нь зохион байгуулаагүй байгаа юм.

Тийм учраас энэ Асгат хувьцаат компани гэдэг хууль зүйн хувьд жинхэнэ хэрэг дээрээ байгуулагдсан юмуу, үгүй юмуу гэдэг нь эргэлзээтэй болж байгаа юм, нэгд. 

Хоёрдугаарт миний хэлэх зүйл бол ингэж хэлээд эхэлж оролцуулсан улсуудыг хөөж явуулах, урмы нь хугалах, түлхэх ийм бодлого бидэнд байхгүй. Төрийн өмчийн хороо 51 хувий нь эзэмшиж байгаагийн субъект болохын хувьд хувьцаа эзэмшигчдийн хурал зарлаж байгаа, 5 сарын 14-нд хуралдана, энэ хурал дээр бол харин 51 хувь нь ямар үүрэг биелүүлсэн юм, 49 хувь нь ямар үүрэг биелүүлсэн юм, энэнтэй холбогдуулж хувьцаа эзэмшигчдийн хувь хэмжээ өөрчлөгдөх үү, гэдэг асуудлыг тавьж хэлэлцүүлнэ гэж бодож байгаа юм.

Хувьцаат компани байгуулагдсан уу, үгүй юу гэдэгтэй холбогдуулж ийм зүйл хариулмаар байна. Ингээд хамгийн гол нь үүсгэн байгуулах бичиг иргэний хэлэлцээрээр шийддэг учраас хувьцаа эзэмшигчдийнхээ хурлыг хийгээд тэрэн дээр яриад хэлэлцэж тохирч шийднэ. 

Дараагийн асуудалд Эрдэнээ захирал хариулна.

О.Эрдэнэ: - Бакей гишүүн асууж байна л даа, Асгат хувьцаат компаний 51 хувийг эзэмшдэг Монголросцветмет яагаад тэр 51 хувийнхаа 50 хувийг Оросын талд өгсөн юм бэ гэж, тэгэхээр Монголросцветмет нэгдэл өөрийнхөө эзэмшдэг Асгатын ордод ирэх 4 лицензээ эзэмших энэ төсөл хэрэгжүүлэх, энэ арга хэмжээг хэрэгжүүлэхдээ ОХУ-ын тодорхой хэмжээний потенциалтай хөрөнгө оруулагч Полиметалл гэдэг компанийг сонгож 50 хувиа өөрөө тэд нар эзэмшээд, энэ орд газрыг цаашид эзэмшихтэй холбогдсон бүхий л санхүүжилтийг гаргаж, дэд бүтэц, үйлдвэрлэлийн барилга, нийгэм, соёлын асуудлыг шийднэ гэсэн энэ үндэслэлээр 50 хувийг ОХУ-ын компанид эзэмшүүлэх талаар гэрээ хэлцэл хийсэн болохоос биш Асгат хувьцаат компаний тодорхой эзэмшдэг эрхэнд огт халдсан юм байхгүй.

Нөгөө нэг талаар бид нар Үнэт цаасны хороонд Монголросцветмет нэгдэл Асгат хувьцаат компаний 51 хувийг эзэмшигчийн хувьд тодорхой хувьцаа эзэмшлийн мэдээлэл авч цаашдын үйл ажиллагаанд нь оролцох талаар бичиг өгсөн, хариу нь бол энэ 51 хувийг Монголросцветмет эзэмшдэг, Төрийн өмчийн хороо эзэмшинэ, Монголросцветмет энийг мэдээлэл авах, энэ талаар үйл ажиллагаа явуулах эрх зүйн үндэс байхгүй гэсэн ийм хариу бид нар авсан байгаа юм. Энэ талаар бид нар холбогдох мэдээллийг Улсын Их Хурлын гишүүн Саираанаар ахлуулсан ажлын хэсэгт холбогдох шаардлагатай материалуудыг хүргүүлсэн.

А.Бакей: - Би бол тэр 49 хувь яг иргэдийн хувьцаа эзэмшиж байгаа гэдгийг зөвшөөрч байгаа юу, үгүй юу гэж тодорхой асуулт тавьсан шүү дээ, зөвшөөрч байгаа юу, үгүй юу.

Ц.Нямдорж: - Сугар дарга хариулъя.

Д.Сугар: - Тийм шийдвэр тухайн үедээ үйлчилж байсан журмын дагуу гарсан, өнөөдөр бодитойгоор энэ хувийг эзэмшихэд хүлээх бүрт хэцүү байна, хэцүү байж байгаа шалтгаан нь бол үүсгэн байгуулах хурлаа зохих ёсоороо хийгээгүй, өчнөөн жил 96 онд шинэчлэн бүртгэлд дахиж ороогүй, дээр нь 49-дөө оногдох ямар нэгэн  үүргээ ерөөсөө биелүүлж чадаагүй учраас одоо бүрэн хэмжээгээр тэр хувиа эзэмшсэн гэж хэлэхэд хэцүү байна. Тийм учраас энэ асуудлаа хувьцаа эзэмшигчдийн хурлыг хийж байгаад, талууд асуудлаа тавиад хэлэлцэж шийднэ гэж танд хариулж байгаа юм, нэгдүгээрт. 

Хоёрдугаарт сая тэр 49 хувий нь Монголросцветмет эзэмшиж байгаа юмуу, Төрийн өмчийн хороо эзэмшиж байгаа юмуу гэсэн асуулт гарах шиг боллоо, энэ дээр ноцтой зөрчил байхгүй юм байна лээ. Одоо миний өмнө нэг шийдвэр байна, тухайн үед Геологийн яамны, энэ дээр Асгатын мөнгөний ордыг Монголросцветмет нэгдлийн хүрээнд ашиглах болсонтой холбогдуулан Асгат хувьцаат компаний улсын өмчид оногдох 51 хувьтай тэнцэх анхны хөрөнгийг эзэмших эрхийг Монгол-Оросын хамтарсан Монголросцветмет нэгдэлд олгосугай гэж шийдвэр гаргасан юм билээ. Энэ нь тухайн үеийнхээ хууль номд нийцэж байгаа юм билээ. Энэнтэй холбогдсон маргаан, энэ шалгалтын дүнг дууссаны дараа аль оновчтой хэлбэрээр нь шийдэж болно, эний нь Монголросцветмет нэгдэл дээр нь үлдээж болно, аваад Төрийн өмчийн хороон дээр хувьцаагаа бүрдүүлж болно.

А.Бакей: - Ийм байна шүү дээ, 96 онд Үнэт цаасны хорооны 35 дугаар тогтоолоор Асгатын үнэт цаасны арилгааг зогсоох тухай шийдвэр гаргасан байгаа юм, зогсоогоод Асгат хувьцаат компаний 100 хувь Монросцветмет нэгдэлд нэгтгэх тухай шийдвэр гаргасан байна, 96 онд. Тэгээд дараагийн жил нь 97 онд Төрийн өмчийн хорооны төрийн өмчийн бүртгэл хяналт, норм нормативын газрын шийдвэрээр түрүүчийн Асгат хувьцаат компаний өмчийн бүртгэлийн алдааг залруулж буцаагаад тогтоосон байна шүү дээ. Тэгээд сүүлчийн шийдвэр нь тэр хүчин төгөлдөр гэж үзэх үү? Энэ дарга л гаргасан юм шиг байна.

Д.Сугар: - Тэгэхээр эхлээд тэр шийдвэр хүчингүй болгосон учраас хувьцаат компани байна уу, үгүй юу гэдэг асуудал бий болсон банйа шүү дээ, хоёрдугаарт тэр үнэт цаас бүртгэлий нь сэргээх юм байна, энэ сэргээсний дараа хувьцаат эзэмшигчид хуралдаад энэ чиглэлийн дагуу бас л хувьцаа эзэмшигчдийнхээ хурлыг хийгээд ном журмынхаа дагуу явах байсан бөгөөд энэ үүргээ биелүүлээгүй учир бас л бүрэн эрхтэй юу, үгүй юу гэдэг эргэлзээтэй байна. Тийм учраас хувьцаа эзэмшигчдийнхээ хурал дээр энэ асуудлыг тавьж хэлэлцүүлнэ.

А.Бакей: - Тэгвэл 4 дэх асуулт, яг одоо тэр Засгийн газрын үйл ажиллагаанд тусгагдсан зорилтыг хэрэгжүүлэх талаар 3 жилд юу хийсэн юм бэ?

Д.Сугар: - Тэгэхээр энэ бид нарын илтгэлд дурдаад байгаа тодорхой олсон арга хэмжээг түрүүчийн Засгийн газрын бодлого шийдвэрт чиглэгдсэн арга хэмжээ гэж ойлгогдож байгаа юм. Яагаад гэвэл үнэхээр уул техникийн нөхцөл хүнд, эдийн засгийн ашигтай гэдэг нь бас их баталгаатай биш ийм үйлдвэртэй хамтран ажиллах хөрөнгө оруулагчийг хайсан байгаа юм. Ингээд таны наад ширээн дээр чинь байгаа байх, тэр Америкийн компани олоод тэрэнтэй хамтарч ажиллаад тодорхой хугацаа хөрөнгө тэднийх оруулаад тэгээд дараа нь цаашдаа ашигтай ажиллах бололцоогүй учраас эднийхээс цуцалсан.

Дараа нь хөрөнгө оруулагчдыг хайсан Засгийн газрын хамтарсан олон хуралдаан дээр энэ асуудлыг хөндөж тавьж ярьж байсан. тэгээд сүүлд нь энэ саяын нэр дурдагдсан Полиметаллтай өөрийнхөө мэдэлд бүрэн ямарч маргаангүй эзэмшиж байгаа тусгай зөвшөөрлийг үндэслэн гэрээ байгуулсан. Монголросцветмет нэгдэл, тэрий нь Засгийн газрын шийдвэрээр хянаж үзсэн учраас би өөрөө Засгийн газрын ажилтны хувьд тэрний талаар хэлэх зүйл алгаа. Ер нь эд нар асуудлууд бүгдээрээ тэр Засгийн газрын чиглэлийн дагуу энэ ордыг үр ашигтай ашиглахад чиглэгдсэн арга хэмжээнүүд байсан гэж ойлгогдож байгаа.

17.15 цагаас эхлэн УИХ-ын дэд дарга Д.Лүндээжанцан хуралдааныг удирдав.

Д.Лүндээжанцан: - Та бүхэнд Арвин, Бат-Эрдэнэ, Хүрэлсүх гишүүн нарын урилгаар Хэнтий аймгийн багийн засаг дарга нар манай өнөөдрийн Чуулганы нэгдсэн хуралдаантай танилцаж байна. Та бүхэндээ засаг захиргааны хамгийн анхан шатны нэгжийг удирдаж байгаа иргэддээ үйлчлэх ажилдаа улам их амжилт олохыг хүсэн ерөөе /УИХ-ын гишүүд алга ташиж баяр хүргэв/.

Амаржаргал гишүүн асуултаа асууя.

Р.Амаржаргал: - Баярлалаа, би 2 асуулт асууя, сайд нь хариулах нь зөв байхаа. 2007 оны 1 сарын 17-нд энэ мэдээлэл тараагдсан байна, тийм үү? Тэгэхээр энэ мэдээлэл тараагдсанаас хойш энэ асуудалтай холбогдолтойгоор ямар ямар өөрчлөлтүүд гарсан бэ, 1, 2, 3, 4 гээд надад яг тодорхой хариулж өгөөч гэж хүсч байна.

Хоёрдугаар асуудал энэ мэдээллийн хамгийн сүүлчийн абзацын өмнөх абзацад ийм үг байгаа юм. Төрийн өмчийн хорооны дарга Сугарт анхааруулж дээрх гэрээг хүчингүй болгох гэж даалгасан байна гэж байгаа юм, тэгэхээр тэр гэрээ нь хүчингүй болчихсон байгаа юмуу? Эсвэл хүчин төгөлдөр байна уу гэдэг хоёрдахь асуудал байна.

Тодруулах гээд байгаа зүйл маань юу юм бэ гэхээр одоо энэ яриаг сонсоод байхаар ер нь энэ Асгат гэдэг компани байгаа ч юмуу даа, байхгүй ч юмуу, энэ чинь одоо ер нь байгуулагдахдаа хүртэл элдэв янзаар байгуулагдсан юм байна шүү дээ гэж яриад байна шүү дээ. Тэгвэл юридический ер нь ямар субъекттэй Монгол улсын Засгийн газар, Төрийн өмчийн хороо, Монросцветмет гэдэг компани ажиллаад байгаа юм бэ? Ийм 3 юманд хариулт өгөөч.

Д.Лүндээжанцан: - Ажлын хэсэг, Даваадорж сайд, бусад хүмүүс хариулъя.

Ц.Даваадорж: - 1 сарын 17-ноос хойш энэ Асгат мөнгөний ордыг стратегийн ач холбогдолтой ордын жагсаалтад оруулсан. Тэгэхээр намрын чуулганаар стратегийн ач холбогдолтой 15 орд батлагдсаны дотор Асгат мөнгөний орд орсон байгаа. Энэ бол маш чухал алхам гэж үзэж байна. Түүнээс хойш энэ Асгатын мөнгөний орд дээр хөрөнгө оруулалтыг хайх ийм  алхмууд бас Үйлдвэр худалдааны яамнаас хийгдсэн. Гадаадын хөрөнгө оруулагчид, мөн зарим нэг форум, айлчлалын үеэр бас танилцуулж байсан байгаа. Яг энэ хооронд Полиметаллаас өөр тодорхой санал тавьсан компаниуд өөр байгаагүй.

Хоёрдугаар асуултанд Сугар дарга.

Д.Сугар: - Тэгэхээр 1 сарын 17-ноос хойш 1 сарын 21, 22-нд байна уу, Гадаад явдлын яамаар дамжуулан албан ёсны нотоор Монгол улсын Засгийн газар Полиметаллтай байгуулсан хэлэлцээрээ цуцлах боллоо, Төрийн өмчийн хороонд ийм даалгавар ирлээ, тийм учраас одоо цуцалъя гэдэг саналаа Оросын холбогдох төрийн өмчийн хороо, бусад байгууллагад тавьсан юм. Гэтэл энэний дараа мөн Гадаад яамаар дамжуулаад одоо Ерөнхийлөгчийн айлчлалын үеэр байгуулсан олон улсын гэрээ хэлэлцээрийг дангаараа цуцалж байна, энэнтэй санал нийлэхгүй байна гэж Оросын талаас олон ноот ирсэн.

Тэгэхээр Монголросцветмет маань өөрөө хамтарсан үйлдвэр учраас цуцлах тухай шийдвэрийг Советоор хэлэлцэж Оросын талтай ямар нэгэн байдлаар ойлголцож байж цуцлах учраас энэ процесс явагдаад одоо яг юридический цуцлаагүй байгаа. Цуцлах саналаа бид тавьсан, яагаад гэвэл Засгийн газраас надад тийм үүрэг даалгавар өгсөн учраас, нэгдүгээрт.

Хоёрдугаарт Полиметалл компанитай зөвхөн Монголросцветмет нэгдэл харилцаж байгаа юм. Энэ 2 хоорондоо гэрээ байгуулсан юм, энэ 2 цуцлах үүргийг бид нар өгч байгаа, Засгийн газрын чиглэлийн дагуу, яагаад гэхээр зэрэг тэрнийг ашиглах тусгай зөвшөөрөл нь нөгөө 4 зөвшөөрөл чинь 4-үүлээ зөвхөн Монголросцветмет нэгдэлд байгаа болохоос биш Асгат хувьцаат компанид хамаагүй болчихоод байгаа юм. Тийм учраас харилцаж байгаа субъект нь энэ 2 субъект юм.

Д.Лүндээжанцан: - Амаржаргал гишүүн тодруулъя.

Р.Амаржаргал: - Энэ танилцуулга дээр ингэж бичсэн байна л даа, хамтарсан үйлдвэрийн газрын болон тогтвортой байдлын гэрээ, Засгийн газартай байгуулсан аж ахуйн нэгжийн эзэмшиж байгаа лицензтэй ордыг стратегийн ордод хамруулахгүй байхаар Аюулгүйн зөвлөлийн зөвлөмж гарсан гэж. Тэгээд тэрнийхээ дагуу энэ шалгуурыг баримталж тус ордыг стратегийн ач холбогдол бүхий ордод хамруулаагүй болно гээд биччихсэн байгаа. Одоо танилцуулаад байгаад болохоор хамруулчихсан болоод байгаа.

Д.Сугар: - Энэ Амаржаргал гишүүнээ яг яриа хэлэлцээр ярьж байх үед Үндэсний аюулгүйн зөвлөлөөр хэлэлцээд Засгийн газарт зөвлөмж өгөөд стратегийн ач холбогдолтой ордод явж байсан нэрнээс нь хассан юм, хассан байгаа нөхцөлд, өөрөөр хэлбэл тэр жагсаалтад ороогүй байгаа нөхцөлд энэ гэрээ хийгдсэн, энэнээс хойш хэлэлцэгдсэн эхнийхий нь баталсан, хоёрдахий нь бэлтгэх даалгавар Засгийн газарт өгсөн хэлэлцээр, тийм учраас ийм зөрчилд орчихоод байгаа юм. Одоо бол стратегийн ач холбогдолтой ордын жагсаалтад орох бололцоотой, оруулж ирэх, судалж энэ асуудлыг шийдэх даалгавартай явж байгаа учраас тийм зөрчилтэй байгаа.

Р.Амаржаргал: - Тэгээд орсон юмуу? Ороогүй юмуу?

Д.Сугар: - Намайг залруулъя гэнэ, орсон байх ёстой.

Б.Нэргүй: - Саяын Амаржаргал гишүүний асуусан асуултанд тодруулахад би нэмэлт Сугар даргын хариулт дээр нэмэлт хийе, тухайн үед тийм шийдвэр гарч байгаад стратегийн ордод хамруулах тухай тогтоолын шийдвэр явж байх үед явж байсан юм. Одоо бол стратегийн ордод Асгатын орд бүрэн орсон байгаа.

Р.Амаржаргал: - Тэгээд тэр чинь энэ Монросцветметийн гэрээ хэлэлцээр, элдэв янзын юманд ямар нэгэн байдлаар нөлөөлөхгүй юу?

Д.Лүндээжанцан: - Хариулсан хүмүүс нэрээ хэлнэ шүү, протоколд тэмдэглэгдэж байгаа.

Д.Сугар: - Миний хувьд бол хүнд даалгавар болно, яагаад гэвэл нэгэнт стратегийн ач холбогдолтой ордын жагсаалтад орчих юм бол монголын засгийн газрын хувийг тодорхой тоонд хүргэнэ, гэтэл нөгөө хувиуд нь аль хэдийн хуваарилагдсан байгаа. Хэлэлцээрээр. Полиметалл жишээлбэл 50 хувий нь би эзэмшиж байж хөрөнгө оруулалт хийнэ, эдийн засгийн хувьд энэ нь эрүүл саруул байна гээд болзлоо тавьсан. Монголросцветмет нэгдлийн хувьд нөгөө 49 чинь угаасаа хуваагдаад 25, 24-өөр хуваагдаад яасан байгаа учраас Орос Монголын Засгийн газрын хооронд, тэгэхээр энэ дундаас нөгөө хувиа, стратегийн ач холбогдолтой ордын жагсаалтанд шаардагдах хувиа олж авах надад маш их хэцүү даалгавар болно. Сая би өнөөдөр өглөө Эрдэнээ бид 2 Москвагаас ирж байгаа, тэгээд ийм байдалд орж байна гэдгээ Оросын Төрийн өмчийн хорооны холбогдох албан тушаалтнуудаас танилцсан. Тэгээд энэ 4 сарын 21-нд Совет Монголд эхлэх юм. Энэ үеэр үргэлжлүүлэн хэлэлцье, танай байдлыг ойлгож байна гэж ингэж харилцсан, нэлээд хүнд хэлэлцээр болох байх.

Д.Лүндээжанцан: - Одхүү гишүүн асуултаа асууя.

Д.Одхүү: - Баярлалаа, би энэ асуудлыг их сайн мэдэх юмаа, яагаад гэвэл Монросцветийн зөвлөлийн дарга нь ч байсан, энэ шилжиж байхын дараахь маргааны явцыг ч гэсэн сайн мэдэх юм. Тэгэхээр би зүгээр та нар энэ танилцуулгадаа санаа хэлээд яах нь зөв юм гэхээр сүүлийнхээ юмнуудыг жаахан нэмээд оруулчихгүй юу даа, тэгэхгүй бол Их Хурлын гишүүд 1 сарын хэднээс хойш бүтэн 3 сарын дараахь юм болохоор дутуу ойлгоод байна. Нэг юм тов тодорхой ойлгоод авцгаахгүй юу.

Одоо зөвлөе маягийн юм, хэлэлцээр маш амархан явна, яагаад гэвэл Монгол улсын хууль батлагдсан, хуулийн дээгүүр хүчин төгөлдөр үйлчилж байгаа тэр олон улсын гэрээ хэлэлцээр биш байгаа, тийм учраас Монгол улсын хуулийг барина гээд явахад ямарч асуудал байхгүй. Та ерөөсөө энэ дээрээ л их хатуу зогс, тэгэх үү, би харин нэг юманд баярлаж байна, бидний нэлээд олон жил ойлгохгүй гэдэг юмуу, нэлээд яг судлаад явсан чинь та нарын материалд нэг ингэж харагдах юм. 93 онд Асгат хувьцаат компаниа байгуулсан юм байна шүү дээ, одоо юу гэдэг юм, байгуулсан гэж үзье л дээ. 93 онд тэр лиценз нь шилжсэн учраас одоо энэ асуудал чинь Асгат хувьцаат компаний асуудлыг яриад байгаа шалтгаан нь ерөөсөө л Асгат гэдэг ордыг, Асгатын мөнгөний ордын лицензийн тухай асуудал дээр л яригдаад байгаа байхгүй юу.

Энэ лиценз байхгүй бол энэ хувьцаат компанийг сонирхох хүн юу байдаг юм бол, хувьцаат компани чинь нөгөө тоног төхөөрөмжий нь хуваагаад өгч болно шүү дээ, энд асуудал байхгүй. Лицензиэ монголын төр өөр дээрээ аваад тавьчих л юм бол үлдсэний нь бүгдий нь иргэдийн эрх ашгийн төлөө ярьж байж болно гэж би бодоод байгаа юм, та миний санааг ойлгосон тийм ээ.

Тэгэхээр лицензийн асуудал дээр маргаан ерөөсөө гарах үндэслэл байхгүй юм байна, яагаад гэвэл 93 он хүртэл нөөцийнх нь тооцоог Монгол улсын төсвийн хөрөнгөөр хийсэн учраас энэ лиценз бол Монгол улсын өмч, тэрэн дээр хувьцаат компаний ямарч хувьцаа эзэмшигчийн лиценз манайд хамааралтай гэж хэлэх эрх байхгүй юм байна. Тодорхой ойлгомжтой, энэ дээр санал ямар байдгийг хэлээрэй.

Дараагийнх нь лиценз наашаагаа албан ёсоор түрүүн Засгийн газрын шийдвэрээр Монголросцветмет нэгдэлд шилжсэн байх үед би Зөвлөлийн дарга нь байсан, энд бас л оросуудад нэг юм хэлмээр байх юм. Нэгдүгээрт нь консес байгаад 51 хувь нь Монросцветмет Монгол Улсын Засгийн газар байгаа тийм ээ, тэгэхээр энэ өөрсдөө Засгийн газар шийдвэрээ байгуулаад та нар энийг ашигтай болгоод яваадах гэж хэлээд зөвхөн бүрэн хугацаанд, миний санаж байгаагаар зөвхөн цалин, нийгмийн тулгамдсан асуудлыг шийдсэнээс өөрөө ямар нэгэн хөрөнгө оруулалт хийгээгүй шүү дээ, Монро, том утгаараа. Цөөхөн тооны маягийн юм хийсэн, тэрийг миний 96, 97 онд тийм байсан, тэрнээс хойшоо юм хийчихээгүй бол сайн мэдэхгүй байна. Тэгэхээр ийм тохиолдолд мөн л оросуудтай ярьж болмоор юм шиг байх юм.

Бид ямарч байсан Монголросцветмет нэгдлээс гарсан хөрөнгийг буцааж Монголросцветмет компанид өгч болох юмаа, Монгол улсын стратегийн орд болсон явдал нь энэ лиценз, энэ ордыг эзэмшигч нь энэ Монгол улсын Засгийн газар, төр учраас энийг хуулийн дагуу Сугар даргаа стратегийн орд газрыг Монгол Улсын Их Хурлаар оруулж ирж танилцуулаад зохих шийдвэрийг гаргуулах.

Д.Лүндээжанцан: - Санал юм даа, Сугар дарга хариулъя.

Д.Одхүү: - Надад албан ёсоор ярих бололцоо гарахгүй байгаа байхгүй юу, энэ албан улсуудад. Тэгээд хуучин төрийн уламжлалт чанар гэдгээрээ мэдэж байгаа юмаа энэ хэддээ хэлээд байгаа царай нь энэ. Тэгэхээр та бүхэнд ганцхан л юм байгаа юм. Тэр лицензүүдийн асуудалд хүндрэл байхад ийм байдлаар тайлбарлахад та нарын өнөө хүртэл бэлтгэсэн юмнаас гажих юм байна уу, үгүй юу? Полимет компани том компани гэсэн, сонссон, гэхдээ энэ компани нь бусадтай адилхан тендерт орж ирээд ялаад авах ёстой, тэрнээс биш ямар нэгэн өөр нөхцөлөөр байж болохгүй. Монгол улсын хуулин дээр, хэрвээ та бид энийг ямар нэгэн маягаар үргэлжлүүлээд хийвэл дараа нь биднийг, бүгдий чинь Монгол улсын хууль зөрчсөн гэсэн ийм нөхцөл тавина гэдгийг сайн анхаараарай. Энэ талаар байр сууриа товчхон, 3-уулаа хэлж өгнө үү, Эрдэнээ захирал, Сугар дарга, сайд 3.

Д.Сугар: - Тэгэхээр нэгдүгээрт яг өөрийн чинь хийсэн чиглэлээр Оросын төрийн өмчийн хороотой ямар нэгэн байдлаар яриа эхэлсэн байгаа, наад зөвлөгөөний чинь дагуу амжилттай болох бололцоо бас бий, нэгд.

Хоёрдугаарт Полиметаллтай байгуулсан хэлэлцээрээ хүчингүй болгох тухай Засгийн газрын шийдвэр хүчинтэй байгаа учраас бид нар хүчингүй болгох асуудлыг ч Оросын талд тавьж байгаа, дээр нь тендерийн бичиг баримт боловсруулаад дуусч байна, тэгээд Засгийн газраар хэлэлцүүлээд олон улсын нээлттэй тендер зарлах тийм вариант бий. Энэнтэй холбогдолтой нэг зүйл бол УИХ-аас байгуулагдсан ажлын хэсэг шалгаад бас Засгийн газартай ярьж байгаа яриа байдаг юм байна лээ, тэгээд энэ шийдвэрийн дараа Засгийн газрын шийдвэрийн дагуу би ажиллах болно.

Энэ дээр Одхүү гишүүнд хандаж бид нарыг ойлгоосой гэсэн ганцхан зүйл байгаа. 4 тусгай зөвшөөрлийг Оросын Засгийн газар нэгэнт энд хамтарсан үйлдвэрийн эзэмших эрхэд байгаа учраас энэ бол 2 Засгийн газрын өмчөө, тийм учраас энийг хөдөлгөх асуудлыг бид нартай ярихгүй хөдөлгөж болохгүй, бид нар ер нь энийг хөдөлгөх дургүй байгаа гэдгээ илэрхийлж байгаа, тэгэхээр энэ чиглэлээр ярьж хөөрнөө.

Д.Лүндээжанцан: -  Эрдэнээ захирал хариулъя.

О.Эрдэнэ: - Монголросцветметийн ерөнхий захирал. Монголросцвет метийн зөвлөлийн хурлаар Полиметалл компанитай хийх гэрээний үндсэн зарчмыг бид нар оруулсан. Монголросцветмет нэгдлийн үйл ажиллагааны хэлэлцээрээр 1991 оны хэлэлцээрээр ч тэр 2007 оны 4 сарын 25-нд байгуулсан хэлэлцээрээр ч тэр аливаа орд газар эзэмших эрх, түүний лиценз, эдгээр нь хамтарсан үйлдвэрийн өмчлөх өмч мөн гээд хэлэлцээрээр заасан байгаа. Монгол Улсын Засгийн газар дангаараа Монголросцветмет нэгдэлд ямарч лицензийг шууд дангаараа татан авах эрх зүйн үндэсгүй юм байна лээ. Бид нар энэ талаар бас холбогдох хуульчидтай зөвлөлдөж бодол саналы нь солилцож Оросын Төрийн өмчийн хороо болон холбогдох хуульчидтай ярьсан.

Тэгэхээр энэ бол хамтарсан үйлдвэрийн өмч, Монгол Улсын Засгийн газрын өмч гэж та яриад байна. Монголросцветмет нэгдэл хамтарсан үйлдвэрийн хамтын өмч.

Д.Лүндээжанцан: - Одхүү гишүүн.

Д.Одхүү: - Наад өмчийн тухай асуудал чинь ийм юм, Эрдэнээ, наадахь чинь ерөөсөө болохгүй, наадахь чинь 91 оны хэлэлцээр дээр байгаа юм байгаа юм, 91 оны хэлэлцээрийн үед байгуулагдсан өөр байсан лицензүүд нь бүгдээрээ хамтарсан үйлдвэрийн өмч байгаа юм, тэрнээс хойш авсан лицензүүд бол Монголросцветмет нэгдлийн өмч биш, биш гэж ойлго. Яагаад гэвэл зөвхөн Засгийн газар хоорондын хэлэлцээрээр орсон бүрэлдэхүүн дотор Монгол улс юу юугаа оруулсан, ямар роялтынхаа юмыг оруулсан гээд 91 оныхоо хэлэлцээр дээр хийсэн юм, одоо саяын та нар шинэ юун дээр оруулчихаагүй бол 91 оны хэлэлцээрээр байсан лицензээс бусад бүх лицензүүд Монросын өмч биш шүү, тэр эрх зүйн үндэс нь байгаа, тэгээд Сугар дарга байгаа юм чинь тайлбарлаад өгөх байх.

Тэгэхээр би энд ингээд байгаа юм шү дээ, Эрдэнээ даргаа, би та нартаа тус болох гээд Засгийн газрынхаа шийдвэрийг биелүүлэхэд тус болох гээд зөвлөөд байгаа ухаантай юм. 

Д.Лүндээжанцан: - Гансүх гишүүн асуултаа асууя.

Л.Гансүх: - 1 юмыг жаахан ялгаж салгаж хармаар санагдаад байгаа юм. Одоо энэ гол Асгат хувьцаат компани, Монрос хоёрын чинь зөрчил ерөөсөө энэ лицензийн хувь дээр л яриад байгаа юм байгаа биз дээ, би бол тэгж л ойлгож байгаа шүү дээ. Лицензийн 49 хувийг Асгат хувьцаат компани ганцаараа эзэмших ёстой. 51 хувь нь Монрос байх ёстой, гэтэл энэ лицензий маань 100 хувь Монрос эзэмшээд тэгээд аваачаад Полиметалл дээр 50, 50-иар хийчихлээ л гэж ярьж багйаа байхгүй юу. Тэгэхээр энийг нь лиценз гэдэг талаас нь жаахан зааглаад яг ийм ийм юм гэдгийг нэгдүгээрт хэлээд өгмөөр байна. Тэрийг ойлголт өгөх юм бол.

Хоёрдугаарт юу вэ гэхээр Засгийн газар чинь нэг гэрээ байгуулагдчихаад дараа нь гэрээгээ цуцалсан шүү дээ. Энийгээ нэг ойлгомжтой нэг тайлбарлаадахаач. Яагаад гэрээ байгуул гээд нэг их сайн дур нь хүрэхээр гэрээгээ байгуулчихдаг, тэгээд муухай дур нь хүрэхээр цуцлаад хаячихдаг юм бэ, энийгээ сайн ойлгомжтой тайлбарлаад өг.

Гуравдугаарт ерөөсөө нэг юмыг хүлээн зөвшөөрөх үү, юу вэ гэхээр энэ ордыг улсын хөрөнгөөр байгуулсан, Ашигт малтмалын хууль шинээр гарсан учраас улсын 50 хүртэл хувь нь улсын мэдэлд байх ёстой гэдэг энэ хууль үйлчлэх үү, үгүй юу гэдгийг энэ 3-ыг ахиад нэг хэлээдэхдээ, нэлээд сайн сонсож байж гарахгүй бол.

Д.Лүндээжанцан: - Сугар дарга хариулъя.

Д.Сугар: - Тэгэхээр ийм байна, Гансүх гишүүнээ. Монголросцветмет нэгдэл тэр хувиараа эзэмшиж байгаа улсуудтай нийлээд Асгат хувьцаат компани байгуулсан нь тэгээд тэрийгээ жинхэнэ ёсоор нь байгуулж чадаагүй нь бид нарын шүүмжилж байгаа нь нэг асуудал. Лиценз бол өөр асуудал гэж бодож байна. Яагаад гэвэл энэ 4 лиценз бол ямарч маргаангүйгээр Монголросцветмет нэгдэлд маргаангүйгээр, маргаан гарсан, тэгээд шийдээд эцсийн эцэст маргаангүйгээр Монголросцветмет нэгдэлд байгаа. Энийгээ хөөцөлдөхөө эднийд хөөцөлдөнө, зардлы нь ч эднийх гаргасан, одоо ямар нэгэн маргаангүй байж байгаа.

Тэгэхээр энэ бол шал өөр тусдаа асуудал, Асгат компанитай энэ хэдэн лиценз хамаагүй л гэж би бүр одоо тодорхой хэлмээр байна.

Хоёрт гэрээ ийм юм, Гансүх даргаа, тэр яаж хийгээд, яаж цуцлах гэдэгт миний эрх мэдэл хүрэхгүй шүү дээ, Засгийн газраас энэ гэрээг, гэрээг бол Монросцвет, Полиметалл хоёр хоорондоо байгуулсан, 2 аж ахуйн нэгжийн хоорондын гэрээ, Засгийн газар энэ гэрээг ингэхгүй, энийг цуцал гэдэг даалгаврыг бид нарт өгсөн байгаа, тэгээд тэр даалгаврын дагуу бид нар Гадаад явдлын яамны нотоор гэрээ цуцлах боллоо, дараа нь тендерийн журмаар хөрөнгө оруулагчийг оруулж цааш нь явуул гээд бүх асуудлаа тавьсан байгаа. Энэ манай саналуудыг хүлээж авчихаад оросууд янз бүрийн шугамаар олон төрлийн нот Их Хурал руу, Засгийн газар руу, холбогдох юм руу өгөөд энэ нь ийм шатандаа явж байгаа юм. Хэрвээ Засгийн газрын хэлэлцээр энэ Улсын Их Хурлын шалгалттай холбогдуулж өрсөлдөхгүй л юм бол энэ замаараа л явж дуусгавар болгоно, энэ хэлэлцээг хүчингүй болгох үүргийг би хүлээгээд авсан байгаа юм.

Д.Лүндээжанцан: - Жаргалсайхан гишүүн, хуучин сайд нь байсан хүн тайлбар өгье.

Б.Жаргалсайхан: - Энэ Сугар даргыг харин сонссон чинь гэдэн хөдлөөд, эгдүү хөдөлчихлөө. Худлаа яриад дэмий юм донгосоод байх юм, Их Хурлын гишүүд гэж мал байдаг юм шиг л. Нэгд Монрос энэ байгууллага маань Монгол Улс, Оросын Холбооны Улс хамтарч байгуулсан байгууллага, өнөөдрийг болтол гэрээ хэлэлцээргүй явж байгаа, өөрөөр хэлбэл энэ компани байхгүй гэсэн үг, хууль зүйн талаасаа бол.

Ерөнхийлөгчийн айлчлалыг далимдуулан тэнд очоод дур зоргоороо Эрдэнээ гэрээ багйуулсан, өөрөөр хэлбэл гэрээ зурах эрхгүй мөртлөө гэрээ зураад зогсож байсан. Ерөнхийлөгч хэлж байсан шүү дээ, боль наадахиа гэж, би одоо Сугар даргаас факсаар төлөөлөн удирдах зөвлөлийнхөө зөвшөөрлийг хурдан зөвшөөрлийг авчихна гээд, факсаар аваад, тэгж завхарч байсан шүү дээ. Ирээд дараа нь Үйлдвэр худалдааны сайд, Ерөнхийлөгч хоёр Монгол улсын Асгат гэдэг ордыг Орост бэлэглэчихлээ гэсэн яриа гарч ирэнгүүт энийгээ буцааж цуцалсан, ийм завхарсан худлаа ярихаа боль.

Хоёрт Асгатын мөнгөний ордын лиценз, хайгуулын лиценз гэдэг бол тухайн ордыг эзэмших эрхийн бичиг биш, шинэ хуулиар бол зөвхөн хайгуул хийх эрхийн бичиг, энэ хуулиа унших хэрэгтэй шүү дээ. Эрхийн бичиг, өмчийг эзэмших эрхийн бичиг хэзээ ирэх вэ гэхээр ашиглалтын лицензийг аваад монгол улстай хөрөнгө оруулалтын гэрээ байгуулсан нөхцөлд энэ ордыг эзэмших эрхийг авна гэсэн үг. Тэр болтол бол ордын эзэн биш, Монро, энэ бол Монгол улсын өмч хөрөнгө. 

Нэг гайхалтай юм нь одоо болтол гэрээгээ цуцлаагүй сууж байна, яахаараа гэрээгээ цуцалдаггүй юм, Засгийн газраас тогтоол шийдвэр гаргаж өгсөн шүү дээ, гэрээгээ цуцлаад өшөө энэ гэрээг байгуулсан улсуудад хариуцлага тооц гэж үүрэг даалгавар миний нүдэн дээр өгч байсан санагдах юм, яагаад одоо болтол биелүүлээгүй байгаа юм, яагаад хойш нь тавиад байга юм.

Ер нь тэгээд энэ Төрийн өмчийн хороо том толгойлж монголын ард түмний өмчийг нэг хүн өнгө үзэмжээрээ намын аялгалаар дамжуулж шиддэгээ одоо боль, өнөөдрөөс эхлээд энэ Монгол улсын өмч хөрөнгийг энэ Улсын Их Хурал бүгдийг үзэж байж шийдвэр гаргаж байж тэгж байж зөвхөн гүйцэтгэхий нь Төрийн өмчийн хороо гүйцэтгэдэг болох хэрэгтэй. Тэгэхгүй бол бид нар яах гэж энэ Улсын Их Хуралд суусан юм, тэнд нэг хаа хамаагүй хүн очоод дур зоргоороо гарын үсэг зураад шийдчихдэг юм бол.

Хоёрт ОХУ яахаараа тийм давуу эрх авах ёстой юм, манайд одоо болтол инбарк тавьсан л байгаа шүү дээ, эдийн засгийн, гаалийн татвар 45, нэмүү өртгийн татвар гээд өчнөөн татварыг ингээд 80 гаруй хувийн татвар тавьчихсан, төмөр замын тариф нь дотоод тарифаасаа 3 дахин өндөр тарифтай явж байгаа, энийгээ ерөөсөө хөөцөлддөггүй, тэгсэн мөртлөө юмаа өгөх гээд долигоноод гүйгээд байна, урдуур, хойгуур нь. Орос гэхээр одоо тусгай эрх эдэлдэг тэр замбараагүй зарчмыг болих хэрэгтэй шүү дээ. Монгол улсад тусгай үнээр бензин өгч байгаа юм байхгүй шүү дээ, эрчим хүчээ тусгай үнээр өгөхгүй л байгаа шүү дээ. Тийм биз дээ, нээрээ энэ Төрийн өмчийн хороо завхарч байгаа юм байна. Та нар тэр Засгийн газраас гаргасан тогтоол шийдвэрээ биелүүл, тэр хариуцлагаа эхлээд тооц, хэн ямар эрх дур зоргоороо юу зөрчиж гэрээ байгуулсныгаа эхлээд гаргаж тавих хэрэгтэй шүү дээ. Тэгээд энд хүний толгой эргүүлээд худлаа яриад л, худлаа ярьж байна шүү дээ, барин тавин. Тийм учраас энэ дээр чинь би дахиж асуулга тавьж, дахиж асуудлыг ярина шүү. Засгийн газар байхад асуудал тавьж шийдэж болоод байсан, одоо Их Хурлын гишүүн болсны хувьд асууна шүү.

Д.Лүндээжанцан: - Жаргалсайхан гишүүнээ та хуучин сайдын хувьд хариулна гэсэн чинь өөрөө асуулт болоод явчихлаа. Жаргалсайхан сайдын хэлсэнтэй холбогдуулж Сугар дарга тодруулга хийе.

Д.Сугар: - Хамгийн гол нь одоогоос 2 хоногийн өмнө, Жаргалсайхан сайдаа энэ оны 4 сарын 25-нд 2 хоногийн өмнө Монголросцветмет нэгдлийн талаархи Засгийн газар хоорондын хэлэлцээрт гарын үсэг зурсан, гэрээн дотроо энэ гэрээ хүчин төгөлдөр болох хүртэл хуучин 91 оны гэрээ хүчин төгөлдөр гэдгээ тохирчихсон, дээр нь бусад нэлээд өөрчлөлт, төмөр замын тарифын хөнгөлөлт зэргийг оросууд үзүүлэхээр болсон, ийм үйл явдал болсныг сайд дуулаагүй яваа юм шиг байна.

Д.Лүндээжанцан: - Гансүх гишүүн тодруулъя.

Л.Гансүх: - Миний гуравдахь асуулт стратегийн орд гэдэг ойлголтоороо наадахь чинь юу гэж ойлгох вэ гэж, энэ лицензийг, 50 хүртэл хувийг Монгол улс байх ёстой гэж ойлгох уу? Амнаас нь сонсмоор байна шүү дээ. 

Д.Сугар: - Тэгэхээр түрүүн танд тайлбарласан даа, яагаад гэхээр 2 улсын хамтарсан үйлдвэр, 2 улсын Засгийн газрын хэлэлцээр явж байгаа учраас дангаараа энэ бүх асуудлыг Монголын Засгийн газар шийдэх боломжгүй, нэгд. Хоёрдугаарт хэрвээ стратегийн жагсаалтад орчихвол, хэрвээ улсын төсвийн хайгуулаар орчихвол энэ чиглэлээр, энэ даалгаврын дагуу, энэ хуулийн дагуу хэлэлцээрт орно гэдгийг Одхүү гишүүнд би хариулъя.

Д.Лүндээжанцан: - Ганхуяг гишүүн асуултаа асууя.

Д.Ганхуяг: - Баярлалаа, би нэлээд мэдээлэл сайн сонслоо, ингээд энд ийм юм гараад байх шиг байх юм. Энэ дээр нэг бодож үзээч гэж хэлэх гэсэн юм. Эрх зүйт төр, төрийн үйл ажиллагааны зарчим, төр үйл ажиллагаандаа хууль дээдлэх нь үндсэн зарчим гэж байгаа шүү дээ, тэгээд энэний утга байна шүү дээ, иргэд, байгууллагатай харьцахдаа төр гэдэг юмаар далайлгаж дээрэлхдэг ийм юмнуудыг хуулиар зохицуулъя гэсэн ийм л үүрэг юм байгаа юм шүү дээ. Тэгэхээр би дараагийн асуудлыг төрийн албан хаагч, төрийн байгууллага эрх зүйт төр юм бол иргэд байгууллагатай харьцуулахдаа зөвхөн хуулийг барьж харьцах ёстой гэж.

Тэгэхээр дараагийн асуултанд энэ өнцгөөс нэг хариулаад өгөөч гэж хэлэх гэсэн юм. Энэ Асгат хувьцаат компаний хувьд бол лиценз нь анхдагч юмуу, цэнхэр тасалбарын хувьчлал нь анхдагч юмуу гэж асуухаар лиценз нь анхдагч, лиценз нь өөрөөр хэлбэл байсан гэж үзээд компани байсан гэж үзээд цэнхэр тасалбараар хувьчлагдсан байна гэж үзэж байна. Тэгээд энэний үр дүнд 49 хувий нь иргэд, 51 хувийг төр эзэмшихээр болжээ. Энэнээс хойш яах ёстой юм бэ гэхээр хэрвээ эрх зүйт төр юм бол, өөрөөр хэлбэл эрх зүйт төр гэдэг нь эрх зүйт иргэн гэж байхгүй шүү дээ, эрх зүйт байгууллага гэж байхгүй, өөрөөр хэлбэл хувийн хэвшлийн. Төр зөвхөн Монгол улсын яг холбогдох хуулийн хүрээнд харьцах ёстой, өөрөөр хэлбэл Компаний тухай хууль, тэр дотор хувьцаат компаний тухай хууль, Үнэт цаасны хуулийн дагуу л харьцах ёстой. Тэгээд энэ зарчим нэлээд алдагдаж ирсэн байна гэж, ингэж харагдаж байна, энэнтэй санал нийлж байна уу?

Тэгээд хувьцаат компани нь тодорхой бус гэж тэгж ярьж болохгүй л дээ, асуудлыг шийдэхийн тулд, 51 хувь нь Төрийн өмчийн хороо, Монрос ч байсан гэсэн өөрөөр хэлбэл байгаа л юм бол хувьцаат компани гэдэг нь тодорхой. Тэгээд тэр 51-ийнхээ 50-ийг ОХУ-д шилжүүлсэн юм байна. Гэхдээ энийг өөрөөр хэлбэл төр шийдвэр гаргахдаа, өөрөөр хэлбэл эрх зүйт төр л юм бол хувьцаат компаний тухай хуулийн хувьцаа эзэмшигчдийн хуулийн шийдвэрийг үндэслэж гаргасан уу, үгүй юу гэж. Тэгээд нэгэнт 51-ийнхээ 51 хувийг өгч байгаа юм бол энэ төрийн төсвийн хөрөнгөөр хайгуул хийгдсэн юм байна. Тийм учраас шинэ ашигт малтмалын хуулиар бол хэдэн, өөрөөр хэлбэл тэр төрийн төсвөөр хийгдсэн хайгуулыг өнөөгийн үнэ цэнэд шилжүүлээд мөнгө төгрөг авах, янз янзын юм ярих ёстой, тэгэхээр энийг ингэж шийдсэн үү, үгүй юу, энэ хэдий хэмжээний хөрөнгө болж байгаа юм бэ?

Сайдаас нэг асуулт асууя, ер нь нарийн чимхлүүр асуудал их л байх шиг байна л даа, энэ салбарт. Тэгээд та энэ асуудлыг шийдэхдээ Засгийн газар дээр л нягт нарийн сайн ярилцах нь зүйтэй гэж боддог уу? Улсын Их Хурал дээр сайн ярилцуулж шийдвэр гаргуулаад тэрий нь хэрэгжүүлэх ёстой гэж боддог уу, энэнд нэг хариулаарай.

Д.Лүндээжанцан: - Эрдэнээ захирал эхлээд хариулъя.

О.Эрдэнэ: - Эрхэм гишүүн Ганхуягийн асуултанд хариулъя. Тэгэхээр Асгат хувьцаат компаний иргэдийн эзэмшдэг 49 хувьд нь таны санаа зовж байгааг ойлгож байна. Гэхдээ та Асгат хувьцаат компаний 51увийг Монголросцветмет эзэмшиж байгаа, анх Асгат хувьцаат компанид лиценз байж байаад Монголросцветмет авсан юм шиг та ойлгоод байна л даа. Тэгэхээр энэ эрх чинь ерөөсөө Асгат хувьцаат компанийг анх байгуулагдахад нь Асгатын орд газар геологи судалгааны ажил хийдэг төрийн өмчийн геологийн экспедицийг хувьчлахдаа тэр экспедицийн нэгдүгээр ангийг Асгат гэдэг нэртэй хувьцаат компани болгож хувьчлаад тэрний 51 хувий нь Монголросцветметийн төрд эзэмшүүлнэ, энэний зорилго нь бол цаашдаа энэ хувьцаат компаний үйл ажиллагааг хэвийн явуулах, Монголросцветмет нэгдлээс тодорхой аж ахуйн үйл ажиллагаа явуулж байгаа потенциальный компаний хувьд энэ хувьцаат компаний цаашдын үйл ажиллагааг явуулах ийм боломж бололцоог бүрдүүлье гэсэн утгаар энийг ингэж шийдсэн юм байна гэж би ойлгосон.

Анхнаасаа Асгат хувьцаат компани Асгатын орд газрын лицензийг эзэмшдэг байгаагүй юм, та тэрийг ойлгоочээ. Монголросцветмет нэгдэл нийт 4 лицензийн 2-ыг Засгийн газрын шийдвэрээр тухайн үед лиценз гэж байгаагүй, орд газар эзэмших эрх гэж байсан, энийг авсан, сүүлд 2 лицензийг АНУ-ын Алеск гэдэг компанитай хамтраад Асгат мөнгө ХХК байгуулагдах үед Асгат мөнгө гэдэг Хувьцаат компанид олгосон, Асгат мөнгө ХХК үйл ажиллагаагаа явуулаагүй татан буугдаж хөрөнгө оруулалт нь цаашид хийгдэх боломжгүй учраас буцаад Асгат мөнгө ХХК-ий 2 лиценз Монголросцветметэд шилжиж ирсэн ийм учиртай юм гэдгийг би бас тайлбарлая.

Тэгэхээр хүмүүс ойлгохдоо Монголросцветмет нэгдлийн 49 хувь нь Асгат хувьцаат компани эзэмшээд байгаа юм шиг ингээд мэдээлэл сайн, бидний дутагдал бол мэдээллийг нийт олон нийтэд Их Хурлын гишүүддээ ч гэсэн сайн хүргэж чадаагүй учраас ойлголт буруу болоод байгаа юм.

Монголросцветмет нэгдэл энэ орд газар хийсэн 870 мянган долларын хөрөнгө оруулалтаа манай хамтарсан үйлдвэрийн өөрийн харъяа Асгат рутник гэдэг, өөрөөр хэлбэл Монголросцветмет нэгдлийн харъяа цехийн хувьд үйл ажиллагаа явуулсан болохоос биш Асгат хувьцаат компаний 51 хувийг эзэмшдгийн хувьл тэнд үйл ажиллагаа явуулсан юм байхгүй, энэ бүгд Монголросцветмет нэгдлийн санхүүгийн баланс, холбогдох үйл ажиллагааны жилийн тайлангаар нь энэ явж байгаа юм. 

Би Асгат хувьцаат компанийг ямар нэгэн байдлаар энд оролцуулахгүй, үгүйсгэж байгаа бодлого баримтлаагүй, миний өнөөдрийн барьж байгаа байр суурь бол Монголросцветмет нэгдлийн ерөнхий захирлын хувьд Монголросцветмет нэгдэл хуулийн хүрээнд энэ орд газрын 4 лицензийг эзэмшсээр ирсэн, одоо ч эзэмшиж байгаа. Энэ эзэмшлийнхээ хүрээнд Монголросцветмет нэгдлийн зөвлөлөөс олгосон эрх хэмжээ, өгсөн үүргийн дагуу энэ Асгат полиметалл гэдэг хамтарсан компани байгуулсан юм гэдгийг хэлье.

Асгат хувьцаат компани, Асгат мөнгө хязгаарлагдмал хариуцлагатай компани, Асгат рудник, Асгат полиметалл гэдэгчлэн эдгээр бүгд бүгд өөрөө дүрэмтэй, өөр өөр оролцогчтой ийм өөр компани юм шүү гэдгийг зөв ойлгож байж юманд хандахгүй бол зарим талаараа энэ улсууд ижилхэн нэртэй юм нь ойлгомжгүй байна, буруу ойлголт хүнд төрүүлээд байх шиг байна, уучлаарай.

Ц.Даваадорж: - Нэгдүгээр асуултыг гүйцээе, нөхөн төлбөрийн тухай байгаа, улсын төсвөөс 5.2 сая алтан рублийн геологи хайгуулын зардал гарсан юм байна лээ, үүнийг тооцдог аргачлал учир дутагдалтай байсан учраас Ашигт малтмалын шинэ хууль гарснаас хойш шинэчилж сая 3 сард Засгийн газрын хуралдаанаар улсын төсвөөс гаргасан зардлыг тооцох шинэ аргачлал бий болгосон. Энэ аргачлалаар бол өмнө нь тооцож байсан хэмжээтэй харьцуулахад 5 дахин өсч эргүүлж нөхөн төлбөр авах ийм боломж гарч ирж байгаа юм.

Хоёрдугаар асуудлын хувьд энэ стратегийн ач холбогдолтой ордуудын асуудал ер нь Монгол улсын стратеги хөгжлийн маш чухал асуудлуудыг бодлогын хувьд Монгол-Оросын шийдвэр гаргах зарчмын дагуу бид нар явж байгаа. Үйлдвэр худалдааны яам асуудал боловсруулаад Засгийн газарт яамдуудаас санал аваад Засгийн газартаа оруулаад Засгийн газар Үндэсний аюулгүй байдлын зөвлөлөөр хэлэлцээд тэгээд Их Хуралд өргөн барьж шийдвэрлүүлж байгаа.

Ялангуяа ашигт малтмалын шинэ хууль хийхдээ бид нар энэ механизмыг оруулж өгсөн юм. Ингээд ялангуяа стратегийн ач холбогдолтой ордуудын жагсаалт, стратегийн ач холбогдолтой ордуудад төрийн оролцоог бий болгох, хувь хэмжээний талаархи асуудлыг, мөн стратегийн ач холбогдолтой ордуудад хөрөнгө оруулж байгаа хөрөнгө оруулалтын гэрээг Улсын Их Хурлаар хэлэлцэж байхаар ийм бодлогын хувьд оруулж ирсэн юм, ийм учиртай юм.

Д.Лүндээжанцан: - Манай өнөөдрийн Чуулганы хуралдаантай багш нарын анхдугаар зөвлөлгөөнд оролцож байгаа Баянхонгор аймгийн багш нарын төлөөлөгчид танилцаж байна, Занданшатар гишүүний урилгаар, та бүхэндээ сурган хүмүүжүүлэх үйлсэд чинь их амжилтыг хүсэн ерөөе. /УИХ-ын гишүүд алга ташиж баяр хүргэв/.

З.Энхболд гишүүн асуултаа асууя.

З.Энхболд: - Энэ танилцуулгыг хараад байхаар юм их тодорхой байна л даа. Тэгээд тодорхой зүйл дээр их тодорхойгүй юм яриад байх юм. Тэгээд би хэдхэн юм тодруулж асуугаадахъя. Геологи хайгуулын зардал, нөхөн төлбөр 5.2 сая доллар гээд байна шүү дээ, энэнээс Монголросцветмет хэдийг төлсөн бэ? Би асуулт явж байгаад тэгээд хариултаа авъя.

Хоёрдугаарт 93 оны Засгийн газрын 25 дугаар тогтоолыг гаргаж байхад энэ лицензүүдийг шилжүүлдэг ямар журам байсан юм бэ, бодвол хууль байгаагүй байх л даа, журам? Тэр журам бол одоо шинэ хууль гарснаар хүчингүй болох ёстой шүү дээ. 96 оны хуулиар хүчингүй болсон бол. Ийм 2 асуултанд хариулт авчихаад саналаа давхар хэлэхгүй бол саналын цаг байхгүй юм байна тийм үү?

Д.Лүндээжанцан: - Хариулъя, Эрдэнэ захирал.

О.Эрдэнэ: - Эрхэм гишүүн Энхболдын эхний асуултанд хариулъя. Тэгэхээр 5.2 сая доллараас яг өнөөдрийн байдлаар Монголросцветмет өөрөө жишээлбэл хайгуулын зардлыг улсын төсөвт эргүүлж төлсөн юм бол байхгүй байгаа. Монголросцветмет нэгдэл өөрөө энэ орд газрыг бас эзэмшихэд тодорхой хэмжээний хөрөнгө оруулалт, хайгуул судалгааны ажил бас өөрөө хийсэн байгаа. Энэнд нийт дүнгээрээ 870 мянган долларын хайгуул судалгааны ажилд ороод байгаа шүү дээ.

З.Энхболд: - Тэр бол өөр асуудал, би эхлээд улсын төсвийн хөрөнгөөр хайгуул хийсэн хэсгээ яриад байна л даа.

О.Эрдэнэ: - Улсын төсвөөр хайгуул хийсэн хэсгээс өнөөдрийн байдлаар төлөгдсөн зүйл байхгүй байгаа.

З.Энхболд: - Төлөгдөөгүй юм байна, ойлгосон, дараагийн асуултанд хэн хариулах вэ? 93 оны Засгийн газрын 25 дугаар тогтоолыг гаргах үед байсан журмууд, тэр үед хууль байгаагүй шүү дээ.

Ц.Даваадорж: - 93 онд бол ерөнхийдөө энэ эрх зүйн харьцаа анх 94 онд гарч ирээд лиценз гэсэн ойлголт гарч ирсэн байгаа, өмнө нь тухайн салбарын яамны шийдвэрээр тэр үйл ажиллагааных нь тухай шийдвэрүүд гарч байсан юм. Тэгэхээр тэр үед тийм лиценз гэсэн ойлголт байгаагүй. Ер нь лиценз, тусгай зөвшөөрлийг бид ямар эрх зүйн акт вэ гэдгийг бид нар бас нэлээд үзмээр байгаа юм. Энэ бол өмч мөн үү, гагцхүү үйл ажиллагааных нь үзмээр байгаа юм.

З.Энхболд: - Үгүй, Даваадорж сайдаа ийм шүү дээ, тэр үед ч өмч байгаагүй, 93 оны хуулиар ч өмч байгаагүй, 2006 оны хуулиар ч гэсэн лиценз бол хөрөнгө биш, энэ лицензийг яах ч эхлээд Асгатад өгөөд дараа нь Монголросд өгсөн юм гэхээр та нар энийг ашиглаад аж ахуй байгуулаад олборлолт явуулаад татвар төл гээд өгсөн шүү дээ, гэтэл энэ 2 хоёулаа хийж чадаагүй байна шүү дээ. Монголрос 5.2 сая доллараас 1 ч доллар төлөөгүй байна л даа. Тэгэхээр энэ бол улсын төсвийн хөрөнгөөр хайгуул хийсэн орд учраас улсын өмч байх ёстой шүү дээ.

Одоо Үйлдвэр худалдааны яам юу өгөв гэхээр лиценз өгсөн үүрэг чинь биелэгдээгүй байна шүү дээ, хуулинд маш тодорхой заалт байгаа юм, олон жил явсан байна, 93 оноос 2007 он гэхээр чинь 14 жил байна шүү дээ, 14 жилийн турш энэ орд ашиглагдаагүй учраас одоо энэ лицензүүд хаана байх ёстой гэхээр нөгөө Засгийн газрын тогтоолоор байгуулсан улсын компани байна шүү дээ, тэнд очиж бүртгэгдэх ёстой. Та бол үүрэг өгөөд тэр компанидаа шууд бичилт хийж өгөх эрх чинь үүссэн байгаа байхгүй юу. Энэний дараа Монголрос байна уу, Төрийн өмчийн хороо юмуу хэн нь ч байна, энэ Полиметаллтайгаа байна уу, хэнтэйгээ байна вэ гэрээ хийж энэ ордыг яаралтай ашиглах арга хэмжээ авах хэрэгтэй шүү дээ.

Энэ орд үхмэл хэвтээд байх нь бидэнд сонин биш, ажилд орж эргэлтэнд орох нь сонин шүү дээ. Энэ бол 100 хувийн улсын өмч гэдэг нь маш ойлгомжтой байна шүү дээ. 2-ы нь 2 компанид өглөө, хоёулаа барьсангүй шүү дээ, Америктай нийлээд ч барсангүй, явцдаа гаргасан Апекс компаний зардал, Монголросын зардал бол бизнесийн эрсдэл, тэрүүгээр тэр компанийхаа алдагдал болоод хаагдах ёстой шүү дээ. Яагаад гэвэл бүрэн дүүрэн ашиглаж чадаагүй, хугацаа бол хангалттай өнгөрсөн байна шүү дээ.

Тэгэхээр төрийн бодлого бол ингэж л явмаар байх юм. Мэдээж Монгол улсын хувьд бол харамсалтай л байгаа байх, гэхдээ хууль бол хууль шүү дээ. Яам, Төрийн өмчийн хороо хоёр энэ чиглэлээр ажиллахад буруутахгүй, дээр нь Оросын Засгийн газрынхан энэ юуг ойлгоно шүү дээ, манай шинэ хуулин дээр би Ашигт малтмалын ажлын хэсэгт байсан, маш тодорхойгоор Үндсэн хуулийн заалтыг үндэслэж байгаад лиценз бол хөрөнгө биш юм гэдгийг хийж өгсөн байгаа юм.

Урьд нь бол лицензийг зүгээр зарж болдог байсан бол одоо дагалдах геологийнхоо хайгуулын тайлантай, дээр нь гаргасан ямар хөрөнгө байдаг юм, ком, эд хөрөнгийн цогцолбор болж зарагдаж байгаа шүү дээ. Дангаараа цаас бол хөрөнгө биш болсон шүү дээ. Тийм учраас манай хууль 6 оны хууль ингэж өөрчлөгдсөн, одоо энэ бол улсын өмч болсон, одоо хэлэлцээрээ хийж болно. Бодоход бол Оросоос өөр сонголт байхгүй юм шиг байгаа юм. Уул геологийн нөхцөлий нь харах юм бол. Тэгэхээр Орос улсад тендер зарладаг юмуу, яадаг юм, ингэж байж хөрөнгө оруулагч олох бололцоо бүрэн дүүрэн байгаа гэж бодож байгаа шүү дээ.

Д.Лүндээжанцан: - Одоо асуух асуулт дууслаа, одоо асуулга тавигч үг хэлж болно гэсэн, нэг удаа 5 минут. Бакей гишүүн, Мурат гишүүн хоёулаа үг хэлэх гэж байна уу? Мурат гишүүн үг хэлье.

А.Мурат: - Баярлалаа, манай энэ Монросцветмет компаний захирал Эрдэнээ захирлыг би буруу зүйлгүй гэж бодоод байгаа юм, яагаад гэхээр компанийхаа эрх ашгийн төлөө компанийхаа энэ томоохон ордын лицензийг цаашдаа ашиглах ийм боломжийн төлөө зүтгэж байгаа гэж ойлгож байгаа юм. Хамгийн гол нь асуудал буруу яригдаж байгаа байхгүй юу, Төрийн өмчийн хороо төрийн өмчдөө л эзэн, тийм үү? Өөрөөр хэлбэл тэр компанийхаа, тэр хувьцаат компаний тэр хувьцаа эзэмшигчдийн сая асуудлыг хөндөж ярьсан чинь манай Сугар дарга ярьж байна шүү дээ, хариуцлагаа тэд нар бас биелүүлээгүй гээд, тэр нь бас үндэслэсэн гээд. Би бол 16 аймгаар тархсан тэр хувьцаа эзэмшигчдийг ямар хариуцлага ярихы нь сайн ойлгохгүй л байгаа байхгүй юу. Тэр тухайн тэр үед иргэддээ олгосон өмч дээр өөр ямар хариуцлага ярих гэж байгаа юм, мөнгө буцааж татах гэж байгаа юмуу? Тэр жишээлбэл Өмнөговь аймгийн малчнаас энэ Асгатад бид нар хөрөнгө оруулалт хийсэн юм, Монросцветмет тийм хөрөнгө гаргасан, одоо алив нөхөр Дорж наадахь малын талыг зараад ийм ийм хариуцлага ярих гэж байгаа юмуу, эсвэл өөр юм ярих гэж байгаа юмуу, энийг бас зааглаж ярих хэрэгтэй. Манай төрийн өмчийн хорооныхон, нэгдүгээрт.

Хоёрдугаарт Ашигт малтмал өөрөө тэр Төрийн өмчит аливаа компаний өмч биш, энийг бол манай Монросцветмет ч ойлгох ёстой, Асгат компани ч ойлгох ёстой, өөрөөр хэлбэл би шинээр томилогдож байгаа, томилогдсон сайдад бас зөвлөж санал болгож хэлмээр байна. Юу гэхээр нэн даруй энэ маргаан байгаа учраас Төрийн өмчийн хороо яах вэ, хэдэн өмчөө юугаа тоолоод байж л байна биз, Асгат компанийх нь, тэр өөрийнх нь ёнкос хэдийгээ тоолоод байж л байна биз хамаа алга, та бол тэр лицензээ Засгийн газрын өөрийн бүрэн эрх байгаа, нөөцдөө ав, улсын нөөцөд ав, өмчийн маргаантай учраас энэ гадны хөрөнгө оруулалт орохгүй нь мэдээж, орвол будлиантай л юм орж ирнэ.

Тэгэхээр би заавал Асгат гэж ярихгүй байгаа юм, Монросцветмет гэж ярихгүй байгаа юм, Монгол улс өөрийн нь томоохон дэлхийд 3-т ордог энэ том ордыг, тэр тусмаа маргаан гарвал бас л манай яамныхан шалтаг болно биз дээ. Энэ өмч, лиценз бол зөвшөөрөл, сая Жаргалсайхан сайд зөв хэлээд байна л даа, тэр хайгуул хийх зөвшөөрөл олгохоос биш өмч биш. Тэр орд дээр тэр өмчлөлийг, асуудлыг одоохондоо хөрөнгө оруулалт ороогүй дээрээ, аливаа нэг гадны компанитай гэрээ хийгээгүй дээрээ, дараад нь Монросцветмет юмуу, Асгат нь ч юмуу энэ нь очоод хийчихдэг, нэг дарга нь очоод хийчихдэг, гадны байгууллагад бид нэр хүндээ алдана шүү дээ, Монгол улс өөрөө. Тийм будлиан үүсээгүй дээрээ, иймд Засгийн газар даруй арга хэмжээ аваад, тэр Монросцветмет дээр байгаа 4 лицензийг улсын нөөцөд ав гэж би санал хэлмээр байгаа юм, маш хурдан. Дахиад гэрээ хийх гэж байна, бөөн будлиан болно. Энэ бол бид нарын хооронд өнөөдөр маргаж байгаа яах вэ, одоо Эрдэнэ дарга, Сугар дарга сууж байгаа нь яах вэ.

Дараад нь улс хоорондын маргаан болгохгүй, нэгдүгээрт. Хоёрдугаарт энэ том орд дээр монголчууд, монголын ард түмэн өөрсдөө эзэн болох, айл болох, ахиухан хувь эзэмших ийм боломжийг бий болгох үүднээс даруй энэ ордыг нөөцөд авах шаардлагатай гэсэн саналыг нэгдүгээрт хэлмээр байгаа. 

Нөгөөтэйгүүр гадны компанитай гэрээ хийхэд сая манай Одхүү гишүүн хэлээд байсан, нээлттэй тендер зарлаад, Полиметалл, бидний хувьд тухайлбал орон нутгаас сонгогдсон Их Хурлын гишүүд бидний хувьд Монросцветмет байна уу, Асгат байна уу, эзэмшил нь хэн нь байх нь онц сонин биш. Бидний хувьд хурдан хөрөнгө оруулалт орж ирэх хэрэгтэй байна, улс орны эрх ашигт, улс орны эдийн засагт монголчууд, түүн дотроо орон нутгийнх нь бас энэ компаний энэ тэр баялгий нь бас хувь заяагаар тэр сайхан баялгий нь эргэн тойронд одоо амьдарч байгаа Увс аймгийнхан, Баян-өлгий аймгийнхан бас иргэд нь ашиг хүртэг, энэ бол бидний хувьд номер нэг зорилтоо. Эрхэм дарга нараа тэрийг зөв ойлгоорой. Тийм учраас бид Асгатдаа ч юм, Монросдоо ч юм булаацалдаж байгаа хэрэг огтхон ч биш. Хамгийн гол нь хөрөнгө оруулалт хурдан оруулж ирэх ёстой.

Д.Лүндээжанцан: - Бакей гишүүн.

А.Бакей: - Нэгдүгээрт Асгат хувьцаат компани бол тухайн үедээ энэ Асгатын нэгдүгээр ангийг хувьчлах үедээ яг анхны эх үүсвэр нь энэ Асгатдаа Алтай нэгдлийн Асгатын нэгдүгээр ангитай холбоотой асуудал л даа. Тэгээд 91 оноос 92, 93 он гэхэд манайхан өмч хувьчлал ид явагдаад тэр үед ерөөсөө компани гэж юу байна гэдгийг улсууд ойлгодоггүй ийм байсан шүү дээ, тэр үед нь энэ асуудал жаахан будилсан байна гэж би ойлгож байгаа. Тэгээд 93 онд нийт түвшинд Асгат компани Төрийн өмчийн 51 хувийг эзэмших, тэрийг санхүүжүүлэх асуудал хүндрэлтэй болсон, тэр үед бол хамт олноос нь асуусан байгаа юм л даа.

Эрдэнэт Монросцветметээс алий нь сонгох вэ, санхүүжүүлэх боломжтой ийм компаниуд гэж, тэгээд Монросцветметийг ажилчдын хамтын хурлаар сонгосон юм байна лээ. Энэ бол хувьцаа эзэмшигчид биш, ажилчдын хурлаар, компаний хурлаар энийг сонгосон байна. Энэ бол сонголтоо хийсний дараа 93 онд шийдвэр гарсан. Тэрнээс хойш Асгат компаний хувьцаа эзэмшигчдийн эрхийг нэг хүчинтэй болгоод эргээд хүчингүй болгоод, Полиметаллтай байгуулсан гэрээг нэг хүчингүй болгоод эргээд хүчингүй болгоод ингээд нийтдээ 40-өөд удаа төр энэ ордоор тоглоод ирсэн. Энэ хугацаанд ерөөсөө Асгат компани юм хийгээгүй гэж байна, тэр үнэн. Гэхдээ Монросцветмет чухам юу хийсэн бэ гэж би асуумаар байгаа байхгүй юу. Бас юу ч хийгээгүй байхгүй юу, адилхан, 15 жил.

Тэгэхээр хамгийн гол асуудал бол тэр шалтгий нь юу гэж заах вэ гэхээр уул техникийн нөхцөл хүнд байгаа гэж, өнөөдөр уул техникийн нөхцөл хүнд, тэр технологийн хүнд гэдэг асуудал байхгүй болсон байна, энийг чинь маш олон компани сонирхож байна, тэгээд би Эрдэнээ даргатай хэд хэдэн удаа уулзсан, өөрт нь хэлж байсан. Монросцвет байна уу, хэн нь байна, огт хамаа байхгүй, хамгийн гол нь энэ ордыг улс төрийн алим болгохгүйгээр хурдан ашиглах, ажлын байр бий болгох, тэр зах хязгаарын ард түмнийг ажлын байр, ядуурлаас гаргахад хувь нэмэр оруулаачээ, тэгэх юм бол хэний нь ч гэсэн хамаагүй би дэмжихэд бэлэн байна гэж. Гэтэл одоо энэ чинь ерөөсөө хэрүүлийн алим болоод одоо хүртэл шийдэгдэхгүй, өнөөдрийн асуулгын хариултаас ч гэсэн би сэтгэл хангалуун биш байна.

Тийм учраас би ямар санал хэлэх гэж байна гэхээр одоо ерөөсөө олон улсын нээлттэй тендер зарлаад тэнд Полиметалл нь оролцдог юмуу, өөр ямар компани оролцдог юм, нээлттэй, олон түмний хяналттай тийм тендер зарлаад богино, тодорхой болзол тавиад баяжуулах үйлдвэр барина гэдэг ч юмуу, төчнөөн ажлын байр бий болгоно ч гэдэг юмуу, тэр хавийн дэд бүтцийг сайжруулна гэдэг ч юмуу, тийм тодорхой нөхцөл тавиад тэрэн дээр шалгарсан компанид л лицензийн асуудлыг төр өөрөө өмчөө мэддэг юм бол тэрэндээ шилжүүлэх хэрэгтэй. Тэндээ Полиметалл нь болж байвал, тэндээ тэгж чадаж байвал авахад ерөөсөө татгалзах юм байхгүй.

Дээр нь удахгүй хувьцаа эзэмшигчдийн хурал хийх юм байна, энэ хурлаа бас их чанартай бэлтгэлээ хангаж хийгээчээ гэж хэлэх байна. Төрийн өмчийн 51 хувийн төлөө л мэдээж оролцох байх. Дээр нь тэр хувьцаа эзэмшигчдийн төлөөлөл гэж хэсэг иргэд байх шиг байна. Тэгээд тэдний бас үгийг сонсоод, тэдэнтэй хамтарч ажиллахад ямар бололцоо байна, ямар арга хэлбэр байна. Түүнээс биш энийг зөвхөн төрийн талын ч юмуу, эсвэл нэг компани, нэгдлийн талын эрх ашгийг бодоод биш, аль аль боломжтой хувилбараар шийдмээр байна гэж энийг зөвлөж байна.

Тэгээд миний дахиж хэлэх гол зүйл бол ерөөсөө л энэ ордыг хурдан ашиглалтад оруулах тал дээр та бүхэн ажиллаачээ, дээр нь Засгийн газар мөрийн хөтөлбөртөө тусгасан зорилтоо хэрэгжүүлэх талаар юу ч хийхгүй байгаа шүү, энийг шинэ сайд та онцгой анхааралдаа аваад, ядаж дэд бүтцийг бүрдүүлэх тал дээр ажиллаачээ гэж таниас хүсмээр байна, баярлалаа.

Д.Лүндээжанцан: - Тэгэхээр энд Хөдөө аж ахуйн банк бас нэг хувьцаа эзэмшигчид байна шүү дээ, ХААН банк хувьчлагдсан шүү дээ. Тэгэхээр тэр хүмүүс хуучин Хөдөө аж ахуйн банкинд байсан хувьцаа эзэмшиж байсан улсууд гомдолтой л юм ярьдаг юм, одоо харин больчихоод байна, тэрэнтэй адилхан олон жил болсон ийм асуудал байна. Олон удаа өргөдөл гомдол ирж байсан, эндээс олон удаа өргөн барих бичиг, олон хүний гарын үсэгтэй одоогоос арваад жилийн өмнө л ирж байсан ийм түүхтэй.

Ингээд УИХ-ын гишүүн А.Бакей, А.Мурат, К.Саираан нараас Асгатын мөнгөний ордын лицензийн эзэмшигч болон уг ордыг ашиглах асуудлаар Засгийн газраас төлөвлөж байгаа ажлын талаар Монгол Улсын Ерөнхий сайдад тавьсан асуулгын хариуг Чуулганы нэгдсэн хуралдаан дээр сонслоо /алхаа тогшив/.

Уг асуудлыг 18.08 цагт хэлэлцэж дуусав.

Хоёр.УИХ-ын гишүүн З.Энхболдоос сүүлийн үед зуурдаар нас барсан хүний тоо эрс ихэсч байна гэсэн мэдээлэлтэй холбогдуулан Засгийн газраас ямар арга хэмжээ авч байгаа талаар Монгол Улсын Ерөнхий сайдад тавьсан асуулга

Д.Лүндээжанцан: - Одоо УИХ-ын гишүүн З.Энхболдоос сүүлийн үед зуурдаар нас барсан хүний тоо эрс ихэсч байна гэсэн мэдээлэлтэй холбогдуулан Засгийн газраас ямар арга хэмжээ авч байгаа талаар Монгол Улсын Ерөнхий сайдад тавьсан асуулгад Хууль зүй, дотоод хэргийн сайд Одбаяр хариулна, Одбаяр сайдыг индэрт урьж байна.

Д.Одбаяр: - Баярлалаа, УИХ-ын дэд дарга, эрхэм гишүүд ээ,

Улсын Их Хурлын гишүүн З.Энхболдоос сүүлийн үед хэвлэл мэдээллийн хэрэгслээр олон хүн нас барсан тухай мэдээлэх болсон, Засгийн газар энэ мэдээллийн мөрөөр ямар арга хэмжээ авч байгаа талаар тавьсан асуулгатай холбогдуулан гэмт хэргийн улмаас, түүнчлэн амиа хорлосон болон золгүй байдлаар амь насаа алдсан иргэдийн талаарх мэдээлэл, Засгийн газраас авч хэрэгжүүлж байгаа арга хэмжээний тухай мэдээллийг танилцуулж байна.

Улсын хэмжээнд сүүлийн гурван жилд гэмт хэргийн улмаас 6293 хүний амь нас хохирч, үүнээс амиа хорлосон болон золгүй байдлаар 4087 хүн нас барсан байна.

Гэмт хэргийн улмаас хүний амь нас хохирсон хэрэг 2004-2005 онд 11 хувиар буурч, 2005-2006 онд 11.2 хувиар өссөн байна.

Хүнийг санаатай алах гэмт хэргийн илрүүлэлт 2004 онд 95.8 хувь, 2005 онд 94.8 хувь, 2006 онд 96.0 хувьтай байна.

Амиа хорлосон болон золгүй байдлаар нас барсан хүний тоо 2004-2005 онд 26,6 хувиар өсч, харин 2005-2006 онд 25,3 хувиар буурсан дүнтэй байна.

Асуулгад дурьдагдсан тодорхой хугацааг авч үзвэл 2007 оны 1 дүгээр сарын 1-нээс 7-нд хүнийг санаатай алах гэмт хэрэг 3 үйлдэгдэж, амиа хорлосон болон золгүй байдлаар 44 хүн нас барсны 10 нь амиа хорлосон, үүнээс 7 нь өөрийгөө боомилж, 2 нь өөрийгөө хутгалж, 1 нь цонхноос үсэрсэн байна. Үлдэх 34 тохиолдолоос 7 нь өвчний улмаас, 2 нь галд шатаж, 2 нь ахуйн ослоор, 1 нь нүүрсэнд дарагдаж, 1 нь осгож нас барсан болохыг нь хууль хяналтын байгууллагынхан тогтоосон байна. Бусад 21 нь эрүүгийн байцаан шийтгэх ажиллагааны тодорхой шатанд шалгагдаж байгаа бөгөөд ил харагдах ямар нэгэн шарх, гэмтэл болон гадны нөлөөтэй гэж үзэх үндэслэл одоогоор илрээгүй байсан байна.

2007 оны 1 дүгээр сарын 1-нээс 7-нд нас барсан 44 тохиолдлын үлдсэн 21 тохиолдлын 2 нь осгож, 5 нь өвчний улмаас, 14 нь архинд хордож нас барсныг тогтоожээ.

Дээр дурдсан 44 тохиолдлын 9-өөс бусад нь ахуйн хүрээнд буюу гэр, орон сууцанд гарсан, 13 тохиолдолд нь тухайн этгээд согтууруулах ундаа хэрэглэсэн байсан байна.

Дээрх байдалд дүгнэлт хийж, дараахь арга хэмжээг авч байна.

Нэгдүгээрт, иргэдийг гэмт хэрэг, зөрчлийн улмаас болон золгүй байдлаар амь нас нь хохирохоос урьдчилан сэргийлэх ажлын хүрээнд Монгол Улсын Их Хурлаас батлан гаргасан "Архидан согтуурахаас сэргийлэх, хяналт тавих үндэсний хөтөлбөр", Монгол Улсын Засгийн газрын "Осол, гэмтлээс урьдчилан сэргийлэх үндэсний хөтөлбөр"-ийг хэрэгжүүлэхэд үйл ажиллагаагаа чиглүүлж, төр, захиргааны болон төрийн бус байгууллага, иргэд олон нийттэй хамтран ажиллаж байна.

Гэмт хэрэгтэй тэмцэх, урьдчилан сэргийлэх ажлыг шинжлэх ухааны үндэслэлтэй төлөвлөж хэрэгжүүлэх, энэ ажлын хүрээнд нутгийн захиргааны байгууллагад арга зүйн туслалцаа үзүүлэх, дүүрэг, баг, хорооны Засаг дарга, холбогдох албан тушаалтан, хороо, хэсэг хариуцан ажиллаж байгаа цагдаагийн алба хаагч нарын хамтарсан сургалтыг зохион байгуулах, түүнчлэн гэмт хэрэг, зөрчил, золгүй тохиолдлоос сэрэмжлүүлэх ажлыг хэвлэл мэдээллийн хэрэгсэлээр тогтмол хийж байна.

Хүн осгож нас барах явдал нь ихэвчлэн согтууруулах ундааны зүйл хэтрүүлэн хэрэглэсний улмаас шөнийн цагаар эргүүл хяналт байхгүй, гэр хороолол болон гэрэлтүүлэггүй газар, орчинд гардаг тул тэдгээр газар, орчныг цагдаагийн эргүүл, харуулын хяналтад авах, хүч хэрэгслийг нягтруулах, баг, хороо хариуцсан цагдаагийн алба хаагчийн орон тооны хангалтыг онцгой анхаарах, гудамж талбай, ялангуяа Нийслэлийн захын дүүрэг, гэр хороололын гудамж талбайг гэрэлтүүлэгтэй болгох зэрэг асуудлаар тодорхой ажил зохион байгуулсны үр дүнд 2006 онд осгож нас барсан тохиолдол 5.8 хувиар буурч байсан байгаа юм.

Согтуурах. мансуурах донтой, өвчтэй этгээдийг албадан эмчлэх, албадан хөдөлмөр хийлгэх газарт өнөөгийн байдлаар 95 хүнийг зохих хууль, журмын дагуу байрлуулж, эмчлэн, тэдгээрийг амиа хорлох, золгүй байдлаар амь насаа алдах зэрэг болзошгүй тохиолдлоос урьдчилан сэргийлж байна.

Согтууруулах ундаа хэтрүүлэн хэрэглэсэн этгээдийг эрүүлжүүлэх тухай хуулийг хэрэгжүүлэх ажлын хүрээнд "Эрүүлжүүлэх байрны нөхцөл, түүнд тавигдах ариун цэвэр, эрүүл ахуйн шаардлага, эмнэлгийн үйлчилгээ үзүүлэх журам, зайлшгүй шаардлагатай эм, тариа, эмнэлгийн багаж хэрэгслийн жагсаалт"-ыг Улсын стандартаар 2005 онд батлуулж, одоо стандартын шаардлага хангуулах ажлыг зохион байгуулж байна.

Нийслэлийн эрүүлжүүлэх байруудад 2006 онд согтууруулах ундаа хэтрүүлэн хэрэглэж, биеэ авч явах чадваргүй болсон 71915 хүнийг эрүүлжүүлж, 8610 хүнийг эрүүлжүүлэх байранд хүлээн авалгүйгээр ар гэр, асран хамгаалагчид нь хүлээлгэн өгч, тэднийг золгүй байдлаар амь насаа алдах, гэмт хэрэг, зөрчлийн халдлагад өртөж хохирохоос урьдчилан сэргийлжээ.

2007 оны 1 дүгээр улиралд 31051 хүнийг эрүүлжүүлж 19643 хүнийг эрүүлжүүлэх байранд хүлээн авалгүйгээр ар гэр, асран хамгаалагчид нь хүлээлгэн өгсөн байна.

Хоёрдугаарт, 3асгийн газраас баталсан "Тэнэмэл амьдралтай иргэдийг нийгэмшүүлэх" дэд хөтөлбөрийг хэрэгжүүлэх ажлын хүрээнд тэдгээр иргэдийг түр хоноглох байртай болгох, нийгмийн асуудлыг шийдвэрлэх, мэргэжил олгож дадлагажуулах зорилгоор "Амьдрах ухаан, сургалт, үйлдвэрлэлийн тусгай төв" байгуулан одоогоор тус төвд 118 хүн үйлчлүүлж байна.

2005 онд Нийгмийн хамгаалал, хөдөлмөрийн яам, Хууль зүй, дотоод хэргийн яам, Эрүүл мэндийн яам хамтран тэнэмэл амьдралтай иргэдийн судалгааг улсын хэмжээнд зохион байгуулж хийсэн бөгөөд 876 орон гэргүй, тэнэмэл иргэд байгаа нь тогтоогдсон байна.

Нийслэлд хараа хяналтгүй, тэнэмэл хүүхдүүдэд хяналт тавьж, шийдвэрлэх үүрэг бүхий цагдаагийн байгууллагын нэгжийг ажиллуулж байгаа бөгөөд өнөөгийн байдлаар улсын хэмжээнд 112 хараа хяналтгүй, тэнэмэл хүүхэд байгаагийн 67 нь нийслэлд байна.

Улсын хэмжээнд нийт 52 асрамж, халамжийн төвд 1550 хүүхэд байна.

Гуравдугаарт, эрүүл мэндийн тусламж, үйлчилгээнд хамрагдаж чадахгүй байгаа иргэд /тэнэмэл, орон гэргүй, ядуу зэрэг/-ийг хамруулах зорилгоор 2006 оноос "Эрүүл мэндийн нээлттэй өдөр" ажлыг улсын хэмжээнд зохион байгуулж, сар бүрийн 2 дахь долоо хоногийн Бямба гаригт бүх шатны эрүүл мэндийн байгууллагууд иргэдэд үнэ төлбөргүй үзлэг, шинжилгээ хийж, нийт 40 орчим мянган хүн хамрагдсаны 26 хувь нь тэнэмэл, орон гэргүй, бичиг баримтгүй, тодорхой оршин суугаа хаяггүй иргэд байсан байна.

Эмнэлгийн түргэн тусламжийн үйлчилгээг шуурхай болгох зорилгоор Нийслэлд Яаралтай тусламжийн төв байгуулах, түргэн тусламжийн машины паркийг шинэчлэх зэрэг ажлыг зохион байгуулж байна.

Ингээд УИХ-ын гишүүн Энхболдоос тавьсан асуулгатай холбогдуулан мэдээллийг танилцууллаа, та бүхэнд анхаарал тавьсанд баярлалаа.

Д.Лүндээжанцан: - Одбаяр сайдад баярлалаа, одоо асуулгын хариуг сонслоо, асуулгын хариутай холбогдуулан асуулт асуух гишүүд асуултаа асууя. Энхболд гишүүн асууя.

З.Энхболд: - Асуулгын оны зааг дээр тавигдсан юм, 12 сарын сүүлийн долоо хоног, 1 дүгээр сарын эхний долоо хоног, 14 хоногийн дотор 32 хүн осгож үхлээ гэдэг мэдээлэл Өдрийн сонин дээр гараад энэ талаар Засгийн газрын хийж байгаа ажил, цаашид юу хийх гэж байгааг сонсох гэж асуулга тавьсан. Тэгээд энэ маань одоо урин дулаан цаг болоод ач холбогдол нь бас буурч байна. Гэхдээ дараа жил бас өвөл ирнэ, согтууруулах ундаа хэтрүүлэн хэрэглээд хөлдөж үхдэг хүний тоо дараа жил бага гарвал их сайн байгаа, тийм учраас одооноос манай хуулийн байгууллагууд, орон нутгийн байгууллагууд ажилдаа илүү төлөвлөгөөтэй ажиллаасай гэдэг үүднээс асуулга тавьсан.

Тэгээд би хэдхэн юм асууя, сүүлд нь юм хэлдэг боломж байгаа тийм үү? Тэгээд танай дүгнэлтийн 1 дүгээр хуудсын доод талд хүн осгож нас барах явдал ихэссэн, согтууруулах ундааны зүйл хэтрүүлэн хэрэглэсний улмаас шөнийн цагаар гэж байгаа, баарууд чинь 12 цагт хаагддаг хэвээрээ юу? Одбаяр сайдаа.

Д.Одбаяр: - Хэвээрээ

З.Энхболд: - Тэгэхээр 12 цагаас хойш согтуу явж байвал хаана архи уусан болж таарах вэ?

Д.Лүндээжанцан: - Одбаяр сайд асуултанд хариулъя.

Д.Одбаяр: - Тэгэхээр нийслэл хотод шөнийн 12 цаг хүртэл баар, ресторанууд ажиллаж байгаа. Ер нь архидалт зөвхөн баар, ресторан төдийгүй ахиуйн хүрээнд байж байгаа. Яг цаг хугацааны хувьд нийт амь нас нь хохирсон хүмүүсийн хэдэн хувь нь хэдэн цагт байна вэ гэдгийг манайхан хэлнэ биз, баар ресторанд төдийгүй ахуйн хүрээнд, гэр орондоо, тэгээд дараа нь тухайн архидсан газраасаа гэр орондоо явах замдаа иймэрхүү байдлууд харагдаж байгаа юм л даа. Зөвхөн бааранд архи уучихаад тэгээд явахдаа тийм байна гэж байхгүй л байх.

З.Энхболд: - Тэгэхээр 12 цагаар баарыг хаадаг болоход зөв, буруу гээд нэлээд маргасан шүү дээ, хаадаг болчихоор архи ахуйн хүрээ рүүгээ орчихно, хянаж чадахаа больчихно гэж яриад байсан, тэр арга хэмжээний зөв гэж үзэж байна уу? Буруу гэж үзэж байна уу, хуулийг хэрэгжүүлж байгаа улсууд.

Д.Лүндээжанцан: - Ажлын хэсэгт ирсэн улсууд байна, Хууль зүй, дотоод хэргийн яамны төрийн нарийн бичгийн дарга Баясгалан, Эрүүл мэндийн яамны төрийн нарийн бичгийн дарга Батсэрээдэнэ, Гэмт хэргээс урьдчилан сэргийлэх зөвлөлийн нарийн бичгийн дарга Даштүдэв, Цагдаагийн ерөнхий газрын дарга Ганболд, Нийслэлийн цагдаагийн газрын дарга Бумнанжид.

Ганболд хариулъя.

Ганболд: - Архидан согтуурах явдал ерөнхийдөө Улаанбаатар хот, ер нь Монгол улсад нэлээд их байгаа, баар рестораныг 12 цагаар хааснаас, цагий нь наашлуулсан ч гэсэн ер нь архидалт, ер нь наашлуулж архидах асуудлыг хязгаарлаж өгөхийн төлөө л бид хөөцөлдөөд яваад байгаа. Нийслэлийн төр засгийн байгууллагуудад саналаа тавьчихсан, Хууль зүй, дотоод хэргийн яамаар дамжуулж явж байгаа. Наашлуулах гэдэг нь насы нь 18-аас дээш болгоё гэсэн санал яваад байгаа. 

Ахуйн хүрээн дэх архидалт их байгаа, түрүүн Одбаяр сайдын хариулсантай яг адилхан. Гэр орондоо, ахуйн хүрээндээ архи уучихаад шөнө орой гарч яваад ингээд осгодог, өвөл тийм тохиолдол маш их байгаад байгаа.

Д.Лүндээжанцан: - Тэгэхээр энэ чинь 2 ялгамжтай асуулт байх шиг байгаа, орон гэргүйчүүд, мэргэжлийн архинд донтогсод, гэр оронгүй улсууд, тэр чинь өөрийнхөө байранд гадаа архидаж байгаад нас барсан тоо, ердийн ахуйн хүрээнд архи уугаад замдаа осгосон тооны харьцаа гэж бас гарах уу, үгүй юу?

З.Энхболд: - Тийм нарийвчилсан статистик гарах уу?

Ганболд: - Гарна.

З.Энхболд: - Одоо он шилжих 14 хоногт, дундаа 12 сарын 31-тэй, баяр их тэмдэглэдэг 14 хоногт үхсэн 32 хүний хэд нь орон гэргүй байсан юм, хэд нь ахуйн хүрээнд архидаж байгаад үхсэн юм, хэд нь бааранд архидаж байгаад 12-оос хойш гарсан юм гэдэг тийм нарийн юм гаргах боломж байна уу?

Д.Лүндээжанцан: - Бумнанжид хурандаа.

З.Энхболд: - Энд тоо байна л даа, хэд нь юунаас гэдэг нь байхгүй байна л даа.

Д.Одбаяр: - Энд ийм байна, 2007 оны 1 сарын 1-нээс 44 хүн нас барсны 10 нь амиа хорлосон байна гэж, энэнээс 7 нь өөрийгөө боомилоод, 2 нь өөрийгөө хутгалж, 1 нь цонхноос үсэрсэн, ингээд үлдсэн 34 тохиолдлоос 7 нь өвчний улмаас, 2 нь галд шатаж, 2 нь ахуйн ослоо, нэг нь нүүрсэнд дарагдсан, нэг нь осгож нас барсныг тогтоосон, бусад 21 тохиолдлоос 2 нь энэ бол дараа нь мөрдөн байцаах ажиллагаа явуулаад 2 нь осгоод, 5 нь өвчний улмаас нас барсан байна. 14 нь яг одоо архинд хордож нас барсан болохыг тогтоосон гэж, энэ 14 тохиолдлоос яг тэр ахуйн нөхцөлд архидаад гарч явсан, манай нөгөө хоноглодог байр байгаа шүү дээ, тэнд болсон, Даштүдэв дарга тодорхой тоо байвал хэл, энэ 14-үүлээ ахуйн нөхцөлтэй архидсанаас болж байна уу, аль эсвэл.

Даштүдэв: - Тэгэхээр энд голдуу л гэр оронгүй тэнэмэл архаг гэж хэлээд байгаа архидалттай улсууд хамрагдаад байгаа гэсэн судалгаа гарч ирж байгаа юм.

З.Энхболд: - Ойлголоо, эрүүлжүүлэх байр гэдэг юм байдаг, зарим сураг сонсоход Монгол улс үлдсэн, өөр улсад байдаггүй юм яриад байх юм, энэ байр цаашид байх юмуу, байх юм бол нөхцөл нь ямар байх юм, байлгахгүй гэж байгаа бол гудамжинд согтуу биеэ авч явж чадахгүй байгаа улсуудыг ер нь яах гэж байгаа юм, тэр бодлогыг Эрүүл мэндийн яам, Хууль зүйн яам 2 хэлж өгөөч.

Д.Лүндээжанцан: - Баясгалан дарга хариулъя.

Д.Лүндээжанцан: - 

Г.Баясгалан: - Энэ асуудлыг үнэхээр бид судалж байгаа, энийг саяхан бид нар Хууль зүй, дотоод хэргийн сайдын зөвлөлөөр хэлэлцсэн байгаа, үнэхээр эрүүлжүүлэх байрыг цаашдаа яах юм бэ, энэ ямар байдлаар хөгжих ёстой юм бэ гээд, тэгээд бид Эрүүл мэндийн яамтайгаа санал солилцоод, ер нь цаашдаа ингэж зүгээр нэг шөнө аваачаад өглөө нь гаргадаг, тэгээд нөхцөл байдал нь иймэрхүү ийм байдлаар байх боломжгүй юм байна гэж бид үзсэ.н.

Тэгээд цаашдаа үндсэндээ хордлого тайлах төв маягаар зохион байгуулах, хүний хордлого 24 цагийн дотор гарчихдаггүй юм байна, ялангуяа тэгж гүн согтсон үед энэ 7, 10 хоногийн ийм явдал, анагаах ухааны талаасаа аваад үзэхээр, тийм учраас энэ тал руу нь энийг хөгжүүлж, зохион байгуулах талаар холбогдох хууль тогтоомжид өөрчлөлт оруулах, бас бус шаардлагатай зохион байгуулалтын арга хэмжээ авах тал дээр манай яам, Эрүүл мэндийн яам санал нэг байгаа, ер нь бид нарын хооронд урьд нь тийм л маргаан байгаад байдаг байсан, эрүүлжүүлэх байрыг аль харъяанд байх вэ, хэн нь авах вэ гээд, ер нь энэ чинь эрүүл мэндийн үйлчилгээ үзүүлж байгаа юм бол Эрүүл мэндийн яамны харъяанд байх ёстой гэж үздэг, гэтэл Эрүүл мэндийн яам энэ одоо ийм их согтчихсон, ийм зан авиртай улсуудыг бид яах вэ гээд нэлээд олон жилийн туршид яригдаж байсан асуудал байсан, одоо байж байгаа удирдлагын түвшинд энэ асуудлаар бид нар харьцангуй ойлголт төрсөн. Тэгээд түрүүний хэлсэн Зөвлөлийн хурлаас зөвлөмж гараад энэ асуудлыг ойрын үед судалж ийм чиглэл рүү хөгжүүлэх талаар арга хэмжээ авах, хууль эрх зүйн зохицуулалтаа хийе гэдэг дээр санал нэгдэж ийд гарсан байгаа.

З.Энхболд: - Гуравдугаар асуулт тэнэмэл амьдралтай иргэдийг нийгэмшүүлэх гээд 118 хүн амьдарч байгаа гэж үзсэн байна л даа, энэ ч бас 2 дугаар сарын эхээр ирсэн тоо байгаа, энэ тоо ер нь хэдээс хэд хүртэл хэлбэлздэг юм, энэ төвийг өвөлдөө гадаа хүн хөлдөж үхэхээр, хасах температуртай байх үед олон зуун хүн орохоор болгоод зундаа намартаа хаадаг барьдаг тийм уян хатан байж болох уу? Төсвийн талаасаа ер нь хэр ачаалал үүсдэг юм. Хүн аваачих байр хангалттай байж байгаад хөлдөж үхэлгүй маргааш нь гэртээ харьчих юм бол олон хүний амийг аварч болох байсан болов уу гэж би бодоод байдаг л даа. Тэгээд энэ тал дээрээ төсвийн тодотголоор шийдүүлэх асуудал байхгүй юмуу? Энэ танилцуулгыг уншаад байхаар асуудалгүй болсон, хийж байгаа ажлаа л бичсэн байх юм. Бүх юм чинь болоод байгаа юмуу гэсэн гуравдахь асуулт байна.

Д.Одбаяр: - Одоогоор Улаанбаатар хотод нэг л газар байгаа. Даштүдэв дарга хариулъя.

Даштүдэв: - Амьдрах ухаан төв гээд сайдын түрүүний мэдээлэлд гардаг Сонгинохайрхан дүүргийн 6 дугаар хорооны нутаг дэвсгэрт байгаа, 2003 оны 12 дугаар сараас эхэлж байгуулагдсан, Засгийн газрын 2003 оны 138 дугаар тогтоолоор байгуулагдсан.

Д.Одбаяр: - Та яг хаана байгаагаа хэл дээ. Улаанбаатарт ганцхан Ханын материалын баруун талд.

Даштүдэв: - Ханын материалын наад талд ганцхан, энэ нь 20 орон тоотой, 2006 онд Нийслэлийн засаг даргаас 94 сая төгрөгийн төсөв авсан, энэ онд 110 сая төгрөгийн төсөв авсан, 2 үүрэгтэй, нэг нь тэнэмэл хүүхдүүдийг, насанд хүрч байгаа хүүхдүүдийг хүлээж аваад байнга байрлуулаад мэргэжил эзэмшүүлдэг нэг ийм хэсэг, нөгөө хэсэг нь тэнэмэл иргэдийг оройд өөрсдөө хүрч ирдэг, голдуу, тэгээд өвлийн цагт нэлээд олон болж байгаа, таны саяын хэлдэг тэр 120 гээд байгаа нь өвлийн ачаалал, зун болоод ирэхээр арай цөөрөөд цөөхөн болж байгаа. Тэгэхээр энэ бол үнэхээр цаашдаа энэний ийм төвийг болж өгвөл хотод 2, 3-ыг нэмж байгуулмаар. Ялангуяа төвийн хэсэгтээ, дүүрэгт нь нэмж байгуулах ийм асуудал ярьж тавимаар ийм зүйл байгаад байгаа юм. Энэ үнэхээр хэрэгтэй, ийм зүйл байгаа юм.

Энэ амьдрах ухаан төв одоогоор Нийслэлийн засаг даргын харъяанд жижиг агентлагийн хэмжээний байдалтай ажиллаж байгаа, 20 орон тоотой, голдуу тэнд үйлчилдэг, барьдаг, мэргэжлийн, цаашид өргөтгөх шаардлагатай ийм л юм байгаа юм.

Д.Лүндээжанцан: - Батхүү гишүүн асуултаа асууя.

Г.Батхүү: - Би сая асуух гэж байсан, ер нь цаашдаа энэ асуудлыг шийдвэрлэхийн тулд яах ёстой юм бэ гэдэг асуултыг Энхболд гишүүн асууж байна л даа. Тэгээд ер нь нэгдүгээрт архидалтыг багасгах чиглэлээр мэдээж хэмжээнд ажиллах ёстой, үүнтэй холбогдуулаад архийг зарах хугацаа, цаашилбал ямар цагуудад зарах вэ, ямар хяналтын дотор зарах вэ, дээрээс нь ямар үнэтэй зарах вэ гэдэг асуудлыг яримаар юм шиг байгаа юм.

Тухайлбал Сангийн сайдын шийдвэр байдаг юм байна лээ, нэг шил архины доод үнэ 2600 төгрөг гэсэн байхаа, тэгээд тогтоогоод өгсөн, энэнээс доош үнэтэй архи байх ёсгүй гэсэн Сангийн сайдын тушаал байдаг, тэр үнэнээс тооцож татвары нь авах ёстой гэсэн, гэтэл одоо яаж байна, 1000 төгрөг, 1200 төгрөгийн архи гадуур зараад байгаа байхгүй юу. Тэгэхээр 2600 т өгрөгөөр татвараа төлчихөөд 1200 төгрөгөөр зардаг, тийм тэнэг хүн, тийм их мөнгөтэй хүн байхгүй байх гэж би санаж байна. Тэгэхээр энэ дээр бусад яамдууд, Засгийн газар анхаарах ёстой. Хямдхан хортой архийг их хэмжээгээр үйлдвэрлэж байгаагаас болж архидалт их гарч байгаа, энэ нэг талаас нь. Тийм учраас архийг бага хэрэглэдэг, шаардлагатай үедээ хэрэглэдэг, 1000 төгрөг олоод тэрүүгээрээ архи уучих боломжгүй байх, энэ талаас нь нэгдүгээрт анхаараач гэж.

Нөгөө талаас нь цагдаагийн байгууллагын техник хэрэгсэл, бие бүрэлдэхүүнийг энэ олон хүн хөлдөж үхэхгүй байх, гудамжинд хэвтэхгүй байх, энэ талаас нь бодохын тулд нэмэгдүүлэх хэрэгтэй. Өнөөдөр бараг гар чийдэнтэй, чийдэнгүй шөнө явган эргүүлээр явж байгаа улсууд чинь хичнээн километр алхах вэ, хэдэн согтуу хүнийг чирж ирэх вэ, тэрийг цуглуулдаг машин байна, гэх мэтчилэнгийн ийм зовлонгууд их байх шиг байна. Тэгэхээр тийм онцгой газруудыг камержуулах, мөн хөдөлгөөнт эргүүлүүдийг бий болгох, мөн тусгай согтуу улсуудыг цуглуулдаг, тээвэрлэдэг гэдэг юмуу тийм машин техникээр хангах тухай асуудлыг шийдмээр байгаа юм. 

Өнөөдөр замын цагдаагийн асуудал ч гэсэн тийм байгаа шүү дээ, замын голд зогсож байгаа явган цагдаа, станцтай, станцгүй хөөрхий тэрүүгээр зайгүй цувж байгаа олон машин дотор дүрэм зөрчөөд явж байгаа машиныг тэр болгон зогсоож юмуу, тэр болгон арга хэмжээ авч чадахгүй. Цагдаагийн хажууд аль болохоор дүрэм зөрчихгүй явж байгаад одоо гудамжинд цагаан шугам дээр гэнэт эргээд явчихдаг, эсрэг урсгалд давхиад ороод ирдэг, ерөөсөө ийм замбараагүй байдал бий болоод байгаа. Гэтэл яах ёстой юм тэр замын цагдаагийн ажилтнууд өөрсдөө тэр хөдөлгөөнд цуг оролцож яваад хөдөлгөөний явцад дүрэм зөрчиж байгаа, тэр гэмт хэрэг үйлдэж байгаа улсуудыг илрүүлж арга хэмжээ авдаг тийм хяналтуудыг, хөдөлгөөнт хяналтуудыг бий болгох асуудлыг цаашдаа аль болохоор анхаармаар юм шиг байгаа юм.

Тэгээд би сая Энхболд гишүүний ярьсантай давхардуулаад бараг санал шахуу юм болчих гээд байна л даа, асуухад техник хэрэгсэл чинь хэр хүртээмжтэй байнаа, энэ дээр онцгой анхаарах ёстой юм биш үү, хүний амьтай холбоотой ийм чухал асуудлыг, нийгмийн хэв журмыг сахиулахтай холбоотой.

Д.Лүндээжанцан: - Техник хэрэгсэл асууж байна, цагдаагийн Ганболд дарга хариулъя.

Д.Одбаяр: - Ер нь бид нар түрүүн Баясгалан дарга хэлсэн, сайдын зөвлөл дээр энэ архидалтын асуудлыг ярьж байхад нэг анзаарагдсан зүйл юу гэхээр өнөөдөр энэ архитай тэмцэх, архичинтайгаа тэмцэх, архидалттай тэмцэх энэ ажил яг нарийндаа бол бас их эзэнгүйдэх маягтай болчихоод байгаа юм, бүр томоор нь авч үзэх юм бол. Хамгийн сүүлд Хууль зүй, дотоод хэргийн яам, цагдаа гээд хүрээд ирдэг, гэтэл энэ маань их олон газар хариуцах юм, Хүнс, хөдөө аж ахуйн яам зөвшөөрлий нь өгдөг, Үйлдвэр худалдааны яам хаана худалдахы нь хэлдэг, хотын захиргаа нь зөвшөөрөл, газры нь өгдөг, мэргэжлийн хяналтан гээд хяналт тавьдаг, тэгээд хамгийн сүүлд архидалт ихдээд, хүн амьтны амь нас хохироод ирэхээр энэ Хууль зүйн яам, цагдаа гээд, тэгээд энэ маань яг буцаад нийгэмд буухдаа бол ерөөсөө л ганцхан Хууль зүй, дотоод хэргийн яам хариуцах ёстой гэж ингэж ойлгоод байгаа байхгүй юу.

Гэтэл бид нар ямархуу зүйлийг үзэж байна гэхээр ерөөсөө энийг Хууль зүй дотоод хэргийн яам хариуцвал бүгдий нь хариуцъя, зөвшөөрлий нь өгдгий нь өгье, хянадгий нь хяная, тэмцдэгий нь тэмцье, тэгээд тэр мэргэжлийн байгууллагууд нь хамтраад тийм л байдаг юм байгаа биз, тэгэх юм бол энэ ажлыг тодорхой эзэнтэй болгохгүй бол бүгд өөр өөрийн үүрэг, гэхдээ бас жаахан мэдээж үүргээ биелүүлэхийн тулд ажил хийх хэрэгтэй болно, өөрөөр хэлбэл зөвшөөрөл өгөх ийм ажил хийх гэдэг маань зөвшөөрлийг өгөөд байхад бас юм байгаа шүү дээ. Ийм зүйл харагдаж байгаа юм. Өнөөдөр 100 метр газар гэхэд 5, 6, 7 газар баар, цэнгээний газрууд Улаанбаатарт байж л байгаа байхгүй юу. 

Техник хэрэгслийн хувьд ойлгомжтой доо, Ганболд хурандаа хариулъя.

Ганболд: - Хүн хүч, техник хэрэгслийн хувьд ерөнхийдөө хүрэлцээгүй байгаа, энэ тухайгаа ер нь Хууль зүй, дотоод хэргийн яамаар дамжуулаад Засгийн газарт асуудал юмнуудаа тавьсан, хагас хугасаас нь шийдэж өгсөн ийм л байдалтай байгаад байгаа.

Д.Лүндээжанцан: - Жаргалсайхан гишүүн асуултаа асууя.

Б.Жаргалсайхан: - Энэ архидан согтууралт газар авч галзуурлаа даа. Ялангуяа гэр хороолол, хашааныхан тэр чигээрээ, шөнөжингөө архи уудаг юм байна лээ шүү дээ, тэгээд эмэгтэйчүүд нь дүүрэг тойрог дээрээ очоод уулзалт хийхээр архийг салгаж өгөөчээ, нөхөр минь архинд орсон, одоо хүүхдүүд архинд ороод байна. Одоо яадаг юм билээ, тэгээд ерөөсөө гэр оронд нь ажил хийдэг хүн байдаггүй, эрэгтэйчүүд нь бүгдээрээ архинд орчихлоо. Нөгөө бичүүд гээд орос үг бий шүү дээ, арми гарлаа, хэзээ ч засрахгүй.

Тэгээд энэ шөнөжингөө архи зардаг энэ асуудлыг Хууль зүйн яам санаачлаад оруулаад, энэ архи тамхи энэ зүйлүүдийг зөв зүйтэй яаж борлуулах вэ, энийг яаж шийдэх вэ гэдэг асуудлыг бүр системтэй, бодлогын хүрээнд санал оруулж ирээчээ. Суугаад байвал энэ бүтэхгүй.

Дараа нь дээр нь нэгэнтээ архинд орсон хүмүүсийг эрүүлжүүлэхэд оруулаад нэг хонуулаад гаргана гэдэг бол зүгээр цагийн гарз, тэр улсуудад юу гэхээр хуучин байсан шүү дээ, эрүүлжүүлээд 3 сараар хүчээр хөдөлмөр хийлгэдэг, ясы нь цайтал ажил хийлгэх үү, орж ирж ажил хийх үү, архиа уух уу гэхээр хүн чинь амин дээрээ тулахаар архи уухаар болино, тэрнээс зүгээр тэр эрүүлжүүлнэ гээд худлаа үлгэр шиг юм яриад хэрэггүй.

Дараа нь дээр нь залуучууд архи уугаад ажил хийхгүй байна шүү дээ. Дараа нь дээр нь шөнөжингөө энэ баарнууд, уг нь 10 цаг хүртэл ажиллах ёстой, хуулиараа бол, шөнөжингөө бүх баарууд онгорхой, дандаа жаахан охидууд, согтуу, галзуу. Энэ таксинууд шөнөжингөө архи зарж байна, 1000 төгрөгийн архийг шөнөжингөө зарж байна. Хувь айлууд бүгдээрээ архины агентууд хийж байна. Энэ архи нь дандаа ер нь спиртийг хийхэд 3 төрлийн хор гардаг, нэг нь метанол, этанол, адегит гээд, бид бол тусгай фильтерээр цэгцэлж байгаад зөвхөн этанолы нь уух ёстой байтал метанолтой, адегиттай спирт усанд найруулж уугаад байхаар чинь яаж хүн эрүүл байх юм бэ, үхээд дуусахгүй, бүгдээрээ элэг цөсний өвчтэй болж байна шүү дээ, хавтгайдаа.

Архи үйлдвэрлэгч хэдэн хүн байгаа, ойлгомжтой, хэдэн бөхүүд байдаг юм, тэр хар бус архийг хийдэг, та нар цагдаа мэдэж байгаа шүү дээ, яг тодорхой санал барьж оруулж ирээд тас гээд, хүний төлөө Их Хурлын гишүүд эрх биш дэмжих байлгүй дээ, яг өнөөдөр улсад бүртгэлтэй стандартыг хангадаг 2, 3 үйлдвэр байхад архи бол ямар ундаа биш. Тэгээд ажил хийдэг хүн байхгүй болсон, ядуу байна гэдэг мөртлөө ажил хийж байгаа нэг ч хүн алга байна, одоо ингээд зун болохоор ууланд гараад бетон бариад ямаагаа чарлуулж, боож идээд, архидаад, ахмадууд нь, залуучууд нь шөнөжингөө баардаад, архидаад, тэгээд 9 сар, 10 сар болчихно, тэгээд ядуу байна гээд хашгираад байдаг. Ажилд хүн авна гээд зарлахад ажилд хүн ирэхгүй.

Тийм учраас Хууль зүйн яамыг энэ дээр тодорхой санал барьж орж ирээчээ, жижиг сажиг өнөө маргаашдаа юм хийх биш.

Д.Лүндээжанцан: - Одбаяр сайд хариулъя.

Д.Одбаяр: - Харин яг Жаргалсайхан гишүүний хэлж байгаа үнэн, гэхдээ санал оруулж ирэх нь Хууль зүйн яамны үүрэг биш юм байна лээ, Архидан согтуурахтай тэмцэх хуулийнхаа дагуу, бид нар тэгж яриад байгаа, яг энэ борлуулах, худалдах цэг, хүн амын хэдэн хүн амд, хичнээн тооны үйлчлэх цэг байхы нь үйлдвэр худалдааны сайд тодорхойлно, тогтооно гээд хуулин дээр тийм заалт байгаа, хаана байрлуулах зөвшөөрлий нь хотын захиргаа өгнө, хэдий хэмжээний ямар хатуулгатай архиар үйлчлэхий нь мэргэжлийн хяналтын байгууллага стандарт тогтооно гээд, яаж үйлдвэрлэх үйлдвэрийн зөвшөөрлийг Хүнс, хөдөө аж ахуйн яам өгнө гээд бүгд их сайхан тухайн үйлдвэрлэгч, хэрэглэгчдээ хамгийн хэрэгтэй юм шиг сайхан эрхүүд нь тэнд байгаад яг асуудал хөндөөд ирэнгүүт Хууль зүйн яам гэдэг байхгүй юу, тийм учраас бид нар энийг авбал авъя гэж байгаа, ийм санал оруулъя.

Яг тийм байгаа, өнөөдөр Үйлдвэр худалдааны сайдын тушаал гараад хэдэн мянган хүнд нэг үйлчлэх цэг байна гэдэг билээ, тийм байгаа, ингээд эзэнгүйдэж байгаа, яг үнэнийг хэлэхэд. 

Д.Лүндээжанцан: - Ер нь энэний уялдаа холбоо, тэгээд тэрийг чинь зохицуулах гэж зохицуулах зөвлөл ажилладаг юм шүү дээ.

Мөнхтуяа гишүүн.

Б.Мөнхтуяа: - Баярлалаа, тэгэхээр энэ гэнэтийн эрсдэлд орж нас барж байгаа хүмүүсийг би бодохдоо орон гэргүй, траншейнд амьдарч байгаа, траншейний иргэн гэж нэрлээд байгаа хүмүүс, дээр нь архидан согтуурсан, жирийн ердийн амьдралтай энэ 2 хүмүүс хамрагддаг байхаа гэж боддог. Гэхдээ яах вэ ердийн амьдралтай хүмүүс бас ч гэнэт нас бараад хөлдөөд үхчих нь эрсдэл нь бага байдаг байх, ямар нэгэн байдлаар таксины мөнгөө төлчих, ардаас нь хүүе хаая гэх хүмүүс байдаг учраас энэ хүмүүсийн тоо цөөн байдаг болов уу. Хамгийн гол нь орон гэргүй, бүртгэлгүй, траншейнд байгаа хүмүүст эрсдэлд их өртөж байна гэж бодоод байна л даа. Яагаад орон гэргүй, траншейнд оччихоод байна гэхээр хөдөөнөөс ирж байгаа иргэд хотыг нэг их сайхан диваажингийн газар байгаа мэт орон гэрээ зараад, мал ахуйгаа зараад хүрээд ирсэн байдаг, гэтэл хотод тэр хүссэн, мөрөөдсөн сайхан амьдрал нь байдаггүйгээс болоод ядууралд ороод, ядууралд орсон нөхдүүд маань траншейн рүү явж байгаа ийм өнгө төрх харагдаад байнаа.

Би бол яг ийм бетонон ханын наад тал, цаад тал хоёрт нэг талд нь манай гэр, нөгөө талд нь яг ийм нөхцөл байдалд амьдарч байгаа 2 траншейнтай хөрш амьдардаг байхгүй юу, ингээд харж байхад тэгэхээр тэр хүмүүсийн амьдрал үнэхээр тоо нь өсөөд байна, тэр дотор хүүхдээ аваачаад, бүүр нялх ганц хоёр сартай хүүхдүүдээ тэврээд амьдарч байна, өшөө бүр залуу сайхан охидууд, хачин сайхан өнгө зүстэй охидууд тэнд ирж тоо нь нэмэгдэж байх юм.

Би Баянзүрх дүүргийн цагдаа руу өнгөрсөн зун маш олон дахин хэлж байж нэг удаа тэр траншейг тийм нөхдүүдгүй болгосон, гэтэл ахиад буцаад өнөөдөр маш олон хориод хүмүүс тэнд амьдарч байна л даа, 21 дүгээр сургуулийн хашаан дотор байдаг траншейнд, нөгөө талд нь би бетонон хашааны нөгөө талд тэр хүмүүстэй хөршлөөд амьдарч байгаа.

Үнэхээр тэнд ямар хүмүүс ирж байна, тоо хэмжээ нь яаж нэмэгдэж байна, насжилт нь ямар байна, бүх юм үнэхээр алган дээр юм шиг харагдаж байна. Та нөхөд бүр тэмдэглээрэй, 21 дүгээр сургуулийн хашаан дотор байдаг 2 траншейнд дүүрэн хүмүүс амьдарч байна, хамаагүй та нар сонирхож байвал би ч хамаагүй дагуулаад хамтдаа очье, тэнд.

Дээр нь энэ ядууралд орж байгаа нөхцөл байдлууд шалтгаалж л байгаа байх. Энэ ядууралд амьдарч байгаа хүмүүс бас үхчихгүйн тулд янз бүрийн байдлаар амьдарч байна, сая та нарын ярьсан асуудлын өмнөхөн бид нар бас нэг ажлын хэсэг хуралдаад ирлээ, хаягдал ашиглаж, амьдардаг хүмүүсийн холбоо гээд байна, маргааш тэр хүмүүс тэр хогийн цэг дээр очоод Их Хурлын гишүүдийг, би маргааш очихоор болсон юм, 12 цагт, Их Хурлын гишүүдийг /3 минутын хугацаа дуусч микрофон тасрав/.

Д.Лүндээжанцан: - Асуулганд нэг минут гэж байдаггүй юм. 

Б.Мөнхтуяа: - 1 минут авъя. Тэгэхээр нэг зүйл цагдаагийн даргаа, Эрүүл мэндийн яамаа, маргааш 12 цагт эндээс Авдай гишүүн бид нар хогийн цэг рүү 6000 иргэн ядуурлын түвшинд амьдарч байна, хог түүж амьдарч байна, тэр амьдралтай очиж танилцаачээ гэж өдрийн ажлын хэсэгт ирсэн нөхдүүд хүссэний улмаас маргааш бүх хэвлэл мэдээллийн хэрэгслүүд тодорхой тооны Их Хурлын гишүүд явах гэж байна. Батсэрээдэнэ даргаа та өөрөө юмуу, эсвэл хариуцсан хэн нэгэн хүнийг яамнаасаа, Бумнанжид даргаа танайхаас 2 хүн явахыг би хүсч байна, үнэхээр газар дээр нь, бодитой байдал дээр нь очиж үзээд энэ эрсдэлд орж нас бараад байгаа хүмүүсийн тодорхой хэсэг нь ирэх өвөл нас барчихаж магадгүй хүмүүсийн тодорхой хэсэг нь тэр хогийн цэг дээр 6000 хүн байж байна гэж байна. Тэнд очиж үзээд ирье.

Тэгэхээр та нөхөд бас боломж олгоод энэ Их Хурлын гишүүдтэй яваач гэж хүсч байна.

Д.Лүндээжанцан: - Ламбаа гишүүн асуултаа асууя
С.Ламбаа: - Ер нь бол Мөнхтуяа гишүүн ямар ажлын хэсэг юм, ер нь бол энэ асуудал дээр ний нуугүй хэлэхэд их л болгоомжтой хандах ёстой л доо. 2004 онд сонгууль болохоор хог дээр очоод та нарыг цөмий нь ёстой юу ч үгүй болгоно гээд амлаад, одоо тэгээд цөмөөрөө байгаад л байгаа шүү дээ. Тэгээд ийм ажлыг зохион байгуулаад энэ авах арга хэмжээнийх нь төлөвлөгөө, стратегийг боловсруулалгүйгээр янз бүрийн улсуудад, янз бүрийн ам гарахад хүндрэл учруулаад байгаа юм л даа. Тийм учраас бас их болгоомжтой байгаарай гэж хэлмээр байна л даа.

Наадахий чинь Ганди гишүүн цөмий нь очиж толгойгий нь илээд ёстой юу ч үгүй болгоно доо гэсэн удаатай шүү дээ, телевизээр баахан гарсан, дараа нь хэвээрээ байгаа, өнөөдрийг хүртэл. Тэгэхээр энэ дээр их болгоомжтой, бодлогоо боловсруулж байж энэ улсуудын асуудлыг шийдэх ёстой шүү дээ гэдгийг би хэлчихье гэж бодож байна.

Ерөөсөө би нэг л юм хүсээд байгаа юм л даа. Яах вэ шөнийн эргүүл гээд телевизээр гаргаад, нүүрий нь улайлгаад яваад байх юм л даа, ерөөсөө цаад манай тогтолцоо чинь буруу байгаад байгаа байхгүй юу, нэг газар нь очоод нэг нийслэл дээр очоод баахан зөвшөөрөл өгчихдөг, чи ч баар байгуулсан ашгүй нэг юм нэмэгдэх нь гээд ажлын үзүүлэлтээ аж ахуйн нэгж байгуулж байгаа гээд тэгээд энүүнд чинь хязгаарлалт байлгаад тогтоолгоод, тэгээд энүүндээ маш хатуу хяналт тавьдаг тогтолцоог л бүрдүүлчихвэл энэ багасна шүү дээ, нэгд.

Хоёрдугаар асуудал нь монголын явган цагдаа юу ч хийхгүй, юу ч амжуулахгүй, одоо Улаанбаатарыг хэд хувааж бүсчлээд тэгээд ерөөсөө тэнд чинь машины эргүүл байх ёстой шүү дээ, дэлхийн бүх улс орнууд ерөөсөө шөнийн эргүүл дан машин л байгаа шүү дээ. Буугаад машин давхиад ороод ирэхэд гэрлээ анивчуулаад давхиад ирэхэд хамаг амьтан тарж бутраад эмх дэглэмд ороод байгаа шүү дээ, манайд бол төв зам дээр л ганц нэг замын цагдаа зогсоод тэгээд нэг цагдаагийнхан явж байхаас биш юун тэр захын хороолол, энийг би ерөөсөө Улаанбаатарыг хэд хэрчиж хуваагаад, бүсчлээд тэгээд тэнд байж байгаа тэр жижигхэн тойргийг нэг хоёр машинтай цагдаа нар ээлжээр 24 цагийн турш эргүүл хийж байдаг, давхиж байдаг ийм л тогтолцоо бүрдэж байж л унтсан хүнийг аварна, зодоон хийх гэж байгаа хүнийг урьдчилж хамгаална, тэрнээс биш ер нь яаж, хаана хэн хөлдөж үхэж байгааг хэн мэдэх юм бэ, манайд.

Тийм учраас би Одбаяр гишүүнээс асуулт юу асуух гээд байна гэхээр хуулийн байгууллагуудын талаар авах арга хэмжээний тухай УИХ-аас тогтоол баталсан, тэрний хэрэгжилт юу болж байна вэ?

Д.Лүндээжанцан: - Одбаяр сайд хариулъя.

Д.Одбаяр: - Баярлалаа, тэгэхээр хуулийн байгууллагуудын талаар авах арга хэмжээнд туссан хөрөнгүүд бүгд энэ оны төсөвт суусан, одоо ингээд хэрэгжүүлээд явж байгаа, гэхдээ яг парк шинэчлэлт гэдэг маань одоо энэ ярьж байгаа асуудлын хувьд тийм хүрэхгүй, ер нь аймгуудад сая парк шинэчлэлт хийгээд малын хулгайтай тэмцэх станц, мотоцикл юм гээд өгсөн л дөө, яг Ламбаа гишүүний хэлж байгаа санал надад их сайхан сонсогдож байна. Гэхдээ ер нь төсвийн хэлэлцүүлгийн үед та бүхэн бид нар бүгдээрээ эргээд харж байхад төсвийн хэлэлцүүлгийн үед бүгд л нийгмийн асуудал, тийм ч халамж, тэтгэмж гэж ярьсаар байгаад яг үнэндээ би төсвийн хэлэлцүүлгийн үед 2-хон асуултанд хариулж байсан, өөрөөр хэлбэл энэ хуулийн салбар маань, энэ цагдаагийн байгууллага, хилийнхэн үлдэгдлийн маягаар санхүүжээд байгаа юм биш биз дээ гэж бодогдохоор байсан байхгүй юу.

Тэгэхээр энэ асуудлуудыг бид тодотголын үед ч тэр, ирэх жилийн төсвийн үед ч гэсэн яринаа, та бүхний, гишүүдийн ярьж байгаа энэ санаа бодлыг би их сайн ойлголоо, баярлалаа.

Д.Лүндээжанцан: - Гишүүд асуух асуултаа дууслаа, асуулга тавьсан Их Хурлын гишүүн.

С.Ламбаа: - Чухал асуулга дээр ер нь асуулгын хариулттай холбогдуулан асуулга асуусан хүн жишээлбэл тогтоолын төсөл, бусад янз бүрийн юм боловсруулаад өргөн барих асуудал байж болох уу?

Д.Лүндээжанцан: - Шаардлагатай бол Байнгын хороо урьдчилж хэлэлцээд шийдвэрийн төсөл оруулж ирж болно гэж байгаа шүү дээ. Болно, хуулиараа нээлттэй.

З.Энхболд гишүүн.

З.Энхболд: - Асуулга асуудгийн гол зорилго нь би түрүүнээс хойш асуугаад байна л даа, шийдүүлэх юм юу байгаа юм бэ гэж, Даштүдэв даргаас бусад нь юм ярихгүй юм, Ерөнхий сайдаа, Сангийн сайдаа алгасаад юм ярьчихаар бас болохгүй гэж бодоод болгоомжлоод байна уу. Ер нь хуулийн байгууллагуудын талаар авах арга хэмжээний тогтоол бас л ийм тайлан хэлэлцэж байгаад үүссэн шүү дээ. Тэгээд 6 ч билүү, 7-г ч өглүү, хэдийг өглөө. 10-аад тэрбум төгрөг шийдэж өгсөн шүү дээ, бүр төсвийн жилийн дундуур. Одоо нөгөө тодотгол орох гээд байгаа, өвөл болохоос өмнө хэд хэдэн байртай болохоор бол тэр мөнгөө тодотголд суулгаад, хотын төсөвт нь суулгаад Сангийн яамнаас наашаагаа ирүүлэх боломж бол байгаа. Хууль зүйн яамны саналаар.

Хоёрдугаарт унаажуулалтын асуудлыг мөн бөөнөөрөө хэдэн зуун машин авна гэж явахгүй, энэ жил 10 машин, дараа нь 10 машин гээд парк шинэчлэлтээ хийгээд явах боломж бас л байж байгаа. Одоо юу юугүй 4 дугуй хүсэхээр 2 дугуй болгож цохдог юм чинь өнгөрсөн, ерөнхийдөө мөнгө гайгүй байгаа учраас асуудлыг чинь шийдэж өгье гээд байгаа байхгүй юу. Нийгэмд асуудал байна, энийг шийдье.  Мөнгө төгрөгийн боломж 2 дахь жилдээ гарч ирж байна шүү дээ. Тэгээд машин тэрэг, техник, холбооны хэрэгсэл, орон тоо ч гэсэн бас л бага л байдаг юм шиг байна лээ, орон тоогоо ч гэсэн, түрүү жил орон тоог шийдүүлж чадаагүй. Орон тоогоо ч гэсэн ярь.

Архидах, архи худалдаж авах цэгийн тоог эрс бууруулмаар байгаа юм, одоогийн байгаа норм би хангалттай биш гэж үзэж байгаа, Засгийн газар дээр бас 5 дахин бууруулсан юм шиг байгаа юм. Ер нь бол архидах цэгийн тоо хичнээн бага байна, төдий чинээ хүн бага согтох боломжтой гэж үзэж байгаа шүү дээ. Сум болгон дээр байдаг архины үйлдвэрүүдийг хаамаар байгаа юм, ямарч стандартын шаардлага хангахгүй, хор үйлдвэрлэж байгаа шүү дээ. Аймгийн төвүүдэд нэг үлддэг юмуу, яадаг юм, энэ бодлогоо бол Хууль зүйн яам, Үйлдвэр худалдааны яам хоорондоо ярих хэрэгтэй. Хэн нь юугаа хариуцаж байгаа нь сонин биш шүү дээ. Хамгийн гол нь хүн бага архи ууж, өвлийн хүйтэнд бага хөлдөж үхэх нь сонин шүү дээ. Тэгэхээр аль яам нь ажилласан гэж асуухгүй шүү дээ, ганцхан Засгийн газартай л хариуцлага ярина шүү дээ.

Тэгээд мөнгө төгрөгийн асуудал байгаа бол шийдэж өгье, зохион байгуулалтын асуудал байгаа бол тогтоолоо санаачлаад оруулаад ир, гишүүний хувьд тогтоол санаачилж болно. Иймэрхүү хүндрэлтэй зохицолдохгүй байгаа асуудал байгаа бол. 

Тэгээд ирэх өвлийг нэг бэлтгэлтэй угтаад, 34 хүн биш, одоо ядаж 3 хүн рүү оруулбал энэ асуулгын үр дүн гарах байхаа гэж бодож байна. Ингээд та бүхэнд амжилт хүсье.

Д.Лүндээжанцан: - УИХ-ын гишүүн З.Энхболдоос сүүлийн үед зуурдаар нас барсан хүний тоо эрс ихэсч байна гэсэн мэдээлэлтэй холбогдуулан Засгийн газраас ямар арга хэмжээ авч байгаа талаар Монгол Улсын Ерөнхий сайдад тавьсан асуулгын хариуг Чуулганы нэгдсэн хуралдаан дээр сонслоо.

Ламбаа гишүүний асуулга үлдлээ, дараа үргэлжлүүлье.

Өнөөдрийн нэгдсэн хуралдаанаар хэлэлцэх асуудал дууссан тул хурал хаасныг мэдэгдье /алхаа тогшив/.

Хуралдаан 18 цаг 50 минутанд өндөрлөв.

Соронзон хальснаас буулгаж хянасан:

Хуралдааны нарийн

бичгийн дарга






Ч.АЛТАНЦЭЦЭГ 

